
“ማልታ የፖለቲካና ... ወደ ገጽ 4 ዞሯልዲጂታል ኢትዮጵያ ... ወደ ገጽ 4 ዞሯል

“በክልሉ በተከናወኑ... ወደ ገጽ 4 ዞሯል በኢትዮጵያ ከ517... ወደ ገጽ 4 ዞሯል

ፎ
ቶ

፡-
 ገ

ባቦ
 ገ

ብ
ሬ

 

ማርቆስ በላይ

አዲስ አበባ፡- ዲጂታል ኢትዮጵያ ፈጠራን በመደገፍና 
አስቻይ ሁኔታዎችን በመፍጠር ለዲጂታል ኢኮኖሚው አቅም 
መፍጠሩን ጠቅላይ ሚኒስትር ዐቢይ አሕመድ (ዶ/ር) ገለጹ፡፡ 
ዘንድሮ ለመጀመሪያ ጊዜ የዲጂታል ክፍያ ከጥሬ ገንዘብ ክፍያ 
መብለጡንም ገልጸዋል፡፡ የዲጂታል ኢትዮጵያ 2025 የመካከለኛ 
ዘመን ግምገማ ትላንት ተካሂዷል፡፡

ጠቅላይ ሚኒስትር ዐቢይ አሕመድ (ዶ/ር) በመድረኩ 
እንደገለጹት፤ ዲጂታል ኢትዮጵያ የፈጠራ ሰዎችን በመደገፍና  
አስቻይ ሁኔታዎችን በመፍጠር በዲጂታል ኢኮኖሚ አቅም 
ፈጥሯል፡፡

የዲጂታል ትራንስፎርሜሽን ጉዟችንን ከጀመርንበት ጊዜ 
ጀምሮ እንደ ሀገር ወሳኝ ርምጃዎችን ተራምደናል ያሉት ጠቅላይ 
ሚኒስትሩ፤ ዲጂታል ኢትዮጵያ የፈጠራ ሰዎችን በመደገፍና 
አስቻይ ሁኔታዎችን በመፍጠር የዲጂታል ኢኮኖሚ አቅም 
ፈጥሯል ብለዋል፡፡

የመካከለኛ ዘመን ግምገማ ተግዳሮቶችን ለመፈተሽና 
የጉዞውን ስኬታማ እጥፋቶች ለማክበር ዕድል 

የሚፈጥር መሆኑን ጠቅሰው ዲጂታል 
ኢትዮጵያ ስትራቴጂ በሁሉም ተቋማት 
ተሰናስሎ እንዲመራ የተፈለገበት 

ምክንያት የነበሩ ችግሮችን  ለመቅረፍ 
መሆኑን ገልጸዋል፡

ዲጂታል ኢኮኖሚ እንደ አንድ 
ምሰሶ ካልተወሰደ በቀር በሚታሰበው ፍጥነት ከችግር 
መውጣትና የብልጽግና ጉዞን ማረጋገጥ እንደማይቻል 
የገለጹት ጠቅላይ ሚኒስትር ዐቢይ (ዶ/ር)፤ የዲጂታል 
ኢኮኖሚ ትግበራን በብዝኃ ዘርፍ በማድረግ ከአምስቱ 
ስትራቴጂክ እቅዶች አንዱ ማድረግ ተችሏል ብለዋል፡፡

ዲጂታል ኢኮኖሚ የሚታሰበውን ለውጥ ለማረጋገጥ 
የተቀየሰ ስትራቴጂ መሆኑን በመግለጽ የስትራቴጂው 
ዓላማ አካታችነት፣ የቀረበና የአስተሳሰብ ሳንካዎችን 
ለመቀየር የታሰበ መሆኑንም ጠቁመዋል፡፡

የዲጂታል ዘመኑን ለመቀላቀል ኢነርጂ፣ ዳታ፣ 
ዲጂታል መታወቂያ ወሳኝ መሆናቸውን ጠቅሰው ዲጂታል

ዲጂታል ኢትዮጵያ ፈጠራን በመደገፍና 
አስቻይ ሁኔታዎችን በመፍጠር ለኢኮኖሚው አቅም ፈጥሯል

- ዘንድሮ ለመጀመሪያ ጊዜ የዲጂታል ክፍያ ከጥሬ ገንዘብ ክፍያ በልጧል

ቃልኪዳን አሳዬ

አዲስ አበባ፦ ማልታ የፖለቲካና 
የኢኮኖሚ ማዕከል ከሆነችው ኢትዮጵያ ብዙ 
ልትማር እንደምትችል በኢትዮጵያ የማልታ 
አምባሳደር ሮናልድ ሚካሌፊ ገለጹ፡፡

አምባሳደር ሮናልድ ሚካሌፊ ለኢፕድ 
እንደገለጹት፤ ኢትዮጵያ የፖለቲካና የኢኮኖሚ 
ማዕከል በመሆኗ ማልታ ከኢትዮጵያ ብዙ 
ልትማር ትችላለች። 

ማልታ እያደገ ላለው የአፍሪካ ገበያና 
የኢንቨስትመንት እንቅስቃሴ ኢትዮጵያን እንደ

“ማልታ የፖለቲካና 
የኢኮኖሚ ማዕከል 

ከሆነችው ኢትዮጵያ  ብዙ 
መማር ትችላለች”

ሮናልድ ሚካሌፊ
በኢትዮጵያ የማልታ አምባሳደር

አምባሳደር ሮናልድ ሚካሌፊ

ሞገስ ተስፋና ሙሉቀን ታደገ

ቦንጋ፡- በክልሉ በተከናወኑ ሥራዎች ፍጹም ሠላም 
በመስፈኑ ሙሉ ትኩረታቸው ልማት ላይ መሆኑን የደቡብ 
ምዕራብ ኢትዮጵያ ሕዝቦች ክልል ርዕሰ መስተዳድር 
ኢንጂነር ነጋሽ ዋጌሾ (ዶ/ር) ገለጹ፡፡

ርዕሰ መስተዳድሩ የክልሉን ልማትና የመልካም 
አስተዳደር ጉዳይ አስመልክቶ ከኢትዮጵያ ፕሬስ ድርጅት 
ጋር በነበራቸው ቆይታ እንደገለጹት፤ በክልሉ ባሉት 
ዞኖች፤ ከተሞች ወረዳዎችና ቀበሌዎች ውስጥ የተረጋጋ

“በክልሉ በተከናወኑ ሥራዎች ፍጹም ሠላም በመስፈኑ 
ሙሉ ትኩረታችን ልማት ላይ ሆኗል”

- ኢንጂነር ነጋሽ ዋጌሾ (ዶ/ር) 
የደቡብ ምዕራብ ኢትዮጵያ ሕዝቦች ክልል ርዕሰ መስተዳድር

ልጅዓለም ፍቅሬ 

አዲስ አበባ፡- በኢትዮጵያ በተደረገ የአሰሳ 
ጥናት ከ517 ቶን በላይ የወርቅ ክምችት መገኘቱን 
የማዕድን ሚኒስቴር አስታወቀ፡፡ በቤኒሻንጉል ጉሙዝ 
ክልል እየተገነባ ከሚገኘው በተጨማሪ በሚቀጥሉት 
ሁለት ዓመታት አራት የወርቅ ማውጫ ፋብሪካዎች 
እንደሚገነቡም ተገልጿል፡፡

የማዕድን ሚኒስትር ዴኤታ አቶ ሚሊዮን ማትዮስ 
ለኢትዮጵያ ፕሬስ ድርጅት እንዳመለከቱ፤ በኢትዮጵያ

በኢትዮጵያ ከ517 ቶን በላይ የወርቅ 
ክምችት መኖሩ ተረጋገጠ

- በሚቀጥሉት ሁለት ዓመታት አራት የወርቅ ማውጫ ፋብሪካዎች ይገነባሉ



ዜና

ሳሙኤል ወንደሰን 

አዲስ አበባ፦ የአዲስ አበባ ምግብና መድኃኒት 
ባለሥልጣን በጤና ባለሙያዎች የሕክምና ስህተትና 
ሥነ ምግባር ላይ ልዩ የቁጥጥር ሥርዓት ሊያደርግ 
መሆኑን አስታወቀ።  

ባለሥልጣኑ አዲስ መጠሪያ እና ሎጎ ባለድርሻ 
አካላት እና የሚመለከታቸው የማኅበረሰብ ክፍሎች 
በተገኙበት ትናንት ይፋ አድርጓል። ከሎጎው ምርቃት 
በተጨማሪ በሕክምና ስህተት የሚመጡ አቤቱታዎች 
ላይ የቀጣይ አቅጣጫዎች ላይ ውይይት አድርጓል። 

የአዲስ አበባ ምግብና መድኃኒት ባለሥልጣን ዋና 
ሥራ አስኪያጅ ወይዘሮ ሙሉ እመቤት ታደሰ በወቅቱ 
እንደተናገሩት፤በመንግሥትና በግል የጤና ተቋማት 
ላይ የሚፈጠሩ የሕክምና ስህተቶች ሕጋዊ መፍትሔ 
እንዲያገኙ በርካታ ሥራዎች ሲሠራ ቆይቷል፡፡ አሁን 
ባለሥልጣኑ በሚያደርገው የሪፎርም ሥራ ጉዳዩ 
በልዩ ትኩረት እንዲሠራ አቅጣጫ ተሰጥቷል። 
በዚህም በጤና ባለሙያዎች የሕክምና ስህተትና ሥነ 
ምግባር ላይ ልዩ የቁጥጥር ሥርዓት ሊደረግ ነው፡፡

 የከተማዋ ነዋሪዎች ከሕክምና ስህተቶችና 
ከባለሙያ ሥነ ምግባር ጋር የተያያዙ ጉዳዮች 
ሲያጋጥሟቸው በነፃ የስልክ መስመር ቁጥር 8864 
ላይ ጥቆማ ሊሰጡ ይገባል ያሉት ወይዘሮ ሙሉ 
እመቤት፤ ይህንን መብት ነዋሪዎች በአግባቡ 
ሊጠቀሙበት ይገባል ብለዋል።  

በሌላ በኩል የሎጎና የስያሜ ለውጡ ስማርት 
ሲቲን የሚመጥን የምግብና መድኃኒት ደኅንነት 
ለማረጋገጥ ዓላማ ያለው የሪፎርም ሥራ ነው ያሉት 
ወይዘሮ ሙሉ እመቤት፤ ይህም የሕግ፣ የአደረጃጀት 
እና የዲጂታል ማሻሻያዎች ላይ ትኩረት ያደረገ ነው። 

ስማርት ሲቲን የሚመጥን የምግብ ደኅንነት 
ተቋም ማቅረብ የሚችል ባለሥልጣን ለመገንባት 
እየሠራ እንደሆነም ገልጸዋል። 

የባለሥልጣኑን አዲስ ሎጎ በሚመለከት 
ማብራሪያ የሰጡት በባለሥልጣኑ የአገልግሎት 
አሰጣጥ ክትትል ድጋፍና ምዘና ዳይሬክተር አቶ 
መብራቱ ጣዕመ በበኩላቸው፤ የአዲሱ ሎጎው 
ይዘት፣ እሳቤና ፍልስፍና የዓለም አቀፍ ጤና ድርጅት 
መሠረታዊ ሰማያዊ ቀለም በመውሰድ የባለሥልጣኑ 
ተልዕኮና ስምሪት እንዲሁም መርሕ ከዓለም አቀፍ 
ጤና መርሆዎችና ደረጃዎች ላይ የተመሠረተ ነው 
ብለዋል።  

ሎጎው ከኢትዮጵያ ጤና ሚኒስቴርና ምግብና 
መድኃኒት ባለሥልጣን መሥሪያ ቤቶች የተቆራኘ 
የኅብረቀለም ይዘት እንዲኖረው ተደርጎ የተዘጋጀ 
መሆኑን አመልክተው፤ ባለሥልጣኑ ተቆጣጣሪና 
እርምጃ የመውሰድ ሥልጣን ያለው መሆኑና የራሱ 
መለያ እንዲኖረው በማሰብ ደግሞ በቀጭኑ ቀይ 
ቀለም እንዲኖረው ተደርጎ ተዘጋጅቷል ነው ያሉት። 

ባለሥልጣኑ 
በጤና ባለሙያዎች 
የሕክምና ስህተት 
ላይ ልዩ ቁጥጥር 
ሊያደርግ ነው

ክፍለዮሐንስ አንበርብር

አዲስ አበባ፡- የትግራይ ክልል ፖሊስ እና 
አመራሮችን አቅም በማሳደግና የኅብረተሰቡን 
የአገልግሎት ተደራሽነት ቀልጣፋና ውጤታማ 
ለማድረግ ልዩ ትኩረት ሰጥቶ ድጋፍ እያደረገ መሆኑን 
የኢትዮጵያ ፖሊስ ዩኒቨርሲቲ አስታወቀ፡፡

የኢትዮጵያ ፖሊስ ዩኒቨርሲቲ ከዓለም አቀፍ 
ቀይ መስቀል ማኅበር ጋር በመተባበር ‹‹በውጤታማ 
የፖሊስ አገልግሎት የአመራሩ ሚና›› በሚል መሪ 
ሐሳብ ለትግራይ ፖሊስ አመራሮች በተዘጋጀ የአቅም 
ግንባታ ሥልጠና መርሐ ግብር ጀምሯል። ሥልጠናው 
ከወረዳ ጀምሮ እስከ ክልሉ ፖሊስ ኮሚሽነር ድረስ ያሉ 
የሥራ ኃላፊዎች የአመራር አቅም ማጎልበትና ፖሊስ 
ለኅብረተሰቡ የሚሰጠውን አገልግሎት ማቀላጠፍ 
ያለመ መሆኑ ተገልጿል።

የኢትዮጵያ ፖሊስ ዩኒቨርሲቲ የአስተዳደር እና 
ሥራ አመራር ኮሌጅ መምሪያ ኃላፊ ኮማንደር ፈቃዱ 
ጌታቸው ለኢትዮጵያ ፕሬስ ድርጅት እንደገለፁት፤ 
የፕሪቶሪያው ሥምምነት ከተፈረመበት ጊዜ ጀምሮ 
የፌደራል ተቋማት ለትግራይ ክልል በተለያዩ 
ዘርፎች ድጋፍ እያደረጉ መሆናቸውን አስታውሰው፤ 
የኢትዮጵያ ፖሊስ ዩኒቨርሲቲም በበኩሉ የሚቻለውን 
ሁሉ ድጋፍ ሲያደርግ ቆይቷል፡፡ 

ከሰሜኑ ጦርነት ማግስት በፖሊስ አገልግሎት 
ዘርፍ የተፈጠሩ ክፍተቶችን ለማስተካከል ሲባል 
ዩኒቨርሲቲው በልዩ ትኩረት ለትግራይ ክልል ድጋፍ 
ማድረጉን አመልክተዋል፡፡ የትግራይ ክልል ፖሊስ 
ኮሌጅን በሥልጠና በመደገፍና ለኮሌጁ በግብዓት 
የሚያገለግሉ የተለያዩ ቁሳቁሶችን ድጋፍ መደረጉን 
ጠቁመዋል፡፡

እንደ ኮማንደሩ ከሆነ፤ በአሁኑ ወቅት የሚሰጠው 
ሥልጠና የትግራይ ክልል ፖሊስ አመራር አቅምን 
የበለጠ ለማጎልበትና በጦርነቱ ሳቢያ የተፈጠሩ 

የትግራይ ክልልን ፖሊስ አቅም 
ለማሳደግ ትኩረት ተሰጥቷል

ክፍተቶችን ለማሟላት ያለመ ነው።
በተለይም ዘመናዊ የፖሊስ አመራር ብቃትና 

የመፈፀም አቅምን ወደላቀ ደረጃ ለማሸጋገር ትኩረት 
ያደረገ ሥልጠና መሆኑን አብራርተዋል፡፡ 

አመራሮችም ሥልጠናዎችን በየደረጃው ለሚገኙ 
አባላት በማስተላለፍና በማሠልጠን የክልሉን ፖሊስ 
አቅም የበለጠ ለማጎልበት ትልቅ ፋይዳ ይኖረዋል 
ብለዋል፡፡ 

የፖሊስ አገልግሎትን ተደራሽነትን በፍጥነትና 

ጥራት ለማከናወን ዓይነተኛ ሚና እንደሚኖረው 
ጠቁመው፤ በቀጣይም መሰል ሥልጠናዎች 
እንደሚጠናከሩ የኢትዮጵያ ፖሊስ ዩኒቨርሲቲ 
ድጋፍም እንደሚጎለብት ኮማንደር ፈቃዱ 
አረጋግጠዋል፡፡

የኢትዮጵያ ፖሊስ ዩኒቨርሲቲ በሀገሪቱ ዘመናዊ 
ፖሊስ ማደራጀት ከተጀመረ አራት ዓመት በኋላ 
ከ1939 ዓ.ም አባዲና ፖሊስ ኮሌጅ በሚል ስያሜ 
የተቋቋመ አንጋፋ ተቋም መሆኑ የሚታወቅ ነው፡፡ 

ልጅዓለም ፍቅሬ 

አዲስ አበባ፡- የሲቪል ማኅበረሰብ ድርጅቶች 
ባለሥልጣን ዳግም ምዝገባ ላላከናወኑና የፋይናንስ 
እንዲሁም ዓመታዊ የሥራ ክንውን ሪፖርት ላላቀረቡ  
አንድ ሺህ 854 የሲቪል ማኅበረሰብ ድርጅቶች 
የመጨረሻ ዙር ጥሪ አድርጓል። 

ባለሥልጣኑ ዳግም ባልተመዘገቡና ከ2013 ዓ.ም 
ጀምሮ ዓመታዊ ሪፖርት ባላቀረቡ የሲቪል ማኅበረሰብ 
ድርጅቶች ላይ ውሳኔ ለመስጠት የሚረዳ የውይይት 
መድረክ ትናንት አካሂዷል፡፡

የባለሥልጣኑ ምክትል ዋና ዳይሬክተር አቶ 
ፋሲካው ሞላ በዕለቱ እንደገለጹት፤ በተሻሻለው አዋጅ 
ቁጥር 1113/2011 መሠረት ዳግም ምዝገባ ላላከናወኑና 
ከ2013 ዓ.ም ጀምሮ የፋይናንስ እንዲሁም ዓመታዊ 
የሥራ ክንውን ሪፖርት ላላደረጉ የሲቪል ማኅበረሰብ 
ድርጅቶች የመጨረሻውን ዙር ጥሪ ቀርቧል፡፡

እንደ አቶ ፋሲካው እንዳመለከቱት፤ በተሻሻለው 
አዋጅ መሠረት አንድ ሺህ 558 ድርጅቶች ዳግም 
ምዝገባ አላካሄዱም፡፡ 

በተጨማሪም ከ2013 ዓ.ም ጀምሮ ዓመታዊ 
ሪፖርት ያላቀረቡ 296 የሲቪል ማኅበረሰብ ድርጅቶች 
መኖራቸውን ጠቁመዋል።

ለድርጅቶቹ በተለያዩ የሚዲያ አማራጮች 
እንዲሁም በግል ስልኮቻቸው ለበርካታ ጊዜ ጥሪ 
ቢደረግም ቀርበው መመዝገብና ሪፖርት ማድረግ 
አልቻሉም ሲሉ አስረድተዋል።

ባለፋት ዓመታት በሲቪል ማኅበረሰብ ድርጅቶች 
ላይ የተለያዩ የሪፎርም ሥራዎች እየተሠሩ ይገኛል 

ባለሥልጣኑ ዳግም ላልተመዘገቡና ሪፖርት ላላቀረቡ 
1 ሺህ 854 ድርጅቶች ጥሪ አደረገ

ወይዘሮ ሙሉ እመቤት ታደሰ

ያሉት አቶ ፋሲካው፤ የሪፎርሙ ዋና ዓላማ የመደራጀት 
መብት በማረጋገጥ በእንቅስቃሴያቸው የሕዝብንና 
የመንግሥትን ተጠቃሚነት ማረጋገጥ ነው ብለዋል።

እንደ ተቋም የተያዘው ራዕይ ለማሳካት እንዲሁም 
የዳበረና ጠንካራ የሲቪል ማኅበረሰብ ድርጅቶች 
ለመፍጠር የሕግ የበላይነት ማረጋገጥ ያስፈልጋል ያሉት 
ምክትል ዳይሬክተሩ፤ ይህንንም ለማረጋገጥ የድጋፍና 
ክትትል መመሪያና ደንብ  በማውጣት እየተገበረ 
እንደሚገኝ ጠቁመዋል።

ቀድሞ የነበረው አዋጅ አሳሪና በርካታ የሲቪል 
ማኀበረሰብ ድርጅቶች እንዲከስሙ አድርጎ እንደነበር 
ያነሱ ሲሆን፤ የተሻሻለው አዋጅ የሲቪል ማኅበረሰብ 

ድርጅቶች በኢትዮጵያ በተሻለ መልኩ መንቀሳቀስ 
የሚችሉበት ዓውድ ተፈጥሯል ብለዋል።

ዳግም ምዝገባ ያላደረጉና ዓመታዊ ሪፖርታቸው 
ያላቀረቡ ድርጅቶች በመጨረሻው ዙር ጥሪ ቀርበው 
አሳማኝ ምክንያት ካላመጡ ባለሥልጣኑ በተሰጠው 
ሥልጣን መሠረት ርምጃ እንደሚወስድም አፅንዖት 
ሰጥተዋል፡፡

የሲቪል ማኅበረሰብ ድርጅቶች ለሚያከናውኑት 
ተግባራት እንዲሁም ዓመታዊ የፋይናንስ ሪፖርታቸው 
በተገቢው ጊዜ የማቅረብ ግዴታ እንዳለባቸውም አቶ 
ፋሲካው ተናግረዋል፡፡

ጥሪው ድርጅቶቹ የተሰጣቸው ዕድል ተጠቅመው 
ዳግም ሕልውናቸው እንዲያረጋግጡ ለማስቻል 
መሆኑንም ነው የጠቆሙት፡፡

የሲቪል ማኅበረሰብ ድርጅቶች ምክር ቤት 
ምክትል ፕሬዚዳንትና የባለሥልጣኑ የቦርድ አባል 
ወይዘሮ ትነበብ ብርሃኔ በበኩላቸው፤ የውይይቱ ዋና 
ዓላማ በተሻሻለው አዋጅ መሠረት ዳግም ያልተመዘገቡ 
ድርጅቶችን እንዲመዘገቡ ጥሪ ለማድረግ መሆኑን 
ተናግረዋል፡፡

ሕልውናቸው ያላረጋገጡ ድርጅቶች 
ሕልውናቸውን አረጋግጠው ለሕዝብና ለመንግሥት 
የሚጠቅም ተግባር ማከናወን እንዲችሉ ዕድል የሚሰጥ 
መሆኑንም ጠቁመዋል፡፡

ምክር ቤቱ ለተመዘገቡ የሲቪል ማኅበረሰብ 
ድርጅቶች ድጋፍና ክትትል እያደረገ ይገኛል ብለዋል፡፡

የተሻሻለው አዋጅ ደኅንነቱን የጠበቀና ምሕዳሩን 
ማስፋት እንደቻለ ጠቁመው፤ ድርጅቶቹ የተጠያቂነት 
መርሕ መከተል እንዳለባቸው አሳስበዋል። 

አቶ ፋሲካው ሞላ



አዲስ ዘመን   ረቡዕ መጋቢት 18 ቀን 2016 ዓ.ም

ዜና

ገጽ 3

ዳግማዊት ግርማ

አዲስ አበባ፡- የኢትዮጵያ ንግድ ባንክ ላይ መጋቢት 
6 ቀን 2016 ዓ.ም ሌሊት ከሲስተም ማሻሻያ ሥራ 
ጋር በተገናኘ በተፈጠረ ችግር ምክንያት ያለአግባብ 
ከተወሰደበት 801 ሚሊዮን 417 ሺህ ብር ውስጥ 
እስከትናንት ድረስ 622 ነጥብ ዘጠኝ ሚሊዮን ብሩን (78 
በመቶውን) ማስመለስ እንደቻለ አሳወቀ፡፡ ዘጠኝ ሺህ 
281 ግለሰቦች ያለአግባብ የወሰዱትን ገንዘብ በፈቃደኝነት 
ለባንኩ መልሰዋል። 

የባንኩ ፕሬዚዳንት አቤ ሳኖ ትናንት ለጋዜጠኞች 
በሰጡት መግለጫ እንዳመላከቱት፤ ባንኩ ያጋጠመውን 
የዲጂታል ሥርዓት አሠራር ችግር ተከትሎ መንስኤዎችን 
ለማወቅና አስፈላጊውን የእርምት ርምጃ ለመውሰድ 
በርከት ያሉ ሥራዎችን አከናውኗል፤ አሁንም እየሠራ 
ይገኛል፡፡ ባንኩ ያለአግባብ ከተወሰደበት 801 ሚሊዮን 
417 ሺህ 747 ብር ውስጥ 622 ነጥብ ዘጠኝ ሚሊዮን 
ብሩን ማስመለስ እንደቻለ ተናግረዋል። 

እንደ ፕሬዚዳንቱ ገለጻ፤ ችግሩን በተመለከተ ከባንኩ 
ባለሙያዎች የተውጣጡና ጉዳዩን የሚያጠኑ ቡድኖች 
ተቋቁመው ወደ ሥራ ገብተዋል፤ እንዲሁም የባለድርሻ 
አካላትን ያቀፉ አጥኚ ቡድኖችም በሥራ ላይ ናቸው፡፡

በጉዳዩ ተሳትፎ የነበራቸው ዘጠኝ ሺህ 281 ግለሰቦች 

ባንኩ ያለአግባብ ከተወሰደበት ገንዘብ 78 በመቶውን አስመልሷል
- 9 ሺህ 281 ግለሰቦች ያለአግባብ የወሰዱትን ገንዘብ በፈቃደኝነት መልሰዋል

የወሰዱትን ከ223 ሚሊዮን 475 ሺህ ብር በላይ ገንዘብ 

በፈቃደኝነት የመለሱ መሆናቸውን የገለፁት አቶ አቤ፣ 

5 ሺህ 160 ደንበኞች ደግሞ በከፊል ማለትም ከ149 

ሚሊዮን 21 ሺህ ብር በላይ መመለሳቸውን አሳውቀዋል፡፡ 
አላግባብ ከወሰዱት ብር ዘጠኝ ሚሊዮን 838 ሺህ 

ብር በላይ እስካሁን ምንም ያልመለሱ 567 ግለሰቦች 
መኖራቸውንም አቶ አቤ አመላክተዋል።  

ያልተገባ ጥቅም ለማግኘት በማሰብ በሂደቱ ውስጥ 
የተሳተፉ ግለሰቦችን ሒሳብ ልየታ ተከናውኗል፤ በዚህም 
15 ሺህ ስምንት የሒሳብ ቁጥሮች ተገኝተዋል፡፡

ችግሩ በታወቀበት ወቅትም የሚመለከታቸው 
የሀገራችን የፀጥታና ፍትሕ አካላት ጉዳዩን እንዲያውቁት 
ስለመደረጉ ያመላከቱት አቶ አቤ፤ አስፈላጊውን መረጃ 
በመስጠትም በትብብር እየሠራን እንገኛለን ሲሉ 
ገልጸዋል፡፡  

ያልተገባ ጥቅም ለማግኘት የባንኩን የዲጂታል 
ክፍያ አገልግሎቶች ተጠቅመው ገንዘብ ያንቀሳቀሱና 
ወጪ ያደረጉ ግለሰቦች ያለአግባብ የወሰዱትን ገንዘብ 
በአቅራቢያቸው በሚገኙ ቅርንጫፎች ተመላሽ 
እንዲያደርጉ ለማስቻል በርከት ያሉ ሥራዎች ሲከናወኑ 
ቆይተዋል ብለዋል፡፡

በፕሬዚዳንቱ ንግግር መሠረት፤ ችግሮቹ 
በተከሰተባቸው አካባቢዎች ከሚገኙ ባለድርሻ አካላት 
ጋር በመቀናጀት ግለሰቦች ያለአግባብ የወሰዱትን 
ገንዘብ ተመላሽ እንዲያደርጉ ተሠርቷል፡፡ ዩኒቨርስቲዎች 
በማስታወቂያና በተለያዩ መንገዶች ጥሪ አድርገዋልም 

ነው ያሉት፡፡ 
ባንኩ ባከናወናቸው ተግባራት አብዛኛውን ገንዘብ 

በግለሰቦች ፈቃደኝነት ተመላሽ ማድረግ ችለናል ያሉት 
ፕሬዚዳንቱ፤ ለዚህ ውጤትም በየአካባቢው የሚገኙ 
ባለድርሻ አካላት እና የባንካችን ሠራተኞች ላደረጉት 
ጥረት ከፍ ያለ ምስጋና እናቀርባለን ብለዋል፡፡ 

በተሰጧቸው ዕድሎች ተጠቅመው ተመላሽ 
በማያደርጉት ላይ ያለአግባብ የተወሰደውን ገንዘብ 
ለማስመለስ ጉዳዩን ወደ ፍርድ ቤት ይዘው እንደሚሄዱም 
አንስተዋል፡፡ 

በቀጣይም ጉዳዩ የተሳተፉ ግለሰቦችን ማንነት 
የሚገልጹ መታወቂያዎችን እንዲሁም የፎቶ ግራፍ 
መገለጫዎችን ባንኩ በመረጣቸው የብዙኃን መገናኛ 
ዘዴዎች በመጠቀም የሚገልጽ ይሆናል ሲሉ ፕሬዚዳንቱ 
ገልጸዋል፡፡ 

የኢትዮጵያ ንግድ ባንክ ዘመናዊና ዓለም የደረሰበትን 
የባንክ አገልግሎት ለደንበኞቹ ለማቅረብ የሚያደርገውን 
ጥረት አሁንም ቢሆን ይቀጥላልም ያሉት ፕሬዚዳንቱ 
የተፈጠረው ክስተት ዳግም እንዳይፈጠርም ጠንክሮ 
ይሠራል ሲሉም ተናግረዋል፡፡ 

በባንኩ በጉዳዩ ዙሪያ የሚኖሩ መረጃዎችን በየጊዜው 
ለኅብረተሰቡ የሚያሳውቅ መሆኑንም የባንኩ ፕሬዚዳንት 
አቤ ሳኖ አሳውቀዋል። 

አቤ ሳኖ

መዓዛ ማሞ

አዲስ አበባ፡- ባሕሎችን እርስ በእርስ 
ለመቀያየርና የሀገር አንድነትን ለማጠናከር የብዝኃ 
ቋንቋዎች ትምህርት አስፈላጊ መሆኑን የአዲስ አበባ 
ባሕል፣ ኪነ ጥበብና ቱሪዝም ቢሮ ገለጸ፡፡ በኢትዮጵያ 
በ51 ቋንቋዎች ትምህርት እየተሰጠ መሆኑም 
ተጠቁሟል፡፡

ቋንቋ፤ የምልክት ቋንቋና ትርጉም ላይ ያተኮረ 
ጉባኤ "የብዝኃ ቋንቋ ትምህርት፤ ከትውልድ 
ትውልድ ለሚዘልቅ ትምህርት ምሰሶ ነው!"  
በሚል መሪ ሃሳብ ትናንት በአዲስ አበባ ዩኒቨርሲቲ 
ተካሂዷል።

በጉባኤው ላይ ተገኝተው ንግግር ያደረጉት 
የአዲስ አበባ ባሕል፣ ኪነ ጥበብ እና ቱሪዝም ቢሮ 
ኃላፊ ሂሩት ካሣው (ዶ/ር) እንደተናገሩት፤ የብዝኃ 
ቋንቋዎች ትምህርት ባሕሎችን እርስ በእርስ 
ለመቀያየርና የሀገር አንድነትን ለመገንባት ወሳኝ 
ነው፡፡

በኢትዮጵያ እየተነገሩ ከሚገኙ ከተመዘገቡ 
76 ቋንቋዎች 51ዱ የትምህርት ቋንቋዎች ሆነው 
ትምህርት እየተሰጠባቸው መሆኑን ጠቅሰዋል። 
በኢትዮጵያ በአፍ መፍቻ ቋንቋ ላይ ሰፊ ሥራ 
መሠራቱን ተናግረው፤ በአፍ መፍቻ ቋንቋ መማር 
ትልቅ ጠቀሜታ እንዳለው አመልክተዋል፡፡

ቋንቋዎች በየክልሉ ብቻ ተወስነው እንዳይቀሩ 
እንደ አገር ብዝኃ ቋንቋዎች መናገር የሚችል 
ማኅበረሰብ መፍጠር ያስፈልጋል ያሉት የቢሮ 
ኃላፊዋ፤ ይህንን ማድረግ እንዲቻልም በኢትዮጵያ 
የመጀመሪያው የቋንቋ ፖሊሲ መጽደቁን ተናግረዋል፡፡ 

በቋንቋ ፖሊሲው ላይም አምስት ቋንቋዎች 
አማርኛ፣ አፋን ኦሮሞ፣ ትግርኛ፣ ሶማሊኛ እና አፋርኛ 
የሥራ ቋንቋዎች እንዲሆኑ የተወሰነ ሲሆን እንደ አገር 
ብዝኃ ቋንቋዎች ላይ ትልቅ ሥራዎች መሠራታቸውን 
ገልፀዋል።

በጉባኤው ላይ የተገኙት የአዲስ አበባ ከተማ ምክር 
ቤት ምክትል አፈ ጉባኤ ወይዘሪት ፈይዛ መሐመድ 
በበኩላቸው እንደገለጹት፤ ቋንቋዎች ማንነትን 
በመገንባት፣ ማኅበረሰባዊ ትስስርን በማስቀጠል እና 
ልማትን በማፋጠን ሚናቸው የላቀ ነው።

የሀገር አንድነትን ለማጠናከር የብዝኃ 
ቋንቋዎች ትምህርት አስፈላጊ ነው

ሀብት የሆነው ቋንቋ በተገቢው መንገድ ጥቅም 

ላይ ከዋለ ዘርፈ ብዙ ፋይዳዎች እንዳሉት ጠቁመው፤ 

እያንዳንዱን የቋንቋ ሀብት ማበልጸግ ሀገርን ማበልጸግ 

በመሆኑ ቋንቋዎች ላይ በተለይ ከለውጡ በኋላ በርካታ 

ሥራዎች እየተሠሩ ነው ብለዋል።

በአፍ መፍቻ ቋንቋ ማስተማር ውጤታማ 

የትምህርት አቀባበልን ለማጎልበት፣ ስለራስ ጠንቅቆ 

ለማወቅ እንዲሁም ፍትሐዊ የትምህርት ተደራሽነትን 

ለማስፈን ትልቅ ጥቅም እንዳለው አመልክተዋል፡፡

ጉባኤው በዓለም አቀፍ ደረጃ ለ24ኛ ጊዜ 

እንዲሁም በኢትዮጵያ ለመጀመሪያ ጊዜ እየተከበረ 

የሚገኘውን በአፍ መፍቻ ቋንቋ የመናገር ቀንን 

በማስመልከት የተዘጋጀ ሲሆን በብዝኃ ቋንቋዎች 

እና በምልክት ቋንቋ ላይ ያተኮሩ ጥናታዊ ጽሑፎች 

በአዲስ አበባ ዩኒቨርሲቲ ምሑራን ቀርበዋል። 

ሂሩት ካሣው (ዶ/ር)

ራስወርቅ ሙሉጌታ

አዲስ አበባ:- ወጣቶች በሀሳብ የያዟቸውን የፈጠራ 
ሥራዎች ወደ ተግባር ለመቀየር የሚያገለግሉ የኢኖቬሽን 
ማዕከላትን ተደራሽ ለማድረግ  እንደሚሠራ የኢኖቬሽንና 
ቴክኖሎጂ ሚኒስቴር  አስታወቀ። 

ሚኒስቴሩ ከደቡብ ኮሪያው ዓለም አቀፍ የትብብር 
ኤጀንሲ ኮይካ ጋር በትብብር ያስገነባውን «ኢኖቪዝ- ኬ 
ኢትዮጵያ»  የኢኖቬሽን ማዕከል ባስመረቀበት ወቅት 
ዋና ሥራ አስፈጻሚው አቶ ሠላምይሁን አደፍርስ 
እንደተናገሩት፤ ፈጠራን የሚያዳብር፣ ምርምርንና ልማትን 
የሚያበረታታ የፈጠራ ጅምሮች እና ኢንተርፕራይዞችን 
እድገት የሚደግፍ ምቹ አካባቢ ለመፍጠር ትኩረት 
ተሰጥቶ እየተሠራ ይገኛል።  በአይ ሲ ቲ ማዕከል 
የተገነባው  ማዕከልም ለዚህ አንዱ ማሳያ ነው።

“ኢንኖቪዝ-ኬ” ኢትዮጵያ በጋራ የሚሠራበት፤ 
የሥልጠና እና የማምረቻ ቦታና ቁሳቁስ እንዲሁም ሌሎች 
የማኅበራዊ አገልግሎት መስጫ ክፍሎችን ያካተተ ነው። 
ለጀማሪዎች አካላዊ መሠረተ ልማቶችን እና ግብዓቶችን 
ብቻ እንዲሁም የእውቀት መጋራት እና የአቅም ግንባታ 
ሆኖ የሚያገለግል ነው። ማዕከሉ የጀማሪዎቻችንን የሥራ 

ፈጠራ ችሎታ ለማሳደግ ወርክሾፖችን፣ ሴሚናሮችንና 
የስልጠና ፕሮግራሞችን የሚዘጋጁበት ይሆናል” 
ብለዋል። 

 በተጨማሪም ሀሳብ ላላቸው ወጣቶች የተቀናጀ 
ድጋፍ የሚቀርብበትና እርስ በአርስ የሚደጋገፉበት 
ሲሆን ዩኒቨርሲቲዎች፤ ባለሀብቶች፣ አማካሪዎችና 
ኢንዱስትሪዎችም የሚሳተፉበት እድል አለ፤ ማዕከሉ 
ወጣት ኢትዮጵያውያንን በመደገፍ አዳዲስ ምርቶችን 
እና አገልግሎቶችን እንዲያሳድጉ እና ጀማሪ ኩባንያዎች 
እንዲፈጠሩ የሚረዳም ነው ብለዋል። 

ይህም  ፈጠራን በማጎልበት፣ ጅምሮችን በማብቃት 
እና የኢኮኖሚ እድገትን በማፋጠን ረገድ ትልቅ 
ድርሻ ይኖረዋል።  ነገር ግን እንደ ሀገር ከሚጠበቀው 
ተደራሽነት አንጻር  በርካታ ስራዎች ይቀራሉ። በመሆኑም 
እንደዚህ አይነት ማዕከላት በአዲስ አበባ በአንድ ማእከል 
ብቻ መቀመጡ ተደራሽ ሊሆን አያስችለውም ሲሉም 
ተናግረዋል።    

እንደ ሀገር በዩኒቨርስቲዎችና በክልሎችም ማስፋፋት 
የሚጠበቅ በመሆኑ  ከኢንኖቢዝ-ኬ  ኢትዮጵያ  ልምድ 
በመውሰድ   በሌሎች ቦታዎችም  የኢኖቬሽን  ማዕከላትን  
ለመገንባት  የሚሠራ ይሆናል ብለዋል።  

ሚኒስቴሩ የኢኖቬሽን ማዕከላትን 
ተደራሽ ለማድረግ እየሠራ ነው

አቶ ሰላምይሁን አደፍርስ



ዜና

ከ1ኛው ገጽ የዞረ ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

 የቴክኖሎጂ ዓውድ ለዜጎች የጠቀመ ሆኖ እንዲሠራ 
መሠረታዊ ጉዳዮች መስመር እየያዙ ነው ብለዋል፡፡

ዲጂታል ኢኮኖሚው ውጣ ውረድ ያለበት በመሆኑ 
አብሮ የሚያድግ ሥራ እየተሠራ እንደሚገኝ ገልጸው 
በዘርፉ ጥቃቱን የመከላከል አቅምን እያሳደጉ በመሄድ 
መከላከል የሚቻል መሆኑን አመላክተዋል፡፡

በኢትዮጵያ የዲጂታል ኢኮኖሚ ስትራቴጂ በጊዜ 
ሂደት ውስጥ ለትውልድ መሠረት ይጥላል በሚል 
የተቋቋመ መሆኑን በመግለጽ በኢነርጂ፣ በቴሌኮም፣ 
በዲጂታል ክፍያና በኢንተርኔት ተደራሽነት መጠነ ሰፊ 
ሥራዎች መሠራታቸውን ገልጸዋል፡፡

በቴሌኮም ዘርፉ ባለፉት አምስት ዓመታት በተሠሩ 
ሥራዎች 76 ሚሊዮን ሰዎች የሞባይል ተጠቃሚ 
ናቸው ያሉት ጠቅላይ ሚኒስትሩ፤ በዲጂታል ክፍያ 
ሥርዓት 18 ኩባንያዎች፣ 90 ሚሊዮን ተጠቃሚ፣ በቀን 
ከአምስት ቢሊዮን ብር በላይ ልውውጥ እንደሚደረግም 
ጠቁመዋል፤ እስካሁን በኢትዮ ቴሌኮም በኩል ከአንድ 
ትሪሊዮን ብር በላይ ልውውጥ መደረጉንም ገልጸዋል፡፡

ዘንድሮ ለመጀመሪያ ጊዜ የኢትዮጵያ ዲጂታል ክፍያ 
ከጥሬ ገንዘብ ክፍያ መብለጡን ጠቅሰው ይህ ደግሞ ብር 
ለማሳተም፣ ጭኖ ለማምጣት፣ ለጥበቃ የሚወጣውን 
ሂደት ያስቀረ መሆኑን አስታውቀዋል፡፡

በቀጣይ የዲጂታል ዘመን በተቋማት ቀለል ያለ 
አሠራርን መዘርጋት፣ ቀለል ብሎ ችግር መፍታት 
እንደሚያስፈልግ በመግለጽ የገንዘቡ ዘርፍ የቴክኖሎጂው 
ዘርፍ ያለበትን የምንዛሪና ብድር ጥያቄ መፍታት 
እንደሚጠይቅ ጠቁመዋል፡፡

የቴክኖሎጂ፣ ሰው ሠራሽ አስተውሎት፣ ኢነርጂና 
ቴሌኮም ዘርፎች ትስስር በመፍጠር ብዙ ፈጣሪዎች 
እንዲኖሩ መሥራት እንዳለባቸው ጠቅሰው በመንግሥት 
በኩል በዘርፉ የተጀመሩ ሥራዎች ተጠናክረው 
የሚቀጥሉና አስፈላጊውን ትኩረት በመስጠት የሚሠራበት 
መሆኑን አመላክተዋል፡፡

መግቢያ በር መጠቀም ትችላለች ያሉት አምባሳደሩ፤ 
ከ120 ሚሊዮን ሕዝብ በላይ ያላት ሀገር ኢትዮጵያ 
ጋር ግንኙነት መፍጠሩ ውጤታማ ያደርጋል ሲሉ 
አስረድተዋል።

የኢትዮጵያ ኢኮኖሚ በለውጥ ጎዳና ላይ የሚገኝ 
መሆኑን ጠቁመው፤ ማልታ በቆዳ ስፋትዋ አነስተኛ 
ብትሆንም የአውሮፓ ኅብረት አባል ሀገር እንደመሆኗ 
መጠን ለኢትዮጵያ ወደአውሮፓ ኅብረት ገበያ መግቢያ 
ልትሆን እንደምትችል ተናግረዋል።

እንደ አምባሳደር ሮናልድ ገለጻ፤ ኢትዮጵያ 
ከፍተኛ የወጣት ቁጥር ያላትና መልክዓ ምድሯ አዳዲስ 
ኢንዱስትሪዎችን ለመፈተሽ የሚመች ነው። በተለይ 
በአርቴፊሻል ኢንተለጀንስ፣ የፊልም ዘርፍ፣ የኮምፒዩተር 
ጌም፣ አዳዲስ የሕክምና አቅርቦቶችና ሎጅስቲክስ 
ኢንዱስትሪዎች ላይ በሰፊው በትብብር መሥራት 

ይቻላል።
የሀገራቱ ግንኙነት የተጠናከረው ከሁለት ዓመታት 

በፊት ማልታ ኤምባሲዋን በአዲስ አበባ መክፈቷን ተከትሎ 
ነው ያሉት ሮናልድ፤ በሁለት ዓመታት ውስጥ በትምህርት፣ 
በሳይበር ዲፕሎማሲ፣ በንግድንና በተለያዩ ዘርፎች 
ከኢትዮጵያ ጋር በጋራ እየሠሩ እንደሆነ ገልጸዋል፡፡

ማልታ በታሪኳ በኢኮኖሚ ነፃ የሆነችው እ.አ.አ 
በ1979 እንደሆነም ጠቅሰው፤ በቱሪዝም በዓመት ሦስት 
ሚሊዮን ቱሪስቶችን የምትቀበልና በዘርፉ የተሻለ ገቢ 
እያገኘት የምትገኝ ሀገር መሆኗን አመላክተዋል።

የሀገራችንን መፃኢ ዕድል የተሻለ ለማድረግ 
ከኢትዮጵያ ጋር በመተባበር ጠንካራ ኢኮኖሚ መፍጠር 
አለብን ሲሉ አምባሳደር ተናግረዋል።

ማልታ ከሀገራት ጋር የሚታደርገው ግንኙነት የሕዝብ 
ለሕዝብ ጭምር ነው፤ ይህም የስኬታችን ምስጢር ነው 

ያሉት አምባሳደሩ፤ የኢትዮ-ማልታ ግንኙነት ምርቶችን 
በመገበያየት ብቻ ሳይሆን ይሆን አዳዲስ ሂደቶችን 
በመፍጠር ላይ ያተኮረ ነው ብለዋል።

ኢትዮጵያ ዛሬ የገጠማትን የምጣኔ ሀብት ፈተና 
ማልታ እንደምትረዳና ኢትዮጵያ አማራጭ ባሕር በር 
ለማግኘት የምታደርገውን ጥረት እንደምትደግፍ ገልጸው፤ 
ማልታ በባሕር በር ልማት፣ አርቴፊሻል ኢንተለጀንስ፣ 
ቱሪዝምና ሌሎችም ዘርፎች ያላትን ልምድ በመጠቀም 
በቀጣይም ከኢትዮጵያ ጋር በትብብር እንደምትሠራ 
አረጋግጠዋል።

አምባሳደር ሮናልድ እንዳስታወቁት፤ ከዓለም አቀፍ 
ሕግ ጋር በሚጣጣም መልኩ በባሕር በር ጉዳይ ኢትዮጵያ 
የዓለም አቀፍ ሕጎችን ተከትላ ለምታከናውናቸው ሥራዎች 
ማልታ ከሀገሪቷ ጎን በመቆም የቴክኒካል ድጋፎችን 
ለማድረግ ጥረት ታደርጋለች፡፡

ፖለቲካ ከባቢ ለመፍጠር ትኩረት ተደርጎ ሲሠራ 
ቆይቷል፡፡  

ለውጡ በመጣበት አካባቢ በክልሉ በርከት ያሉ 
የፀጥታ ስጋት እና የሠላም መደፍረሶች ነበሩ ያሉት ርዕሰ 
መስተዳድሩ፤ በአንዳንድ የክልሉ አካባቢዎች አጠቃላይ 
የማኅበራዊና ኢኮኖሚዊ እንቅስቃሴዎች የተገቱበት ጊዜ 
እንደነበርም አስታውሰዋል፡፡ 

ለአብነትም በሸካ ዞን የኪ ወረዳና አካባቢው፤ ቴፒ 
ከተማ፤ በቤንች ሸኮ ዞን አካባቢ፤ በምዕራብ ኦሞ ዞንና  
አካባቢው ሰፊ የፀጥታ ስጋት የነበረበትና አጠቃላይ 
የሕዝቡ ማኅበራዊና ኢኮኖሚያዊ እንቅስቃሴ የተገታበት፤ 
የተለያዩ ሕገ ወጥ ቡድኖች ተፈጥረው አካባቢውን 
የተቆጣጠሩበት ሁኔታ እንደነበር ጠቁመው፤ ክልሉ 
ከተመሠረተ ጊዜ ጀምሮ የችግሮቹን ምንጭ በመለየት 
የተረጋጋ ሠላማዊ የፖለቲካና የማኅበራዊ እንቅስቃሴ 
የሚገድቡ ነገሮችን ከማጽዳት፤ ከማረምና ከማስተካከል 
አኳያ በርካታ ሥራዎች ተሠርተዋል ብለዋል፡፡ 

እንደ ፕሬዚዳንቱ ገለጻ፤ በሠላምና ፀጥታ ዘርፍ 
የሠላምና ፀጥታ መዋቅሩን በማደራጀት በአቅምና 
በሎጂስቲክ በመደገፍ  ወደ ማኅበረሰቡ በማውረድ 
ከሕዝቡ ጋር ሰፊ ውይይቶች ተደርገዋል፡፡ በዚህም 
ማኅበረሰቡ ለሠላሙ፤ ለልማቱ ተባባሪ እንዲሆን በር 
ተከፍቷል፡፡ 

ማኅበረሰቡ በሰዓቱና በወቅቱ አመራሩ ችግሩ 
እንዲፈታ ያለውን ቁርጠኝነት እንዲያሳይ በመጠየቅ 
አመራሩ ሠላምን ለማስፈን ቁርጠኛ ከሆነ ሕዝቡ 
ከአመራሩ ጋር እንደሚሰለፍ በማረጋገጥ ቅድሚያ ሠላምን 
የማስፈን ተግባር ተከናውኗልም ሲሉ ገልጸዋል፡፡

“በአመራሩ በኩል ዳተኝት አለ፤ ጥቆማ ስንሰጥ፤ 
መፍትሔ አትሰጡም” የሚል ጥያቄ በኅብረተሰቡ በኩል 
እንደነበሩ የጠቆሙት ርዕሰ መስተዳድሩ፤ አሁንም 
ይሔው የሚደገም ከሆነ ከእናንተ ጋር ብንተባበርም 
ውጤት አናመጣም የሚል ትችት ስለነበር አመራሩ ይህን 
በመገንዘብ ሕዝብን በማሳተፍ የሠላም ባለቤትነቱን 
የማረጋገጥ ሥራ ትኩረት ተሰጥቶት ተከናውኗል ብለዋል፡፡ 

 በተለይም አመራሩ የኅብረተሰቡን ሀሳብ በአወንታ 
በመቀበልና በማደራጀት ሕገ ወጥ ቡድኖች በውይይት 
የሚመለሱትን በውይይት፤ በምክክር የሚመለሱትን 
በመመካከር፤ አንዳንዶቹ ደግሞ ወንጀለኞቹ ጫካ ገብተው 
ሽፍታ ሆነው የቀሩትን ከሕዝቡ ጋር በመመካከር የጋራ 
ሕዝባዊ ውይይትና ምክክር ተደርጎ መጠነኛ የወንጀል 
ድርጊት ውስጥ የገቡትን ከሕዝቡ ጋር የማስታረቅ ሥራ 
ተሠርቷል ሲሉም ጠቁመዋል፡፡ 

ወደ ሠላማዊ ሕይወታቸው እንዲመለሱ የማድረግ፤ 
በንብረት፤ በሕይወት፤ እና በሌሎች የሰብዓዊ ጥሰት፤ 
ሰፊ ጉዳት ያደረሱ፤ በተባባሪነት የተሳተፉትን አካላት 
ወደ ሕግ የማቅረብ ሥራ ተሠርቷል፡፡ ነገር ግን ከዚህ 
ውጭ አሻፈረኝ ብለው ወደ ጫካ ከመንግሥት የፀጥታ 
አካላት ጋር ግጭት ውስጥ ለመግባት የሞከሩትን እርምጃ 
የመውሰድና የማስተካከል ሥራ መሠራቱን ኢንጂነር ነጋሽ 
(ዶ/ር) አብራርተዋል፡፡

ክልሉ ሲደራጅ አምስት ቢሊዮን ብር ዕዳ ይዞ ሥራ 
መጀመሩን የገለጹት ፕሬዚዳንቱ፤ በሁለት ዓመት ውስጥ 
ሦስት ነጥብ አምስት ቢሊዮን ብር ዕዳ መመለሱንም 
ገልጸዋል፡፡ 

ካለፉት 15 ዓመታት ጀምሮ የወርቅ ማዕድን ክምችት 
ዳሰሳ ሲደረግ ቆይቷል፡፡ በተደረገው የዳሰሳ ጥናት 
በኢትዮጵያ ከ517 ቶን በላይ የወርቅ ክምችት መኖሩ 
ተረጋግጧል፡፡

የወርቅ ሃብቶቹ ቤኒሻንጉል ጉሙዝ፣ ጋምቤላ፣ 
ኦሮሚያና ትግራይ ክልሎች መገኘታቸውን ጠቁመዋል፡፡  

የተገኘው የወርቅ ሃብት በአንድ ጊዜ ሳይሆን 
በሚቀጥሉት ዓመታት የሚለማ እንደሆነም ነው አቶ 
ሚሊዮን የተናገሩት፡፡

የወርቅ ማዕድን ፍለጋው ወደፊትም ተጠናክሮ 
እንደሚቀጥል አብራርተዋል፡፡

እንደ አቶ ሚሊዮን ገለጻ፤ የተለያዩ የወርቅ አምራች 
ኩባንያዎች ከዚህ በፊት ሲሠሩ የነበሩ የፍለጋ ሥራዎች 
አጠናቀው ሚኒስቴር መስሪያ ቤቱ ከባለድርሻ አካላት 

ጋር በመቀናጀት ወደ ልማት እንዲገቡ ድጋፍና ክትትል 
እያደረገ ነው፡፡ 

በዘርፉ አዲስ ለሚሠማሩ ኩባንያዎች ያላቸው 
ልምድና ተሞክሮ፣ የሰው ኃይላቸው፣ የፋይናንስ 
አቅማቸው እንዲሁም ታማኝነታቸውን በማጣራት ፈቃድ 
እንዲሰጣቸው አቅጣጫ ተቀምጦ እየተሠራ መሆኑን 
ገልጸዋል፡፡

በቤንሻንጉል ጉሙዝ ክልል በኢትዮጵያ ትልቁና 
የመጀመሪያ የሆነው የወርቅ ኩባንያ ፋብሪካ እየተገነባ 
መሆኑንም አቶ ሚሊዮን ተናግረዋል፡፡  

ከዚህ በተጨማሪም በወለጋ፣ በጉጂ፣ በቤንሻንጉል፣ 
በጋምቤላ እና ትግራይ የወርቅ ማውጫ ኩባንያዎች 
ይገነባሉ ብለዋል፡፡ 

በቀጣይ የሚገነቡ ኩባንያዎች የመሠረተ ልማት ችግር 

እንዳያጋጥም ቅንጅታዊ አሠራር በመዘርጋት ከወዲሁ 
ትኩረት ተደርጓል ሲሉም አብራርተዋል፡፡

አቶ ሚሊዮን አክለውም፤ የወርቅ ማዕድን ልማት 
ለሀገሪቱ ኢኮኖሚያዊ ልማት አዲስ ዕድል ይዞ የሚመጣ 
ነው ብለዋል፡፡

ከዚህ በፊት በእጅ ይመረት የነበረው ወርቅ አሁን 
በተለያዩ ማሽኖች እገዛ በማምረት ምርቱን በከፍተኛ ደረጃ 
ማሳደግ መቻሉንም ተናግረዋል፡፡

የሚመረተው ምርት ወደ ብሔራዊ ባንክ ገብቶ ሀገር 
እንዲጠቀም ከማድረግ አንጻር ሕገ-ወጥ ንግድ ፈተና ሆኖ 
እንደቀጠለ አቶ ሚሊዮን አብራርተዋል፡፡

ችግሮቹን ለመቅረፍም የጸጥታ መዋቅሩ ከፌዴራልና 
ከክልል ባለድርሻ አካላት ጋር በመቀናጀት ተገቢውን 
ርምጃ  እየተወሰደ ነው ብለዋል፡፡ 

መስከረም ሰይፉ 

አዲስ አበባ፡- ሴቶችን በይበልጥ ወደፋይናንስ ዘርፉ 
በማቅረብ ተጠቃሚነታቸውን ማረጋገጥ እንደሚገባ 
ተገለጸ።

ዓለም አቀፍ የሴቶች ቀንን አስመልክቶ "በሴቶች ላይ 
ኢንቨስት በማድረግ እድገትን ማፋጠን" በሚል መሪ ሃሳብ 
ዩኤን ውመን  ከገንዘብ ሚኒስቴርና ከሌሎች  ባለድርሻ 
አካላት ጋር ትናንት የፓናል ውይይት አካሂዷል ።

በወቅቱ በገንዘብ ሚኒስቴር የሴቶችና ማኅበራዊ 
ጉዳዮች ዘርፍ ተወካይ ራሔል መለሰ እንደገለጹት፤ 
በኢትዮጵያ በርካታ ሴቶች በኢኮኖሚ ራሳቸውን 
ያልቻሉና ከእጅ ወደ አፍ የሚባል ኑሮ ላይ ናቸው፡፡

 በመሆኑም ሴቶችን በይበልጥ ወደፋይናንስ ዘርፉ 
በማቅረብ ተጠቃሚነታቸው ማረጋገጥ እንዲሁም 
የፋይናስን አካታችነትን ማሳደግ ይገባል ብለዋል።

ሴቶችን በይበልጥ ወደ ፋይናንስ ዘርፉ በማቅረብ ተጠቃሚነታቸውን ማረጋገጥ ይገባል

ሴቶች ላይ ኢንቨስት በማድረግ በፆታ ልዩነት ሳቢያ 

የሚመጣን የኢኮኖሚ ክፍተት በመሙላት ዕድገትን 

ማፋጠን ይቻላል ሲሉ አስረድተዋል።

ገንዘብ ሚኒስቴር በሥራዎቹ ላይ ሥርዓተ ፆታን 

በማካተት ከተለያዩ አጋር አካላት ጋር እየሠራ እንደሚገኝ 
ጠቁመው፤ ተቋሙ ሴቶችን ተሳታፊና ተጠቃሚ 
ለማድረግ የማይክሮ ኢኮኖሚና የፊሲካል ፖሊሲዎችን 
አዘጋጅቶ ለተቋማት በጀት በመመደብ የፆታ እኩልነት 
እንዲሰፍን እየሠራ መሆኑን አሳውቀዋል።

በዩኤን ውመን የኢትዮጵያ ተወካይ ወይዘሮ 
ሴሲሌ መኩሩቡጋ በበኩላቸው እንደተናገሩት፤  
የኢኮኖሚ ዕድገትንና የፆታ እኩልነት ለማሳካት ሴቶች 
ከፋይናንሻል ዘርፉ ይበልጥ የሚሠሩበትን ዕድል 
መፍጠር ያስፈልጋል፡፡

በፋይናንስ ዘርፉ ላይ ያሉ የሥርዓተ ፆታ 
ፖሊሲዎችና የሕግ ማዕቀፎች ሴቶችን ያካተቱ 
እንዲሆን በማድረግ እንስቶች እራሳቸውን የሚችሉበት 
እንዲሁም በሀገሪቱ በኢኮኖሚ ላይ አስተዋፅዖ 
የሚያበረክቱበት አማራጭ ማስፋት እንደሚገባ 

ጠቁመዋል።
የሥርዓተ ጾታ ፖሊሲዎች የሴቶችን የፋይናንስ 

ተጠቃሚነት ከማረጋገጥ በተጨማሪ ገንዘብ ነክ 
ያልሆኑ አገልግሎቶችን ተጠቃሚ የሚሆኑበትን ዕድል 
መፍጠር ያስፈልጋል ሲሉ አስረድተዋል። ይህም 
የግል ድርጅቶችም ተግባራዊ በሚያደርጉት መልኩ 
መዘጋጀት እንደሚገባው አንስተዋል፡፡ 

የጾታ እኩልነት ሳይሰፍን ሀገር የምትፈልገውን 
የዕድገት ደረጃ ላይ መድረስ አይቻልም ያሉት ወይዘሮ 
ሴሲሌ፤ ባለፉት ዓመታት ሴቶችን በፋይናንስ ዘርፉ 
በማሳተፍ ረገድ የተወሰኑ መሻሽሎች ቢኖሩም አሁንም 
ብዙ ክፍተቶች መኖራቸውን አመላክተዋል።

እንደሀገር በዘርፉ የአመለካከት ለውጥ በማምጣት 
ሴቶችን በኢኮኖሚ፣ በማኀበራዊና በፖለቲካዊ ጉዳዮች 
በይበልጥ  ማሳተፍ እንደሚገባ መልዕክት አስተላልፈዋል።

“በክልሉ በተከናወኑ... “ማልታ የፖለቲካና የኢኮኖሚ...

ዲጂታል ኢትዮጵያ ፈጠራን...

በኢትዮጵያ ከ517 ቶን በላይ...



 ክፍለዮሐንስ አንበርብር

ኢትዮጵያ በምሥራቅ አፍሪካ በሕዝብ ብዛት፣ 
በቀደምት ሥልጣኔ፣ በሀገረ መንግሥት ምሥረታ እና 
በሌሎች ታሪካዊ ዳራዎችም ሲታይ ቀዳሚ ናት። 
በአጠቃላይ ኢትዮጵያ መልከ ብዙ ሀገር ናት። በዚያው 
መጠን በርካታ የፖለቲካ ሥርዓቶችና ባሕሪያትን 
አስተናግዳ ዛሬ እንደመድረሷም፤ የእነዚህ ሥርዓቶች 
የተግባር ውጤት የወለዳቸው ችግሮች ዛሬም ድረስ 
እየፈተኗት መሆኑም ሊዘነጋ አይገባም።

እነዚህ ችግሮች ደግሞ ከትናንት አልፈው ዛሬን 
ለመረበሻቸው በርካታ ምክንያቶች ሊነሱ ቢችሉም፤ 
የችግሮቹን እሳቤ ተሸካሚ የሆኑ አካላት ግን የበለጠ 
ችግሩን ለማስፋት አቅም እየሆኑ ናቸው። በዚህ ረገድ 
እነዚህን የጥፋት ሀሳብ ተሸካሚ ኃይሎች አደብ ማስያዝ 
የዚህ ዘመን የቤት ሥራ፤ የሁሉም ሕዝብ ኃላፊነት 
መሆኑን ልብ ማለት ያስፈልጋል።

ከዚህ አኳያ፣ የኢፌዴሪ ጠቅላይ ሚኒስትር 
ዐቢይ አሕመድ (ዶ/ር) ከበዓለ ሲመታቸው ቀን 
ጀምሮ በኢትዮጵያ በአራቱም ማዕዘናት የሠላም አየር 
እንደሚነፍስ ቃል ገብተዋል። ሠላምና ዴሞክራሲም 
እውን ይሆናል፤ ኢትዮጵያም ትበለፅጋለች ሲሉ ቃል 
ገብተዋል። የፍትሕ ሥርዓት መስፈንን በተመለከተ፡-

‹‹በዴሞክራሲያዊ አስተዳደር ውስጥ የሕግ 
የበላይነት መስፈን ይገባዋል። የሕግ የበላይነትን 
ለማስፈን በምናደርገው ትግል መርሳት የሌለብን ቁም 
ነገር ሕዝባችን የሚፈልገው የሕግ መኖርን ብቻ ሳይሆን 
የፍትሕ መረጋገጥንም ጭምር ነው። የሕዝብ ፍላጎት 
ከፍትሕ የተፋታ ደረቅ ሕግ ሳይሆን፣ በፍትሕ የተቃኘ፣ 
ለፍትሕ የቆመ የሕግ ሥርዓትን ነው። የሕዝብ ፍላጎት 
የሕግ አስከባሪ ተቋማት ገለልተኛና ለፍትሕ ታማኝ፣ 
ለዜጎች መብት ቀናዒ እንዲሆኑ ነው። ሕግ ሁላችንንም 
እኩል የሚዳኝ መሆን አለበት። እንዲህ ሲሆን ሕግ 
በተፈጥሮ ያለንን ሰብዓዊ ክብራችንን ያስጠብቅልናል። 
ይህን እውነታ በመረዳት በሀገራችን ዲሞክራሲ 
እንዲያብብ፣ ነፃነትና ፍትሕ እንዲሰፍን፣ የሕግ የበላይነት 
እውን እንዲሆን አስፈላጊውን ማሻሻያ በማድረግ በዘርፉ 
ያለውን ክፍተት እንሞላለን›› ነበር ያሉት።

ጠቅላይ ሚኒስትሩ በዚህ ንግግራቸው በርካታ 
ጉዳዮችን የቃኙ መሆኑ እሙን ነው። በዚህም መሠረት 
በርካታ የሪፎርም ሥራዎች ሠርተዋል። ያለአሳማኝ መረጃ 
እና ማስረጃ ለዓመታት በማረሚያ ቤቶች ሲማቅቁ የነበሩ 
ዜጎች በተመለከተም ፖለቲካዊ ውሳኔዎችን በማሳለፍ 
ከቤተሰቦቻቸው ጋር ሠላማዊ ሕይወት እንዲኖሩ 
ተደርጓል።

የመገናኛ ብዙኃን ባለሙያዎች በአግባቡ ለጭቁኖች 
ድምፅ እንዳይሆኑ በፀረ ሽብር ሕግ ሥም እጅ ተወርች 
ይዞ የነበረውን አካሄድ ለመቀየር ተሠርቷል። ፖሊሲም 
ተቀርፆለታል። ተፎካካሪ ፓርቲዎችን በማሳተፍ በተለያዩ 
ሀገራዊ ጉዳዮች የማወያየትና የጋራ የፍትሕ ሠርዓት 
መዘርጋት በሚቻልባቸው አንኳር ጉዳዮች ላይ መግባባት 
ላይ ተደርሷል። እነዚህና ሌሎች ጉዳዮች ሲታዩ ጠቅላይ 
ሚኒስትር ዐቢይ አሕመድ (ዶ/ር)ቃላቸውን ለመኖር 
የታተሩ መሆኑን ያሳያል።

በፍትሕ ተቋማት ላይ የተወሰደው የሪፎርም 
ርምጃም፣ ዘርፉ ለሕግ የበላይነት እና ለፍትሕ እውን 
መሆን ሚናውን በአግባቡ ይወጣ ዘንድ ያለውን ከፍ ያለ 
መሻት ብቻ ሳይሆን፤ ቁርጠኝነቱንም ያረጋገጠ ነበር። 
በዚህም የተሻለ የፍትሕ አሠራርን መዘርጋት ተችሏል። 
ይሁን እንጂ በዚህ ረገድ አሁንም ያልተፈቱ አሠራሮች 
መኖራቸው አልቀረም። ለምሳሌ፣ የፍርድ ቤቶች እና 
ፖሊስ ተቋማት መካከል አለመናበብ ምክንያት ፍርድ 
ቤት የወሰነውን ፖሊስ ያለመፈጸም አይነት ክፍተቶች 
ይስተዋላሉ።

ከዚህ ሌላም፣ በገንዘብና በሥልጣን መከታ 
አድርገው ሕዝብን የሚያማርሩ አመራሮችና ባለሙያዎች 
በየተቋማቱ ውስጥ አሁንም አሉ። ብሔርተኝነት፣ 
መንደርተኝነትና ዘውጌነትን በማጣቀስ ፍትሕን 
በማጣመም የራሳቸውን ኑሮ ብቻ የሚያደላድሉ 
ተበራክተዋል። ከመንግሥት በላይ መንግሥት መሆን 
የሚዳዱ አያሌ ግለሰቦችን እየተመለከትን ነው። ታዲያ 
እነዚህ ጉዳዮች ኢትዮጵያ ወደ ብልፅግና እጓዛለሁ ብላ 
እየተጋች ባለችበት ወቅት ላይ የበቀሉ አደገኛ አረሞች 

በመሆናቸው መነቀል ያስፈልጋቸዋል።
የምጣኔ ሃብት ዕድገትን በተመለከተም ጠቅላይ 

ሚኒስትሩ፣ ዕድገቱ በቅርፅና በይዘት ተለዋዋጭ የሆነውን 
የወጣቱን ትውልድ ፍላጎት በሚፈለገው ደረጃ የሚያረካ 
አለመሆኑንና ሕዝቡን ያላረካ መሆኑን በበዓለ ሲመታቸው 
መጥቀሳቸው የሚታወስ ነው። ይህን ለማስተካከል 
ሲባልም ኢትዮጵያ ለወጣቶቿ ተስፋ የምትሰጥ ሀገር 
እንድትሆን የተቻላቸውን ሁሉ ለማድረግ ቃል ገብተው 
ነበር።

በዚህ ንግግራቸው መሠረትም የኢትዮጵያን 
ከፍታ ሊያረጋግጡ የሚችሉ ዘመን አሽሬ ተግባራትን 
ፈፅመዋል። በተለይም በኢትዮጵያውያን ሕዝብ ዘንድ 
ትልቅ ተስፋ የተጣለበትና የምጣኔ ሃብቱን ምንዳጌ ወደ 
ላቀ ደረጃ የሚያሻግር ብሎም ፖለቲካዊና ማኅበራዊ 
አንድምታው እንደ ሀገርም ሆነ ዓለም አቀፍ ደረጃ 
ጥልቅ ትርጉም የሚሰጠውን የታላቁን የኢትዮጵያ ህዳሴ 
ግድብ ከውድቀት አንስተው ነብስ ዘርተውበታል። በዚህ 
ተግባራቸውም የሚወደሱና በታሪክ የሚዘከሩ መሆኑም 
አያከራክርም። ከዚህም በተጨማሪ ዓመታትን የዘገዩ 
ፕሮከጀቶች በፍጥነት እንዲጠናቀቁ አድርገዋል። በሀገሪቱ 
በተለያዩ ቦታዎች የተጀመሩ ፕሮጀክቶች በፍጥነት 
ማጠናቀቅ ማለት ደግሞ በሀገሪቱም ላይ ያንዣበቡ 
ምጣኔ ሃብታዊ ችግሮች ፈጣን እልባት እንደመስጠት 
ይቆጠራል።

ሌላው ታሪክ የማይረሳው፣ ትውልድም የሚኮራበት 
ተግባር የስንዴ ልማት እና መሰል በግብርናው ዘርፍ 
የተገኙ ውጤቶች ናቸው። ከባሕር ማዶ ስንዴ ከመለመን 
አፈርና ውሃን በማገናኘት ብቻ ራሳችን መቻል አለብን 
በሚል ቆራጥ ውሳኔና አመራርም፤ ኢትዮጵያን በስንዴ 
ምርት ራሷን እንድትችል አድርገዋል። ይህ ለኢትዮጵያ 
ዓለም አቀፍ እውቅና ያስገኘ ሲሆን፤ በበርካታ የአፍሪካ 
መሪዎችም ዘንድ ትልቅ መነሳሳትን የፈጠረ ስለመሆኑን 
ይነገራል።

አረንጓዴ ዐሻራን በማኖር ረገድም ኢትዮጵያ ትልቁን 
ሚና እየተወጣች ነው። በአንዲት ጀንበር ከስድስት መቶ 
ሚሊዮን በላይ ችግኞችን በመትከል ጭምር ዓለምን 
እያስጨነቀ ለሚገኘው የአየር ንብረት ለውጥ የመፍትሔ 
አካል ለመሆን እየተጋች ያለች ሀገር መፍጠር ችለዋል። 
ጠቅላይ ሚኒስትሩም ለዚህ ትልቅ ትኩረት የሰጡ 
መሪ መሆናቸውና ለቃላቸው የተገዙ ስለመሆናቸው 
አስመስክረዋል።

በሰሜኑ የኢትዮጵያ ክፍል ተከስቶ የነበረውን 
ግጭትና ጦርነት በማስተካከል እና የሀገሪቱን የግዛት 
አንድነት በአስተማማኝ ሁኔታ በማስጠበቅ በኩልም 
ጠቅላይ ሚኒስትሩ የወሰዱት የአመራር ጥበብ የሚደነቅና 
ታሪካዊ ጠላቶችንም ያሳፈረ ነው። ኢትዮጵያን ፈተና 
ውስጥ ያስገባትን የጠላት ሴራ ማክሸፍ በዲፕሎማሲ 
ሥራም፣ የፖለቲካ ውሳኔ በመውሰድም ትልቅ ሥራ 
ተሠርቷል።

ኢትዮጵያን ሕልውና ከመጠበቅ ከጀምሮ እስከ 
ፕሪቶሪያው የሠላም ስምምነት ድረስ የዘለቀው 
የዲፕሎማሲ ጉዞ፤ በታሪክ ትልቅ ቦታ የሚሰጠው 
መሆኑንም የዘርፉ ምሑራን በተደጋጋሚ በአድናቆት 
ሲናገሩትም ይሰማል። ይሁንና አሁንም ቢሆን በሀገሪቷ 
የተለያዩ አካባቢዎች የሚስተዋሉ የፀጥታ ችግሮች ዜጎችን 
ለከፋ አደጋ ያጋለጡ ሆነዋል። በመሆኑም በሰሜኑ 
የሀገሪቱ ክፍል ሰላም ለማስፈን የተወሰደው እርምጃ 
በሌሎች አካባቢዎችም መተግበርና አስተማማኝ ሠላም 
ማስፈን ግድ ይላል። ለዚህ ደግሞ መንግሥት ቀዳሚውን 
ሚና መጫወት ይገባዋል። ዜጎችም እንዲሁ ከልብ 
ሊተባበሩ ግድ ይላል።

እንደ አጠቃላይ ሲታይ ከለውጡ ማግስት፣ 
ጠቅላይ ሚኒስትር ዐቢይ አሕመድ(ዶ/ር) ወደሥልጣን 
ከመጡ ጀምሮ መንገዱ አልጋ በአልጋ ባይሆንላቸውም፤ 
ቃልን በመተግበር በኩል በርካታ አኩሪ ተግባራትን 
መፈፀማቸው አይካድም። አሁንም ግን በርካታ ሀገራዊ 
ፈተናዎች ተደቅነዋል። በመሆኑም እነዚህን ችግች 
በጥልቅ ሳይንሳዊ ትንታኔ ላይ በመመሥረት እና ብስለት 
በተሞላው አካሄድ በሁሉም መስክ ተምሳሌት የሆነች 
ኢትዮጵያን በምሥራቅ አፍሪካ ማኖር ግድ ይላል። 
ለዚህም ቃል እና ተግባር ተሰናስለው የፈጠሩትን ውጤት 
እንደ ስንቅ መጠቀም ይገባል።

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የአፍሪካ የነፃነት ዓርማ፤ የጥቁር ሕዝቦች መከታ እና የአልሸነፍ ባይነት ተምሳሌት የሆነችው ኢትዮጵያ ከጥንት 
እስከ ዛሬ የጋራ ተጠቃሚነት መርሕን በማንገብ ለተግባራዊነቱ ስትንቀሳቀስ ቆይታለች፡፡ በዚሁ ጥረቷም በርካቶች 
ከቅኝ ግዛት ተላቀው ነፃ ሀገር እንዲሆኑና ነፃ ኢኮኖሚም እንዲገነቡ የበኩሏን ድርሻ ስትወጣ ቆይታለች፡፡ ከአፍሪካ 
አንድነት ምሥረታ ጀምሮ አፍሪካ በኢኮኖሚ ጭምር የተዋሓዱ እንዲሆኑ አበክራ ሠርታለች፡፡ ለዚህም አንዱ 
ማሳያ አፍሪካውያንን በኢኮኖሚ ለማስተሳሰር በማሰብ በዋና ከተማዋ አዲስ አበባ የአፍሪካ ኢኮኖሚክ ኮሚሽን 
እንዲቋቋም ማድረጓ ነው፡፡

ይኸው ጥረቷ ቀጥሎ የምሥራቅ አፍሪካ ሀገራትን በማዕከልነት በማስተባበር በኢኮኖሚ፤ በሠላምና ፀጥታ 
እንዲሁም በባሕልና ታሪክ ላይ አካባቢያዊ ጥምረት እንዲፈጠር የበኩሏን አስተዋፅዖ ማበርከት ከጀመረች ውላ 
አድራለች፡፡ በተለይም በአፍሪካ ግዙፍ የሆነውም የዓባይ ግድብን በመገንባት በኃይል አቅርቦት ለማስተሳሰር 
እያደረገች ካለችው ጥረት ጎን ለጎን ውሃና የምግብ ሰብሎችን ጭምር ወደ ጎረቤት ሀገራት በመላክ ቀጣናዊ ትስስሩ 
ተጨባጭ እንዲሆን አድርጋለች፡፡ 

ኢትዮጵያ ከ13 ዓመታት በፊት የጀመረችው ታላቁ የዓባይ ግድብ ከ95 በመቶ በላይ ተጠናቋል፡፡ ግድቡ 
ከወዲሁ ለጎረቤት ሀገራት ጭምር የኃይል ምንጭ በመሆን ምሥራቅ አፍሪካን በማስተሳሰር ላይ ይገኛል፡፡ ይህ ግዙፍ 
የኃይል ማመንጫ ሙሉ በሙሉ ሲጠናቀቅም የምሥራቅ አፍሪካ ሀገራት አስተማማኝ የኃይል ምንጭ እንዲያገኙ 
ከማስቻሉም በላይ የቀጣናውን ሀገራት  በኃይል በማስተሳሰር የጋራ ኢኮኖሚ እንዲገነቡ በር የሚከፍት ይሆናል፡፡

ንጹሕ የመጠጥ ውሃ ለጎረቤት ሀገራት በተለይም ለጅቡቲ በመላክ ቀጠናዊ ትስስሮሽን በማጎልበት ላይ 
ትገኛለች፡፡ ከ258 ኪ.ሜ በላይ የውሃ መስመር ዝርጋታ በማከናወን ኢትዮጵያ በየቀኑ ለጅቡቲ እያቀረበች ያለችውን 
ከ20ሺህ እስከ 30ሺህ ኪዩቢክ ሜትር የሚደርስ ውሃ ወደ 100 ሺህ ኪዩቢክ ሜትር ለማሳደግ እየሠራች ትገኛለች፡፡ 
ይህም ኢትዮጵያ የተፈጥሮ ሃብቶቿን ጭምር በማጋራት ቀጣናዊ ትስስሩን ለማጠናከር እየሠራች መሆኑን አመላካች 
ነው፡፡

በግብርናው ዘርፍም ቀጣናዊ ትስስሩን የማጠናከር ሥራ በስኬታማነት በማከናወን ላይ ትገኛለች፡፡ በዚህ ረገድ 
ተጠቃሽ የሚሆነው ደግሞ ስንዴ ምርት ነው፡፡ ኢትዮጵያ ከስንዴ ተቀባይነት ወደ ስንዴ ላኪነት ራሷን በመለወጥም 
ታሪክ ሠርታለች፤ ለቀጣናው ሀገራትም ኩራት ሆናለች፡፡

ባለፈው የምርት ዘመን ኢትዮጵያ 129 ሚሊዮን ኩንታል የሚጠጋ የስንዴ ምርት አምርታለች፡፡ ከዚህም 
97 ሚሊዮን ኩንታል የሚሆን ለሀገር ውስጥ ፍጆታ የሚውል ሲሆን 32 ሚሊዮን የሚጠጋው ወደ ውጭ መላክ 
ችላለች፡፡ ይህም ጥረቷም በምግብ እጥረት ለሚሰቃየው የምሥራቅ አፍሪካ ቀጣና ብሎም ለአፍሪካ መድኅን መሆን 
እንደምትችል ያስመሰከረ ነው፡፡

ኢትዮጵያ በአጭር ጊዜ ውስጥ በአፍሪካ ግንባር ቀደም ስንዴ አምራች መሆን ችላለች፡፡ በዚህም ስንዴን 
ለመግዛት የሚፈልጉ ሀገራት ቁጥር በመጨመር ላይ ይገኛል፡፡ ባለፈው ዓመት ብቻ ሱዳንና ኬንያን ጨምሮ 
ስንዴ የመግዛት ፍላጎት ያላቸው ስድስት ሀገራት ጋር የ3 ሚሊዮን ኩንታል የውል ስምምነት ተፈራርማለች። ይህ 
ኢትዮጵያ ከኃይል አቅርቦት ባሻገር በምግብ ሰብልም የምሥራቅ አፍሪካ ቀጣናን በማስተሳሰር በኩል ሚናውን 
በሚገባ እየተወጣች መሆኑን አመላካች ነው፡፡

ኢትዮጵያ በምሥራቅ አፍሪካ ያላትን ሚና በአግባቡ ለመወጣትም ነፃ የንግድ ቀጣና በድሬዳዋ መሥርታለች፡፡ 
ይህ የድሬዳዋ ነፃ የንግድ ቀጣና ደረቅ ወደብን ከዓለም አቀፍ የአየር ትራንስፖርት፣ ከባቡርና ከመንገድ ትራንስፖርት 
ጋር በማቀናጀት፣ ምርቶችን በቀላሉ ወደ ጎረቤት ሀገራት ለመላክ ምቹ ሁኔታን የሚፈጥር ነው፡፡

ከዚሁ ጎን ለጎንም የአፍሪካ አሕጉራዊ ነፃ ንግድ ቀጣናን /AfCFTA/ በማጠናከር ረገድ የማይተካ ሚና 
እየተጫወተች ትገኛለች፡፡ በፓን አፍሪካኒዝም ንቅናቄ መነሻነት የተመሠረተው አሕጉራዊ ነፃ ንግድ ቀጣና ስምምነት 
ካሉት መርሆዎች ውስጥ “የአንድን ሀገር ምርት ከሌላው ሀገር ምርት ጋር እኩል ማስተናገድ” ፣ “የሀገር ውስጥ ምርትን 
ከአባል ሀገራቱ ከሚገቡ ምርቶች ጋር እኩል ማስተናገድ” የሚሉት ይገኙበታል፡፡ በዚህ መሠረትም ለሀገራችን 
ኢንዱስትሪዎች እና የንግድ ማኅበረሰብ አካላት ምርቶቻቸውን በሀገር ውስጥም በሌሎች የአፍሪካ ሀገራትም አኩል 
የመወዳደር ዕድል ከመስጠቱም ባሻገር ከአፍሪካ ሀገራት ጋር በጋራ የመሥራትን ዕድል የሚፈጥር ነው፡፡

በአጠቃላይ ኢትዮጵያ በአፍሪካ ኅብረት 2063 አጀንዳ ዋነኛ የትኩረት አቅጣጫ የሆነውን ቀጣናዊ ትስስርን 
የማጠናከር ተግባር በውጤታማነት እየተወጣች የምትገኝ ሀገር ሆናለች፡፡ በተለይም በኃይል አቅርቦት፤ በግብርና 
ምርት ስንዴን ከራሷ አልፎ ወደ ጎረቤት ሀገራት መላክ መቻሏ ተጠቃሽ ያደርጋታል፡፡ በአጠቃላይ ኢትዮጵያ ቀጣናዊ  
እና አሕጉራዊ ትስስርን በመፍጠር የአፍሪካ ኅብረት የቆመለትን ዓላማ ለማሳካት የበኩሏን ሚና  እየተወጣች ያለች 
ሀገር መሆኗ ተጠናክሮ ሊቀጥል ይገባዋል!

ቃል እና ተግባር የተደጋገፉበት 
ዘርፈ ብዙ ስኬት

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

የኢትዮጵያ ቀጣናውን የማስተሳሰር ሚና 
ተጠናክሮ ይቀጥል!

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።



አዲስ ዘመን   ረቡዕ መጋቢት 18 ቀን 2016 ዓ.ምገጽ 6

ተጠየቅ

ወደ ገጽ 7 ዞሯል

በሞገስ ተስፋና ሙሉቀን ታደገ

የደቡብ ምዕራብ ኢትዮጵያ ሕዝቦች ክልል 11ኛ ክልል 
ሆኖ ከተመሰረተ ሁለት ዓመት አልፎታል። ለክልሉ መመስረት 
ዋና መነሻ የሆነው ደግሞ በሕዝቦች ሲነሱ የነበሩ የፍርሃዊ 
ተጠቃሚነት፤ ራስን በራስ የማስተዳደር መብት፤ የመልማት 
ፍላጎት፤ ፍትሃዊ የሀብት ክፍፍል እና ተጠቃሚነትን የመሳሰሉ 
ጥቄዎችን ለመመለስ ነው።  

እኛም በዛሬው የተጠየቅ ዓምዳችን፣ የክልሉን መመስረት 
ተከትሎ እነዚህን የሕዝብ ጥያቄዎች ከመመለስ አኳያ 
በተለይም የክልሉ አመራሮች የሕዝቡን የመልማት ፍላጎት 
እና  መሰል ጥያቄዎችን ለመመለስ ያከናወኗቸውን ተግባራት፤ 
የነበሩ ችግሮችና  የቀጣይ የቤት ስራዎቻቸው ላይ በማተኮር፤ 
ከክልሉ ርዕስ መስተዳደር ኢንጂነር ነጋሽ ዋጌሾ (ዶክተር) ጋር 
ያደረግነውን ቆይታ ይዘን ቀርበናል። መልካም ምንባብ። 

አዲስ ዘመን፡-  የደቡብ ምዕራብ  ኢትዮጵያ  
ሕዝቦች ክልል ከተመሰረተ ከሁለት ዓመት በላይ 
ሆኖታል፤ አዲስ ክልል እንደመሆኑ መጠን  ለሕዝቡ 
ምን መልካም አጋጣሚዎች  ተፈጠሩለት? ምን ችግሮች 
ገጠሙት?

 ኢንጂነር ነጋሽ (ዶ/ር)፡- ክልሉ በይፋ ተመስርቶ ስራ 
ከጀመረ ከሁለት ዓመት በላይ እያስቆጠረ ይገኛል። በእነዚህ 
ዓመታት  በክልሉ ፖለቲካዊ፤ ማህበራዊና ኢኮኖሚያዊ  
ዘርፎች ላይ በርካታ ለውጦች ታይተዋል። የክልሉ መመስረት 
ዋና ምክንያት ሕዝቡ ያነሳቸው የነበሩትን በርካታ የፖለቲካዊና 
የመልካም አስተዳደር ጥያቄዎች ለመመለስ ነው። በተለይም  
የመደራጀትና  ራስን የማስተዳደር፤ የሀብት ክፍፍል፤ የስልጣን 
ክፍፍል፤ የመሰረተ ልማት ስርጭት ፍትሃዊነት ጥያቄዎችን 
ለመመለስ ነው። 

በመሆኑም የደቡብ ምዕራብ ኢትዮጵያ ሕዝቦች ክልል 
የመልካም አስተዳደር ጥያቄዎችን በጊዜው እና በወቅቱ  
የሚፈታ የአስተዳደር መዋቅር  የለም በሚሉ የሕዝብ ጥያቄዎች 
መነሻነት የተፈጠረ ክልል ነው። አሁን ላይ እነዚህን ጥያቄዎች 
የክልሉ  አመራር ደረጃ በደረጃ  ለመመለስ ጥረት እያደረገ 
ነው። ለዚህም በዋናነት ከፖለቲካና መልካም አስተዳደር 
ጉዳዮች አኳያ መጀመሪያ ክልል ሆኖ ሲደራጅ  እንደ አመራር 
የፈታነው አንዳንድ አካባቢዎች ላይ በተለይም  በታችኛው   
የእርከን የመዋቅር ይስተዋሉ የነበሩ ችግሮችን  ነው። 

ከእነዚህ መካከል በርካታ ወረዳዎችን  ከልዩ ወረዳነት 
ወደ ዞን የማምጣት፤ የከተማ አስተዳደርን  የቀበሌ ወሰን 
አደረጃጀቶችን መከለስ፤ የገጠር ቀበሌዎችን በተለይም በጣም 
ሰፊና ለአስተዳደር ምቹ ያልሆኑትን ምቹ እንዲሆኑ ማድረግ 
የሚሉት ስራዎች ተጠቃሽ ናቸው። ይህንን ያደረግነው 
በጥናት ላይ ተመሰረተን ነው። በዚህም የሕዝቡን የመልካም 
አስተዳደር ጥያቄ መመለስ  ተችሏል። 

ከዚህ ባለፈ በክልሉ ባሉት ዞኖች፣ ከተሞች፣ ወረዳዎችና 
ቀበሌዎች ውስጥ የተረጋጋ የፖለቲካ ከባቢ በመፍጠር ረገድ 
አመርቂ ስራዎች ተከናውነዋል። ለውጡ በመጣ ማግስት 
አብዛኛው የክልሉ  አካባቢዎች  በርከት ያሉ የጸጥታ ስጋት እና  
የሰላም መደፍረስ ነበረባቸው።  በአንዳንድ የክልሉ አካባቢዎች 
አጠቃላይ የማኅበራዊና ኢኮኖሚዊ እንቅስቃሴዎች የተገቱበት  
ጊዜ ነበር፡፡

ለአብነትም፣ በሸካ ዞን የኪ ወረዳና አካባቢው፣  ቴፒ 
ከተማ፣ በቤንች ሸኮ ዞንና አካባቢው፣ በቤንች ማጅ፤ 
በምዕራብ ኦሞ ዞን እና አካባቢው ሰፊ የፀጥታ ስጋት የነበረበት 
ነው። በዚህም የሕዝቡ ማኅበራዊና ኢኮኖሚያዊ እንቅስቃሴ 
የተገታበት፤ የተለያዩ ሕገ ወጥ ቡድኖች ተፈጥረው አካባቢውን 
የተቆጣጠሩበት ሁኔታ ነበር።  እነዚህን ችግሮች በመለየት 
ሰላማዊ የፖለቲካና  የማኅበራዊ እንቅስቃሴን የሚገድቡ 
ነገሮችን ከማጽዳት፤ ከማረምና ከማስተካከል አኳያ በርካታ 
ስራዎች ተሰርተዋል። 

አዲስ ዘመን፡-  ከተሰሩት  ስራዎች በተጨባጭ 
ማሳያ  ቢጠቅሱልን?

ኢንጂነር ነጋሽ (ዶ/ር)፡- በሰላምና ጸጥታ ዘርፍ 
የሰላምና ፀጥታ መዋቅሩን በማደራጀት በአቅምና በሎጂስቲክ 
በመደገፍ  ወደ ማኅበረሰቡ በማውረድ  ከሕዝቡ ጋር ሰፊ 
ውይይቶች ተደርገዋል። በዚህም ማኅበረሰቡ ለሰላሙም፣ 
ለልማቱም ተባባሪ እንዲሆን ማድረግ ተችሏል። 

ይህን ለማድረግ ስራ ስንጀምር፣ “አመራሩ በሰዓቱና 
በወቅቱ ችግሩ እንዲፈታ ያለውን ቁርጠኝነት ያሳየን? አመራሩ 
ማኅበረሰቡን  ከጠየቀ እና ከአወያዩ በኋላ ችግሩን በመፍታት 

“ከሕዝባችን ጋር ተባብረን በመስራታችን የተረጋጋ 
የፖለቲካ አካባቢ ተፈጥሯል”

- ኢንጂነር ነጋሽ ዋጌሾ (ዶ/ር)፣
የደቡብ ምዕራብ  ኢትዮጵያ  ሕዝቦች ክልል ርዕሰ መስተዳድር፤

ረገድ ውጤት አይታይም። ጥቆማ እንሰጣለን፤ ምስክረትነት 
እንሰጣለን እናንተ መፍትሔ አትሰጡም። በዚህም  እነዚህ 
ሕገ ወጥ ቡድኖች መልሰው እኛን ያጠቁናል።  አሁንም 
ይህ የሚደገም ከሆነ ከእናንተ  ጋር ብንተባበርም ውጤት 
አናመጣም፤” የሚሉ ጥያቄዎች ከማኅበረሰቡ ቀርበው ነበር።   

ነገር ግን ከሕዝቡ ጋር በግልጽ እውነቱን ይዘን በመወያየት 
እና ፈጥነን  ወደ ውሳኔና እርምጃ በመግባት  በውይይት 
የሚመለሱትን ሕገ ወጥ ቡድኖችን በውይይት፤ በምክክር 
የሚመለሱትን በመመካከር፤ ጫካ ገብተው ሽፍታ ሆነው 
የቀሩትን  አንዳንዶቹ ደግሞ ከሕዝቡ ጋር በመመካከር የጋራ 
ሕዝባዊ ውይትና ምክክር ተደርጎ መጠነኛ የወንጀል ድርጊት 
ውስጥ የገቡትን  ከሕዝቡ ጋር በማስታረቅ  ወደ ሰላማዊ 
ሕይወታቸው እንዲመለሱ ተደርጓል። 

በንብረት፣ በሕይወት እና በሌሎች የሰብዓዊ ጥሰት ሰፊ 
ጉዳት ያደረሱ፤ በተባባሪነት  የተሳተፉትን አካላት ደግሞ ወደ 
ሕግ  የማቅረብ ስራ ተሰርቷል።  ነገር ግን ከዚህ ውጭ አሻፈረኝ 
ብለው በጫካ መሽገው ከመንግስት የፀጥታ አካላት ጋር ግጭት 
ለመግባት የሞከሩትን እርምጃ የመውሰድና የማስተካከል ስራ 
ተሰርቷል። 

አዲስ ዘመን፡- አሁን ላይ የከልሉ የሰላምና ጸጥታ 
ሁኔታ በምን ደረጃ ላይ ይገኛል?

 ኢንጂነር ነጋሽ (ዶ/ር)፡- አሁን ላይ በተሰራው 
ስራ በክልሉ ፍጹም ሰላም እንዲሰፍን ተደርጓል።  ይሄን 
ለማረጋገጥም  ወደ ሕብረሰቡ ወርዶ መረጃ መውሰድ 
ይቻላል።  አጠቃላይ በክልሉ ሰላምን ከማስፈን አንጻር እንደ 
ጥሩ ተሞክሮ የሚወሰዱ  ስራዎችንም አከናውነናል። 

ከዚህ አንጻር በተለያዩ የወንጀል ድርጊቶች ተሳትፈው 
በሕግ ቁጥጥር ስር የነበሩ፣ ሕይወት ያጠፉት፣ በከባድ 
የሰብአዊ ጥሰት  የተያዙትን፣ የሰው ንብረት ያወደሙ 
እና ተባባሪዎቻውን በመለየት እንደ ተሳትፏቸውና እንደ 
በደላቸው መጠን ለበደሏቸው የሕብረተሰብ ከፍሎች ካሳ 
መከፈል አለባቸው  በሚል የካሳ ስርዓት በመዘርጋት እንደ 
በደሉ መጠን ቁጥራቸው ቀላል የማይባሉ  የሕብረተሰባችን 
ክፍሎች በካሳ ስርዓቱ ከ75 ሺ ብር እስከ 150 ሺ ብር ድረስ 
እንዲካሱ ተደርጓል። በዚህ አሰራር ከእስር የተፈቱ  ቁጥራቸው 
ቀላል የማይባሉ ዜጎች ዛሬ ላይ ሰፈራቸውና አካባቢያቸውን 
እንዲሁም ከተሞቻቸውን  እየጠበቁ ይገኛሉ። 

ከዚህ ባሻገር በአርብቶ አደሩ ማኅበረሰብ አካባቢ ከኑሮው 
ዘየ ጋር ተያይዞ በግጦሽ እና  በከብት ስርቆት ጋር አልፎ አልፎ 
የሚፈጠሩ ግጭቶች አሉ።  ጋብቻ ለመፈጸም በርከት ያለ 
ከብት ስለሚያስፈልግ ከብቱን ማግኘት አንዱ ከአንዱ ጋር 
የመቀማት ሂደት ውስጥ ወደ ግጭት የመግባት ጉዳዮች አሉ።  
እነዚህን በምክክርና በንግግር እየፈታልን ነው።  ከዚህ ውጭ 
በክልሉ የሚታይ የከፋ የጸጥታ ስጋት አሁን ላይ የለም።  በዚህ 
በኩል ሲታይ ከሕዝባችን ጋር አብረን መስራት በመቻላችን 
የተረጋጋ  የፖለቲካ ከባቢን መፍጠር አስችሎናል። 

አዲስ ዘመን፡- በኢኮኖሚው ዘርፍ የሕዝቡን 
ተጠቃሚነት ከማሳደግ አንጻር ምን እየተሰራ ነው?

ኢንጂነር ነጋሽ(ዶ/ር)፡- በኢኮኖሚው ዘርፍ ክልሉ 
በተነጻጻሪነት ከሌሎች አካባቢዎች የተፈጥሮ ሀብት ያለው 
ነው። ምቹ የሆነ  የመሬት፣ የውሃ፤ የደን ውጤቶችና የአየር 
ጸባይ ባለቤት  ነው። ምን አልባት በአማካይ በዓመት ውስጥ 
ዘጠኝ ወራት ያህል ዝናብ አለው። ዓመቱን ሙሉ የሚፈሱ 
ወንዞች ያለው ክልል ነው። የሚታረስ ለም መሬት በስፋት 
ያለው ነው። ስለዚህ ይህን የተፈጥሮ ጸጋ እንዴት አድርገን 
ለሕዝቡ ልማት ማዋል አለብን?  የሚል ቁጭት ስለነበረን 
በግብርና እና በተፈጥሮ ሀብት ዘርፉን   ሰፊ ስራዎችን 
ሰርተናል። 

ከዚህ አንጻር ቀደም ሲል ጾም የሚያድሩ መሬቶች 
እንዲታረሱ፤ በበጋ እንዲያመርቱ  የማድረግ፤ እርጥበት 
ያለባቸው አካባቢዎች ላይ አትክልትና ፍራፍሬ እንዲያለሙ፤ 
በቡና ምርት አካባቢው የታወቀ ነውና ይሄን ምርትን እንዴት 
ማሳደግ ይቻላል የሚለውን ለአርሶ አደሩ ተከታታይ የሆነ 
የአቅም ግንባታ ስራዎች የመስራት፤ የማስፋፋትና ከአረንጓዴ 
ልማት አሻራ ጋር በማያያዝ፤ እንዲሁም በሌማት ትሩፋት  
በተለይም በዶሮ እርባታ፣ በወተት ላሞች ላይ  እና አካባቢው  
በሚታወቅባቸው የበግ ዝርያዎች (የቦንጋ በግ)  ላይ  በርካታ 
ስራዎች ተሰርተዋል፡፡

ይህም በአንድ በኩል የማኅበረሰቡን ኢኮኖሚያዊ 
ተጠቃሚነት አሳድጓል።  በሌላ በኩል የሀገርን ኢኮኖሚ 
ከመደገፍ አንጻር የራሱን አስተዋጾ እያበረከተ ነው።  ከዚህ 

ባሻገር  ለስራ አጥ  ወጣቶች የስራ ዕድል ምንጭ እየሆነ እና 
እየተነቃቃ የመጣበት መልካም አጋጣሚ ተፈጥሯል።  አሁን 
ላይ የደቡብ ምዕራብ ኢትዮጵያ ክልል በዓመት ከ55 እስከ 
65 ቶን ቡና ለማዕከላዊ ገበያ እያቀረበ ነው። ይህም ማደግ 
አለበት። ይህን የተመለከቱ  የክልሉ ደጋማ አካባቢዎች ቡናን 
ለማብቀል እየተለማመዱ  ነው። 

በክልሉ እንደ ኮረሪማ፤ ዝንጅበል፤ እርድና መሰል ቅመማ 
ቅሞች በስፋት ይመረታሉ።  በጫካ ማር ክልሉ በስፋት 
የሚታወቅ ነው። በዚህም በርካታ የማኅበረሰባችን ክፍሎች 
ተጠቃሚ ሆነዋል።  ከዚህ በፊት ለአርሶ አደሩ ትልቅ ማነቆ 
የነበረው ምርጥ ዘር  የግብዓት ችግር ለመፍታት ከፌደራል 
መንግስት ጋር በቅንጅት ሲሰራ ቆይቷል፡፡

በቀጣይም ችግሩን በዘላቂነት ለመፍታት በማሰብ ክልሉ  
ምርጥ ዘርን ከተለያዩ አካለት ጋር ተቀናጅቶ የማምረት ስራ 
ጀምሯል። በዚህም የተሻለ ምርት መሰብሰብ ተጀምሯል። 
በቀጣይ ሁለት ዓመታት ውስጥ ምርጥ ዘርን ክልሉ ከራሱ 
አልፎ ለሌሎች ክልሎች ለማቅረብ የሚያስችል ስራ እየተሰራ 
ነው። 

በሌላ በኩልም በክልሉ ውስጥ የሚከናወኑ የመሰረተ 
ልማት ግንባታዎች አሉ።  በውሃ፤ በመንገድ፤ በጤናና 
ትምህርት ተቋማት፤ የተለያዩ የቢሮ ግንባታዎች እየተከናወኑ 
ነው።  የመንግስት ተቋማት መድረስ ያልቻሉባቸው ቦታዎች 
ላይ የኮንስትራክሽን ዘርፍ ክፍተት መሙላት አለብን ብለን 
በክልሉ የኮንስትራክሽን ቢሮ በማቋቋም ወደ ስራ ተገብቷል። 
በዚህም በጥናት በዲዛይንና በግንባታ ዘርፍ በተለይም 
የመንገድ መሰረተ ልማት ክፍተት ያለባቸውን አካባቢዎች 
ተረክበው እንዲሰሩ ለማድረግ እየሰራን ነው። 

በተመሳሳይ፣ የገቢና የሀብት አሰባሰብ  ትልቁ  የክልሉ 
የትኩረት  መስክ ነው።  እንደ ክልል ተመስርተን ስራ 
ስንጀምር አምስት ቢሊዮን ብር እዳ በመያዝ ነው።  ዕዳው 
በግልጽ የተለየ ዕዳ ሲሆን፤ ከነባሩ ክልል በክፍፍል የደረሰን 
ነው።  በግልጽ ያልተለየ የጡረታና መሰል ውዝፍ ዕዳ ቢኖርም 
የተለየውን አምስት  ቢሊዮን ብር ዕዳ ይዘን ስራ ጀምረናል።  
ዕዳው ለመንግስት ሰራተኞች  ደሞዝና ለሌሎች መንግስታዊ 
ወጪዎች ተብሎ የተመደበ ነው። ይህን ዕዳ ለመመለስ 
መስራትና ሌላ ሀብት መፍጠር አለብን ብለን ራሳችን የውስጥ 
የገቢ አቅም የማሳደግ ስራ ሰርተናል። 

ክልል ሆኖ ስራ በጀመረ የመጀመሪያው ዓመት ሁለት 
ነጥብ ሁለት ቢሊዮን ብር፤ ሁለተኛው ዓመት ላይ አራት ነጥብ 
አራት ቢሊዮን ገቢ መሰብሰብ ተችሏል።  በተያዘው ሶስተኛው 

ዓመት ላይ ስድስት ነጥብ ስድስት ቢሊዮን ብር ለመሰብሰብ 
ታቅዶ አሁን ላይ  የእቅዱን 48 በመቶ ማሳካት ተችሏል።  
ከዚህ በላይ  ማሳደግ አለብን ብለን እየሰራን ነው።  በተፈጠረው 
ሀብትም ዕዳችን መመለስ አለብን ብለን ከአምስት ቢሊዮን ብር 
ዕዳ በሁለት ዓመት ውስጥ ሶስት ነጥብ አምስት ቢሊዮን ብር 
ዕዳ መመለስ ችለናል። ቀሪውን እዳ እስከሚቀጥለው ግማሽ 
በጀት ዓመት ድረስ ለመመለስ ታቅዶ እየተሰራ ነው። 

ይህ ሲሆን የሚሰበሰበውን ገቢ የማሳደግ ስራ 
ተከናውኗል። የገጠር መሬት መጠቀሚያ ግብር አዋጅ በምክር 
ቤት ጸድቆ ወደ ስራ ሲገባ አንድ ለውጥ የሚያመጣ ነው።  
የኢንቨስትመንት መሬት ግብር ተሻሽሏል። የደረጃ ‹ሀ›  ግብር 
ከፋዮች ተመን በጣም ዝቅተኛ የነበረው ተለይቶ እንዲሻሻል 
ተደርጓል። ግብር በመሰብሰብ ለተለያየ ግላዊ ጥቅም ይውል 
የነበረውን ስርዓት በማስያዝ በሕግና በስርዓት እንዲመራ 
የማድረግ ስራ ሰርተናል። 

 ከሀብት ምዝበራ ጋር ተያይዞ በሁሉም የአስተዳደር 
እርከኖች ላይ ውስን የሕዝብና የመንግስት ሀብትን ለግል 
ጥቅምና ለተለያየ  ዓላማ የማዋል አዝማሚያ በሰፊው ይስተዋል 
ነበር። እነዚህን ችግሮች ለመቅረፍ  ኦዲት በማስደረግ የኦዲት 
ግኝትን የማስመለስ፣ ተጠያቂነትን የማስፈን፣ በሙስናና 
ብልሹ አሰራር ውስጥ የገቡትን ወደ ሕግ የማቅረብና የመጠየቅ 
ስራዎች  ተሰርተሰዋል። እነኝህ ስራዎችም በዋነኝነት በስነ 
ምግባርና ጸረ ሙስና ቢሮ አማካኝነት የተከናወኑ ናቸው። 

አዲስ ዘመን፡-  በክልሉ ያለውን የመሰረተ ልማት 
ችግር ለይቶ ከመስራት አኳያ ምን ጅምሮች አሉ?

 ኢነጂነር ነጋሽ (ዶ/ር)፡- ክልሉ ሰፊ የመሰረተ 
ልማት ችግር ያለበት ክልል ነው። የመንገድ፤ የውሃ፣ የጤና፣ 
የትምህርትና ስልጠና ተቋማት እና ሰፋፊ ግንባታዎች 
ተጀምረው እስከ ዘጠኝ ዓመታት በላይ ሳይጠናቀቁ ባሉበት 
ቆመው የሚገኙበት ክልል ነበር። ይህን ችግር ለመቅረፍ 
በክልሉ በጀት አቅም  መጠናቀቅ የሚችሉትን እና ቅድሚያ 
ሊሰጣቸው የሚገቡ ሆስፒታሎች፤ ጤና ጣቢያ ተቋማትን፤  
የንጹህ መጠጥ ውሃ፣  መንገድ፣ ድልድዮችን እና መሰል 
መሰረተ ልማቶችን ልየታ በማድረግ እና ስራዎቻቸውን 
በማጠናቀቅ አሁን ላይ የማስመረቅ ስራዎችን ሰርተናል። 
ይህም በሁሉም አካባቢዎች ሚዛናዊና ፍትሃዊ በሆነ መልኩ 
የተከናወነ ነው።  

ለእነዚህ የመሰረተ ልማት ግንባታዎች ትልቁን የሀብት 

ፎ
ቶ

 - 
ሐ

ዱ
ሽ

 አ
ብ

ርሃ

ተጠየቅ
ከገጽ 6 የዞረ

“ከሕዝባችን ጋር...
ምንጭ አድርገን የተጠቀም ነው የማኅበረሰብን ተሳትፎ 
ነው። ለምሳሌ፣ ባለፉት ጊዚያት የትምህርት ቤቶችን ደረጃ 
የማሻሻል ንቅናቄ ከተጀመረ በኋላ በስድስት ወራት ብቻ 840 
ሚሊዮን ብር ከሕዝብ  ቃል የተገባ ሲሆን፤ 264 ሚሊዮን 
ብር በመሰብሰብ የተለያዩ ትምህርት ቤቶች ተገንብተዋል።  
በመንገድ ዘርፍ በሁለት ዓመት ውስጥ 220 ሚሊዮን ብር 
በመሰብሰብ ማሽኖችን በመከራየት በርካታ የገጠር መንገዶች 
ተገንብተው ለአገልግሎት ክፍት ሆነዋል። 

አዲስ ዘመን፡- አዲስ ክልል ከመሆኑ ጋር ተያይዞ  
በፕሮጀክቶች ላይ የገጠሙ ችግሮች የሉም?

ኢነጂነር ነጋሽ (ዶክተር)፡- የገጠሙ ችግሮች አሉ። 
በተለይም ትላልቅ የመሰረተ ልማት  ፕሮጀክቶች ላይ ችግሮች 
አሉ። ለምሳሌ፣   አውሮፕላን ማረፊያ የሚሰሩባቸው ቦታዎች 
ላይ ሰፊ ሀብት የሚጠይቅ እንደመሆኑ መጠን ከካሳ ክፍያ 
ጋር ተያይዞ  ፈተናዎች ነበሩ። በዚህም ሕዝቡ ኃላፊነት 
ወስዶ መንግስትን መጠበቅ የለብንም በሚል ስሜት ሀብት 
የማሰባሰብ ስራ  በመስራት ከተሞችን ለማልማት፤ በከተሞች 
አካባቢ የሚሰሩ መሰረተ ልማቶች እንዲስፋፉ ገንዘብ 
የማሰባሰብ ስራ ተከናውኗል። ለዚህ ደግሞ ከክልል እስከ 
ቀበሌ ድረስ ባለው የአስተዳደር እርከን ተናቦ የመስራትና 
ፍትሃዊ የልማትና መሰረተ ልማት ተደራሽነት የሰፈነበት 
አካባቢን መፍጠር አለብን ብለን በልኩ እየሰራን ነው፡፡

አዲስ ዘመን፡- ክልሉ ዕምቅ ሀብት ያለው ሆኖ 
እያለ ሕዝቡ ከሀብቱ ፍታዊ ተጠቃሚ እየሆነ አይደለም 
የሚሉ ቅሬታዎች ይነሳሉ።  እርስዎ ይህን እንዴት 
ይመከቱታል?

ኢንጂነር ነጋሽ (ዶ/ር)፡- ሀብት መኖርና  ሀብቱን 
በስርዓት መጠቀም ሁለቱ ተመጋግበው መሄድ አለባቸው።  
ሀብቱን በአግባቡ ማስተዳደር ካልተቻለ ሕዝብ ተጠቃሚ 
ሊሆን አይችልም። የክልሉ ሀብት የሚባለው መሬት፤ ውሃ፤ 
መልካም  የሆነው አየር ጸባዩ  ነው።   የመንግስት ዋና ተልዕኮ 
ሀብቱን በአግባቡ በመረዳት በተገቢው መንገድ  ጥቅም ላይ 
እንዲውል አሰራሮችን መዘረጋትና አቅጣጫ ማሳየት ነው። 
ከዚያ ውጭ ግን የክልሉን ሕዝብ ሀብት  የሚቀራመት አካል 
የለም። 

የፌደራል መንግስትም ይሁን ሌሎች ክልሎች የክልሉን 
ሕዝብ ሀብት የወሰደ የለም፤ የሚወስድም አይኖርም። 
ሀብቱ በእጃችን  ነው፤ የምንጠቀመውም እኛው ነን። ሕዝቡ 
አልተጠቀመም የተባለው ሌላ አካል እየወሰደ ነው ከሚል 
መነሻት ከሆነ ስህተት  ነው። ግን ያለውን ሀብት አሟጠን 
አልተጠቀምንበትም ከሆነ ጥያቄ ልክ ነው። ቀደም ባሉት 
ዓመታት የክልሉ ሕዝብ ለልማት  መዋጮ ሲጠየቅ የሚዋጣው 
አስር ብር ነበር። አሁን ግን ከ30 ሺህ በላይ ጥሬ ገንዘብ 
የሚሰጥበት ሁኔታ ተፈጥሯል። ይህ ሕዝቡ የክልሉን ሀብት 
ከመጠቀሙ የመነጨ ስለመሆኑ ሁነኛ ማሳያ ነው። 

ምን አልባት ለእኛ ትልቁ ፈተና የመሰረተ ልማት ነው።  
አርሶ አደሩ ምርት ያመርታል። ግን ያመረተውን ምርት ወደ 
ገበያ የሚያወጣበት የመንገድ የመሰረተ ልማት ችግር አለ። 
በዚህ ላይ ከሆነ በጣም የሚያስማማ ነው። እኛም የምናውቀው 
ነው። የመንገድ መሰረተ ልማት ችግር  አርሶ አደሩ አምርቶ 
ለገበያ ከማድረሱ በፊት ያመረተው ምርት በስብሶ የሚደፋበት 
አጋጣሚ አለ። እግር ጥሏችሁ ወደ ቴፒ፣  በከፋም፣ በሸካ 
ብትሄዱ  ጥቅል ጎመን እና መሰል የግብርና ምርቶች መንገድ 
ላይ ተጥለው ልታገኙ ትችላላችሁ።  ይህ አርሶ አደሩ ወደ 
ገበያ አምጥቶ  የሚሸጥበት መንገድ ካለመኖሩ ጋር ተያይዞ 
የሚፈጠር ነው። 

ድንችን በአይሱዙ ጭኖ ለመሸጥ በኩንታል በኩንታል 
አስሮ አስሮ ያስቀመጠ አርሶ አደር በመንገድ ችግር አይሱዚው 
ሳይመጣ ይቀርና ድንቹ  እዚያው ማሳው ውስጥ በስብሶ 
ይቀራል። ሽንኩርትም እንደዚሁ። እነኝህን ችግሮች ለመፍታት 
በመንገድ መሰረተ ልማት ላይ ልዩ ትኩረት ተሰጥቶ ሊሰራበት 
የሚገባ ነው። 

የእኛ ክልል ሕዝብ አሁን ላይ መንግስትን ምግብ 
አይጠይቅም።  ውሀ እና መብራትም አይጠይቅም።  ቁጥር 
አንድ የሚጠይቀው  ጥያቄ   የመንገድ መሰረተ ልማትን ነው።  
የክልል አመራሮች በየሄዱበት የሚጠየቁት የመንገድ ጥያቄ 
ነው።  ይህ ጥያቄ ደግሞ ፍትሀዊ ነው።  እንደመንግስትም 
ስናየው ትክክለኛ ጥያቄ ነው።  ባለፉት በርካታ ዓመታት 
በተለያዩ አካባቢዎች የመንገድ ስራዎች ሲሰሩ እና ሲመረቁ  
ነበር። እዚህ አካባቢ ግን የመንገድ ስራዎች ትኩረት 
አልተሰጣቸውም ነበር። በመሆኑም  አሁን ላይ በክልሉ 
ከፍተኛ የሆነ የመንገድ እጥረት አለ። 

ሆኖም፣ በክልላችን ባለፉት አራትና አምስት ዓመታት 
ውስጥ ትኩረት ተሰጥቶ የተጀመሩ በርከት ያሉ መንገዶች አሉ።  
እነዚያ መንገዶች ግንባታ ሲጠናቀቅ የክልሉ ትልልቅ ችግሮች 
አብረው  ይፈታሉ።   ነገር ግን የአስፋልት ግንባታ በባህሪው 
ሰፊ ሀብት  የሚጠይቀው ነው።  በመሆኑም  መንግስት ላይም 
ጫና  ይፈጥራል።  

በመሆኑም እነዚህን ችግሮች ደረጃ በደረጃ ለመፍታት 

ክልሉ ከተመሰረተ ወዲህ  ከፌደራል መንግስት ጋር ከአራት 
ጊዜ በላይ ምክክር እና ውይይቶችን አድርጓል።   አንዳንዶችን 
መፍትሔ ለመስጠት ቃል ገብተዋል። 

አብዛኛዎቹ የተጀመሩ የመንገድ ፕሮጀክቶች 40 እና 50 
በመቶ ስራቸው የተጠናቀቀ ስለሆነ ከመንገድ ጋር ያሉ ችግሮች 
በአንድ ዓመት ተኩል ውስጥ ባሉት ጊዜያት ይፈታሉ ብለን 
እናስባለን። 

አዲስ ዘመን ፡- ከቡና ንግድ ጋር ተያይዞ ችግር 
እንዳለ ይነገራል ? ይህ እንዴት ይመለከቱታል? 

ኢንጂነር ነጋሽ (ዶ/ር)፡- ቡና ጋር ያለው  ትክክል ነው። 
በቡና ንግድ ዘርፍ ትልልቅ ሸፍጦችም አሉ። ንግድ ስርዓቱ 
ውስጥ ቀላል የማይባል ሸፍጥ አለ። አርሶ አደሩ ያመርታል፤ 
በዩኔን ተደራጅቷል።  ለዩኒየኑ ምርት ያቀርባል፤ ዩኒየኑ ደግሞ 
ትስስር ፈጥሮ ውጭ የሚልከውም ወደ ውጭ ይልካል፤ ሀገር 
ውስጥ ለሚያስረክበውም ያስረክባል።  

በግብይት ስርዓቱ ውስጥ አርሶ አደሩ ወደ ውጭ 
የሚልክበት አግባብ ነበረው። በዚህ ሂደት ውስጥ አንዳንድ 
የሚፈጠሩ ቀላል የማይባሉ ችግሮች አሉ። እነኝህ ችግሮች 
በተደራጀ መልኩ የሚከናወኑ ስላልሆኑ ገበያው ውስጥ 
የሚፈጠሩት  አልፎ አልፎ ነው። ይሁን እንጂ  እነዚህን  
ማነቆዎችን ከሚመለከታቸው የፌደራል ተቋማት ጋር በመሆን 
እየፈታን እንገኛለን። 

አሁን በእኛ ክልል ብቻ ከግማሽ ሚሊዮን ሄክታር በላይ 
የቡና ማሳ አለ። ይህ ቀላል አይደለም። የአራንጓዴ አሻራ 
ስራ ከጀመርን ወዲህ ይህ የቡና ማሳ እየሰፋ ነው።  በዓመት 
ቀላል የማይባል ቁጥር ያለው ቡና እየተከልን ነው። እስከ 80 
ሚሊዮን የቡና ችግኝ በየዓመቱ እንተክላለን። አሁን ላይ ሰው 
ጥቅሙን ስለተገነዘበ ቡናን በስፋት እየተከለ ነው። ስለዚህ ይህ 
የሀገር ችግር እንዳይገጥመው አንደ ክልል የተለያዩ ስራዎች 
እየተከናወኑ ናቸው። 

አዲስ ዘመን ፡- በክልሉ ለሰራተኞች ደምወዝ 
የመክፈል ችግር ገጥሟችሁ እንደነበር ይነገራል። ይህ 
ምን ያህል እውነት ነው? ደምወዝ የመክፈል አቅም 
ከመገንባት አንጻር አሁን ላይ ክልሉ በምን ደረጃ ላይ 
ይገኛል? 

ኢንጂነር ነጋሽ (ዶ/ር)፡- እኛ ካለን ዓመታዊ ሀብት 
እና በጀታችን ውስጥ ትልቁ ወጭ ለሰብኣዊ መብት ወጭ 
የሚደረግ  ነው። ሰብዓዊ መብት የምንለው ደግሞ ደምወዝ እና 
ጡረታ ነው። ለእነዚህ በጀት ሳንመድብ ለሌላ ተግባር በጀት 
አንመድብም። የትኛውም የልማት ስራ ቢሆን ይዘገያል እንጂ  
ደምወዝ እንከፍላለን፤ የጡረታ መዋጮ እንሸፍናለን። ክልሉ 
እንደተመሰረተ መጀመሪያ ዓመት እና የሁለተኛው ዓመት 
ግማሽ አካባቢ በክልሉ ላይ ውዝፍ እዳዎች  ስለነበሩ ደምወዝ 
እና የጡረታ ከፍያ  ለመክፈል ጫና ፈጥሮብን ነበር።  ደምወዝ 
ለመክፈልም ተቸግረን ነበር። ይህንን ችግር ለመቅረፍ  በብድር 
እና በተለያዩ ሁኔታዎች ከፌደራል መንግስቱ ያገኘናቸውን 
ገንዘቦች ተጠቅመናል። አሁን ግን እነዚህ ችግሮች ተፈተዋል። 

አንዳንድ መዋቅሮቻችን ላይ የደምወዝ በጀት ብለህ 
ቆርጥህ ልከህ በአስተዳደራዊ ብልሽት ምክንያቶች  ለደሞዝ 
የተላከውን ገንዘብ ለሌላ ዓላማ የማዋል ነገር አለ። እኛ ግን 
ገንዘቡን የላክነው ደምወዝ እንዲከፈል ለማድረግ ነበር።  እናም 
ለተባለው ዓላማ መዋል ሲገባው ላልተፈለገ ዓላማ ሲያውሉ 
የተገኙ  አመራሮች አጋጥመውናል።  በዚህም ሳቢያ ደምወዝ 
ያልተከፈላቸው ሰራተኞች አግኝተናል።  ይህን ችግር በፈጠሩ 
አመራሮች ላይ እርምጃ ወስደናል።  የማስተካካያ ስራዎችንም 
ሰርተናል።  እንደዚህ አይነት ጉዳዮች ካልሆኑ በስተቀር እንደ 
ክልል ፕሮጀክቶችንም አቁመን ቢሆን ደምወዝ እንከፍላለን። 

አዲስ ዘመን ፡- ቦንጋ በኢትዮጵያ የንግድ ታሪክ 
ግንባር ቀደም ከተማ ናት። አሁን ደግሞ የክልል 
መንግስት መቀመጫ  ሆናለች። ከዚህ አንጻር ቦንጋ 
ከሌሎች የክልሉ ከተሞች ጋር ተወዳዳሪ መሆን ትችል 
ዘንድ ምን እየሰራችሁ ነው? 

 ኢንጂነር ነጋሽ(ዶ/ር)፡-  ትክከል ነው፤ ቦንጋ ታሪካዊ 
ከተማ ናት። ነገር ግን ቦንጋ ብቻ አይደለም ሁሉም የክልላችን 
ከተሞች ማደግ አለባቸው። መቀየር እና መለወጥ አለባቸው። 
አሁን ትልቁ ጥያቄ የነበረው የከተሜነት መስፋፋትን 
የሚመጥን የመሰረተ ልማት መኖር አለበት ነው።  እውነት ነው 
ቦንጋም ረጅም እድሜ ያስቆጠረች ናት። ግን የእድሜዋን ያህል 
አላደገችም። ስለዚህ ቦንጋም፣ ተርጫም፣ ሚዛንም፣ አመያ 
እና ሌሎችንም ከተሞች እናሳድጋለን ካሉ ከተማው ራሱን 
የሚያሳድግበት ስትራቴጂክ ፕላን መፍጠር አለበት፡፡

እኛ እንደክልል አመራር ትልቁ ስራችን መሆን ያለበት  
ምቹ የሆነ ፖሊሲ መቅረጽ ላይ ነው።   የእኛ  ስራ ከተሜነትን፣ 
የከተማ መስፋፋትን እና የከተማ መሰረተ ልማቶችን ማሟላት 
የሚያስችሉ ፖሊሲዎችን እና ስትራቴጂዎችን መቅረጽ 
ነው።  የሕግ ማዕቀፍ ማውጣት ነው።  ከተሞችን ለልማት 
ምቹ የማድረግ  ስራ መስራት ነው።  የመሰረተ ልማት 
ክፍተቶችን ለመሙላት የመሰረተ ልማት ጥናትና ዲዛይን 
መንደፍ፣ ከፌደራል መንግስት የሚገኘውን ሃብት በአግባቡ 

ማስተዳደርም  ትልቁ የእኛ ተልእኮ ነው።  
ነገር ግን እኛ የከተማ መሬት አናስተዳድርም። የቦንጋ 

ከተማ  መሬት የማን ነው?  የቦንጋ ሕዝብ እና የቦንጋ ከተማ 
ነው።  የሚዛን፣ የቴፒ፣ የተርጫም ተመሳሳይ ነው።  ስለዚህ 
ከተማ አስተዳደሮች የከተማ ገቢ ማስገኘት የሚያስችል 
መሬት አላቸው። የገቢ ማስገኛ ማዘጋጃዊ ርዕሶች በርካታ 
ናቸው።  ከንግድ ትርፍ የሚገኘው ሀብት ቀላል አይደለም።  
ከእነዚህ  ሃብት ያመነጫሉ።  ስለዚህ እያንዳንዱ ከተማ ከራሱ 
የሚያመነጨውን ሃብት ለከተማው ልማት ማዋል አለበት።  
ካልተሰበሰበ ደግሞ ችግሩ የከተማው  ነው።  ሰብስቦም 
ለልማት ካላዋለ አሁንም ችግሩ ከተማውን የማስተዳደሩ 
አካላት ኃላፊነት ነው፡፡

የእኛ ትኩረት በከተማዋ አቅም ያማይሸፈኑ የመሰረተ 
ልማት ክፍተቶች በሚኖሩበት ሰዓት፣ በገጠሩ አቅም 
የማይሸፈኑ የመሰረተ ልማት ጥያቄዎች ባሉበት ወቅት ድጋፍ 
ማድረግ ነው።  ስለዚህ ከተሞች በዚያ ተወዳዳሪ መሆን 
አለባቸው።  ከመንግስት ምንም መጠበቅ የለባቸውም።  
ምክንያቱም ከበቂ በላይ ሀብት መፍጠር የሚችሉበት እድል 
አለ።  እየፈጠሩ እንደሆነ እያያን ነው።  ያ ግን በአግባቡ ለስራ 
ይውላል ወይስ አይውልም? የሚለውን  ክልሉ በቀጥታ ጣልቃ 
የሚገባበት አግባብ የለውም።  ምክንያቱም ከተሞች የራሳቸው 
ከተማ አስተዳደር፤ ምክር ቤት፤ የራሳቸውን  በጀት የሚወስን 
እና ያንን በጀት ደግሞ  የሚያስተዳድር ተቋም አላቸው።  
ስለዚህ የእኛ ስራ  ክትትል እና ድጋፍ የማድረግ  ነው። 

ከዚ ውጭ ለሁሉም ከተሞቻችን ተመሳሳይ ፓኬጆች 
ይወርዳሉ፤ የክትትል እና ድጋፍ ስራም ይሰራል። ስለሆነም 
ቦንጋ ታሪካዊት እና የክልሉ መንግስት መቀመጫ ብትሆንም  
በራሷ አቅም ማደግ  እና መለወጥ አለባት የሚል እምነት 
አለኝ። ይህ አሁን ብቻ ሳይሆን ወደፊትም የምንሰራበት ነው። 

አዲስ ዘመን ፡- በክልሉ ያለውን የቱሪዝም ሃብት 
ተጠቅሞ ወደ ኢኮኖሚ ከመቀየር አንጻር ምን እየተሰራ 
ነው?

ኢንጂነር ነጋሽ (ዶ/ር)፡- እውነት ነው የደቡብ ምዕራብ 
ኢትዮጵያ ሕዝቦች ክልል ትልቅ የቱሪዝም አቅም አለው። 
በዚህ ክልል ውስጥ ረጅም ጊዜ ያስቆጠሩ ትልልቅ ታሪካዊ 
ቅርሶች ይገኛሉ። የ12ኛው እና የ14 ኛው ክፍለ ዘመን 
የእምነት ተቋማት እስካሁን ምንም ችግር ሳይገጥማቸው 
እና ሳይበላሹ ደህንነታቸው ተጠብቆ ይገኛሉ። በዚህም 
ማኅበረሰቡ ሊመሰገን ይገባል። 

ለምሳሌ፣ የደን እና የዱር እንስሳት መጠበቂያ ፓርኮች  
የጨበራ ጩርጩራ እና  የኦሞ ብሔራዊ ፓርኮች በክልላችን 
ውስጥ ይገኛሉ።  ወደ ሸካ እና ወደ ካፋ ጠለቅ ብለን ስንገባ 
በጣም ትላልቅ፣ አስደማሚ  እና አስደናቂ ፏፏቴዎች አሉ።  
የተፈጥሮ ሀይቆችም እንዲሁ በርካታ ናቸው።  የሸካ እና የካፋ 
ዞኖች “ባዮስፌር” በዩኔስኮ የተመዘገበ ነው። በውስጡ በርካታ 
ብዘሃ ሕይወት ይገኛል።  ይህ ቀላል የሚባል ሃብት አይደለም።  
በተጨማሪም  የጊቤ ሶስት እና  ኮይሻን በመሰሉ የኃይል 
ማመንጫ ግድቦች የተፈጠሩ  ሰው ሰራሽ ሃይቆች  አሉ።  
የአርብቶ አደሩም ባሕል  ያልተበረዘ እና ያልተነካ  በመሆኑ  
የቱሪስት መስህብ መሆን የሚችል ነው። 

አዲስ ዘመን፡- እነኝህን ሃብቶች ለአካባቢው ልማት 
ለማዋል ምን እየተሰራ ነው? 

ኢንጂነር ነጋሽ (ዶ/ር)፡-  የገበታ ለሀገር ፕሮጀክቶች 
በክልላችን  ብዙም  ያልታዩ እና ያልተነገረላቸው  እንዲሁም 
ያልተዘመረላቸውን  ሀብቶቻችን እንዲታወቁ እና የገቢ ምንጭ 
መሆን እንዲችሉ ትልቅ እድል ፈጥሮልናል።  ለምሳሌ፣ ሃላላ 
ኬላን ከአካባቢው ማኅበረሰብ በስተቀር ማንም አያውቀም 
ነበር።  አሁን ግን በገበታ ለሃገር ለምቶ ትልቅ የቱሪዝም 
መነቃቀትን ፈጥሯል። የጨበራ ጩርጩራም በተመሳሳይ 
በገበታ ለሀገር ተጠቃሚ በመሆኑ ትልቅ የቱሪዝም ሃብት 
እድል ተፈጥሮለታል። 

በቤንች ሼኮ ሚዛን አማን ከተማ ላይም በገበታ ለትውልድ 
የአውሮፕላን ማረፊያ ፕሮጀክት ተጀምሯል።  ይህ ፕሮጀክት 
ሲጠናቀቅ የትራንስፖርት ኮሊደሩን ያሰፋል።  ቦንጋ ላይ 
ቀላል የአውሮፕላን ማረፊያ ፕሮጀክት ተጀምሯል። የቱሪዝም 
ኮሪደሩን ለማስተሳሰር  እድልም የሚፈጥር ነው። 

የቱሪዝም መዳረሻዎችን  ለማስፋት በየከተሞቹ 
ደረጃቸውን የጠበቁ የእንግዳ ማረፊያ መገንባት ያስፈልጋል።  
በክልላችንም ደረጃቸውን የጠበቁ የእንግዳ ማረፊያ ለመገንባት 
በተለያዩ ከተሞች የተጀመሩ ስራዎች አሉ።  ከዓመት፣ ሁለት 
ዓመት በኋላ ከእንግዳ ማረፊያ ጋር ተያይዞ የተሻለ ለውጥ 
እንደሚኖር ይጠበቃል።  ይህ  በግሉ ሴክተር የሚለማ 
ስለሆነ የግሉ ባለሀብት በዚህ ዘርፍ እንዲሳተፍ ስራዎችን 
እየሰራን ነው።  በዚህ አጋጣሚም ባለሃብቱ በክልላችን መጥቶ 
እንዲያለማ ጥሪ እናቀርባለን። 

አዲስ ዘመን፡- ክልሉ የኢንቨስተሮችን  ለመሳብ  
ምን እየሰራ ነው? 

 ኢንጂነር ነጋሽ (ዶ/ር)፡- ክልላዊ ኢኮኖሚን 
በማሳደግ ለሀገራዊ ኢኮኖሚ የበኩላችንን እናበርክት! ብለን 

ስንነሳ አንዱ የተመረጠው የኢንቨስትመንት ሴክተር ነው። 
እንደሚታወቀው የደቡብ ምዕራብ ኢትዮጵያ ክልል ሕዝቦች 
ለኢንቨስትመንት ዘርፉ በጣም ምቹ ነው። በተለይ በግብርና 
እና በማእድን ዘርፉ ላይ ሰፊ እድሎች አሉ፡፡

 የግብርናው ዘርፍ አሁን ላይ በጣም እየተነቃቃ ነው።  
በዚህ ሁለት ዓመት ውስጥ ሰፋፊ የግብርና ኢንቨስትመንት 
ላይ ባለሀብቶች ወደ ስራ ገብተዋል።  ቀደም ብሎ ወደ 
ግብርናው ዘርፍ ገብተው ውጤታማ ያልሆኑትን ባለሀብቶች 
ሁሉ የማብቃት ስራዎችን እየሰራን ነው።  ይህም ትልቅ 
አቅም እየፈጠረ እንደመሆኑ መስፋት እና ተጠናክሮ መቀጠል 
አለበት። 

ሁለተኛው፣ ክልሉ ምቹ የሆነው በማዕድን ዘርፉ ላይ 
ነው።  በተለይ አሁን ላይ በዳውሮ፣ በኮንታ እና ካፋ  በድንጋይ 
ከሰል ላይ በርካታ  ስራዎች እየተሰሩ ይገኛል። በእነኝህ 
አካባቢዎች ከከሰል ድንጋይ በተጨማሪ የብረት  ማእድናትን 
ወደ ምዕራብ ኦሞ ስንሄድ የወርቅ ምርት በስፋት አለ።  ይህ 
ወደፊት እየሰፋ የሚሄድ ነው። 

በክልላችን ከግብርና እና ከማእድን  በተጨማሪ፣ 
በማኑፋክቸሪንግ በተለይም በአግሮ ፕሮሰሲንግ ላይ  ሰፋፊ 
ስራዎች እየተሰሩ ናቸው።  ለአግሮ ኢንዱስትሪ ክልል ምቹ 
ነው።  በዘይት መጭመቂያ፣ በእንስሳት ተዋጾ ማቀነባባሪያ 
ላይ ቢሰሩ ባለሃብቶች አትራፊ ይሆናሉ።   ክልላችን በሌሎች 
ዘርፎች ላይ ምቹ የኢንቨስትመንት አማራጮች አሉት። 
እነኝህን አማራጮች ለመጠቀም በርካታ ኢንቨስተሮች ወደ 
ክልላችን እየመጡ ነው። ኢንቨስተሮችም ወደክልላችን 
ሲመጡ በቢሮክራሲ እንዳይሰላቹ ለማድረግ በአጭር ቀናት 
ውስጥ የሚስተናገድበትን አሰራር ዘርግተናል፡፡

አዲስ ዘመን፡- በክልሉ  በወርቅ ግብይት ላይ 
ጤናማ ያልሆኑ አካሄዶች መኖራቸው ይነገራል። በዚህ 
ላይ ምን እርሶ ምን ይላሉ? 

 ኢንጂነር ነጋሽ (ዶ/ር)፡-   በክልላችን ከፍተኛ የሆነ 
የወርቅ ምርት ቢኖርም በተለይ ከቅርብ ጊዜ ወዲህ ሕገ ወጥ 
የወርቅ  ግብይት እየታየ ነው።  የግብይት ስርዓቱ ጤናማ 
አይደለም። ምርት ይመረታል ነገር ግን የራሱን የግብይት 
ሰንሰለት ተከትሎ ወደ ብሄራዊ ባንክ መግባት ሲገባው ብዙ 
ጊዜ በሕገወጦች እጅ  ሲገባ ይስተዋላል።  

ለዚህ ምክንያቶች ብዙ ናቸው። ነገር ግን በእኛ ደረጃ 
የለየነው ሕገ ወጥ ቡድኑ ብሔራዊ ባንክ ከሚገዛው ዋጋ 
በግራም  ከ1500 እስከ 2000 ብር ከፍ አድርጎ ከአምራቾች 
ይገዛል። ስለሆነም አምራቾቹ ወደ ባንክ ከሚሄዱ ይልቅ 
ወደ ሕገወጥ  ቡድኖች ሄደው መሸጥን ይመርጣሉ። ሕገ 
ወጦችን ለመከላከል ክልሉ በጥናት ላይ የተመሰረቱ ስራዎች 
እያተከናወነ  ነው። 

አዲስ ዘመን ፡- ከኢንቨስትመንት ጋር ተያይዞ 
ለወጣቶች የስራ እድል ከመፍጠር አንጻር በክልሉ ያለበት 
ነባራዊ ሁኔታ ምን ይመስላል? 

ኢንጂነር  ነጋሽ (ዶ/ር)፡-  በኢኮኖሚው ሴክተር ውስጥ 
በሀገራችን ብሎም በክልላችን አንዱ የትኩረት አቅጣጫ ተብሎ 
የተወሰደው የስራ አጥነት ቁጥርን  መቀነስ እና የኑሮ ውድነትን 
ተጨባጭ በሆነ መልኩ መከላከል ነው።  ይህ በፓርቲያችን 
ውስጥ በየቀኑ የምንሰራው እና የምንገመግመው ነው።  
ለምሳሌ፣ እንደ ክልል  ትምህርታቸውን  ተምረው ጨርሰው 
ከቤታቸው ለተቀመጡ የተለያዩ ወጣቶች እና  ለአርሶ አደር 
ልጆች የተለያዩ የስራ እድሎች እየተፈጠሩላቸው ነው። 

ከዚህ ቀጥሎ ክልሉ በተነጻራሪ የተሻለ አቅም ያለው 
በእርሻው ላይ ስለሆነ በአንድ ዓመት ብቻ 37 የሚደርሱ 
የእርሻ ትራክቶሮችን በመግዛት ለወጣቶች አከፋፍለናል። 
መሬት ደግሞ በዞን እና ወረዳ እንዲዘጋጅ አድርገናል።  
በሁሉም ዞኖች ወጣቶችን አደራጅተን ወደ ስራ አስገብተናል።  
በዚህም ሦስት ሺህ 500 የሚጠጉ ወጣቶችን በግብርናው 
አሰማርተናል።  ይህም የሆነው በሁለት ዓመት ከአራት ወር 
ውስጥ ነው።  አንዳንዶቹ በጣም ውጤታማ ናቸው፡፡

በዚህም በአትክልት እና ፍራፍሬ የተደራጀ  25 
አባላት ያሉት በአንድ ቡድን በአንድ ዓመት ውስጥ ብቻ 
በጥሬ ገንዘብ 10 ሚሊዮን ብር ማፍራት ችሏል።  ለስንዴ 
አምራቾች ደግሞ በተለይም በከፋ ዞን ዞኑ በራሱ ወጭ ቤት 
ሰርቶ ነው ወጣቶችን ወደ ስራ ያስገባው።  ከቤት በተጨማሪ 
መንገድ ሰርተንላቸዋል።  ግብዓት አቅርበንላቸዋል።  ዳውሮ 
ላይ በጣም ውጤታማ ሆነዋል።  ይህ ወደፊት ተጠናክሮ 
ይቀጥላል። 

በቀደሙት ጊዜያት  ወጣቱ በእርሻ ላይ ለመደራጀት 
ፍላጎት አልነበረውም። ትራክተር ገዝተን ከሰጠን በኋለ 
ግን በርካታ ወጣቶች ተነቃቅተው ወደ ስራ ገብተዋል።  
ወደፊትም በማዕድን ዘርፉ በተለይም በከሰል ድንጋይ እና 
በወርቅ ማምረቱ ላይ ወጣቶች የሚሰሩበትን እድል ለመፍጠር 
እየሰራን ነው።  ወጣቶችን ከባለሀብቶች ጋር ለማስተሳሰር እና 
ለማደራጀትም እየሰራን ነው። 

አዲስ ዘመን፡- ለነበረን ቆይታ እናመሰግናለን፡፡
 ኢንጅነር ነጋሽ(ዶ/ር)፡- እኔም አመሰግናለሁ።  

ነፃ ሃሳብ
ፖለቲካ እና ልዩ ልዩ 

ዘካርያስ

ኢትዮጵያውያን ታላላቅ ገድሎችን በመጻፍ 
ይታወቃሉ። ከእነዚህ ገድሎቻቸው አንዱ የዛሬ 128 
ዓመት ሀገራቸውን በቅኝ ገዥ ለመያዝ በማን አለብኝነት 
የመጣባቸውን የጣልያን ጦር በማሸነፍ የተጎናጸፉት 
የዓድዋ ድል ተጠቃሽ ነው።  በዚህም ሉዓላዊነታቸውን 
ሊዳፈር፣ ነጻነታቸውን ሊፈታተን፣ በባርነት ቀንበር ስር 
ሊያሳድራቸው ዘመናዊ መሳሪያ ታጥቆ፣ በእጅጉ ሰልጥኖና 
ተደራጅቶ የመጣውን ይህን የጣልያን ቅኝ ገዥ ኃይል 
ምኞት ከንቱ ያስቀሩት ነው።

ይሄን ገድል የፈጸሙት ደግሞ የወቅቱ መሪያቸውን 
ጥሪ ተቀብለው እና ከዳር እስከ ዳር ተጠራርተው 
በአንድነት ሆነው በዓድዋ ተራሮች ላይ ባደረጉት 
ተጋድሎ ድል በማድረጋቸው ነው። በዚህም  ሀገራቸው 
ኢትዮጵያን ለቅኝ ገዥዎች ያልተንበረከከች ማድረግ 
ችለዋል። እነርሱም በውጭ ኃይልም ሆነ ተላላኪዎቻቸው 
የማትደፈሩ ክንደ ብርቱዎች መሆናቸውን አሳይተዋል። 

እናም በዚህ ታላቁ ድላቸው ሀገራቸውን የነጻነት 
ቀንዲል ማድረግ ችለዋል፤ ከራሳቸውም አልፈው 
ለአፍሪካም ለዓለምም ታሪክ ጽፈዋል። ይህ መላ አፍሪካንና  
ዓለምን ዛሬም ድረስ እያስገረመ ያለ ገድል፣ በቅኝ 
ግዛት ስር የነበሩ  አፍሪካውያን ከቅኝ ግዛት ራሳቸውን 
እንዲያላቅቁ ትልቅ አስተዋጽኦ አበርክቷል። ለመላ ጥቁር 
ሕዝቦች ከባርነት ቀንበር መላቀቅ መነሳሳትም፣ አቅምም 
ሆኗል። አፍሪካውያን ብቻ ሳይሆኑ መላ ጥቁር ሕዝቦች 
ይህን የኢትዮጵያውያን ውለታ ሁሌም ይጠቅሳሉ።

ኢትዮጵያውያን ታላቅነታቸውን ለመላው ዓለም 
የማሳየት ልዕልናቸው እና ገድላቸው በዓድዋ ላይ ብቻ 
አላቆመም። ያ ድላቸው የአንድነታቸው ተምሳሌት ሆኖ 
ዛሬም ድረስ ዘልቋል፤  አንድነቷን ሊፈታተኑ፣ ሉአላዊነት 
ሀገራቸውን ሊደፍሩ የመጡ የሀገሪቱን ጠላቶችና 
ተላላኪዎቻቸው በዚህ የአንድነት ኃይላቸው ሲያሳፍሩ 
ኖረዋል። 

ለምሳሌ፣ ቀደም ሲል በዓድዋ ድል የደረሰባትን 
ሽንፈት ለመበቀል የጣሊያኑ ፋሽስት ኃይል ለ40 
ዓመታት ዝግጅት አድርጎ ሀገራቸውን ቢወርም፣ በዱር 
በገደል ተዋግተው ያሰበው እንዳይሳካና ተጠራርጎ 
እንዲወጣ አርገውታል። በተመሳሳይ፣ “ታላቋ ሶማሊያን 
መገንባት” በሚል ቅዥት ውስጥ የነበረውን የሶማሊያ 
ፕሬዚዳንት ዚያድባሬን ምኞት ከንቱ አስቀርተውታል።  
ሌሎች የሀገሪቱ ጠላቶች ፊት ለፊትም ሆነ የሀገር ውስጥ 
ባንዳዎችን በመመልመል በተለያዩ ጊዜያት የሞከሩትን 
ሀገርን የመበተን አደጋ ቀልብሰዋል።

ኢትዮጵያውያን ይህን የአድዋ እና መሰል የጦር አውድ 
ገድላቸውን ሁሌም ያስቡታል፤ የሚያስቡት ለማሰብ 
ያህል ብቻ አይደለም፤ ድሉን በልማቱ መስክ ለመድገም 
በሚያሰርጉት ርብርብ ላይ አቅምም እንዲሆናቸው እንጂ። 
የአድዋውን ወኔ በመላበስ በድህነት ላይ ድል ለመቀዳጀት 
በተለያዩ ታላላቅ እቅዶቻቸው ላይ ስኬትን ለማስመዝገብ 
የመተባበርን ፋይዳና ጣፋጭ ፍሬም ያስገነዝቡበታል።

በዚህም የአድዋ ድል የሀገር ሉዓላዊነት ማስጠበቂያ፣ 
ከድህነት የመውጫ ልማት ከፍታ ልኬት አድርገውታል። 
እንደ ሀገር የሚታሰበውን፣ የሚታቀደውን ልማት ተሻጋሪ 
እንዲሆን ሲታሰብ መለኪያው የዓድዋ ድል ሆኗል። 
በዓድዋ ልክ አስቦ መስራትን ኢትዮጵያውያን ባህላቸው 
እያደረጉ መጥተዋል። 

በዓድዋ ልክ አስቦ መፈጸም ደግሞ ብዙ ስራን 
ይጠይቃል። ሕዝብ ማነቃነቅን፣ በራስ አቅም መስራትን 
ይፈልጋል። ብዙ ውጣ ውረዶች እንደሚገጥሙ አውቆ 
ተዘጋጅቶ መስራትን ይጠይቃል። ከሀገርም አልፎ ክፍለ 
አህጉራዊ፣ ዓለም አቀፋዊ ልክ አንዲኖረው አርጎ ማቀድን፣ 
መፈጸምን እንዲሁ ይፈልጋል። 

በዚሁ አግባብም ኢትዮጵያውያንና መንግስቶቻቸው 
ዓድዋ ላይ የተጎናጸፉትን ድል በሌላ ልማት ለመድገሞ 
ታግለዋል። በዚህም የአባይን ወንዝ ለልማት ለማዋል ብዙ 
ጥረት ተደርጓል። በወንዙ ላይ ግድብ ገንብቶ የኤሌክትሪክ 
ኃይል ለማመንጨት ጥናቶች ተሰርተዋል።

ይህን ጥናት ካሰሩት መካከል የቀድሞው ንጉስ 
አጼ ኃይለስላሴ አንዱ ናቸው። የግድቡን ጥናት  ይፋ 
በተደረገበት ወቅት ንጉሱ፣ ግድቡን መጪው ትውልድ 

- አንድም፣ ብዙም ግድብ!
እንደሚገነባው ተስፋ ነበራቸው። ጊዜው ሲደርስም 
የቀድሞው ጠቅላይ ሚኒስትር መለስ ዜናዊ ግንባታውን 
አስጀምረዋል። ግንባታው ችግር ውስጥ በወደቀበት ወቅት 
ደግሞ የለውጡ መንግስት መሪ ጠቅላይ ሚኒስትር ዐቢይ 
አሕመድ (ዶ/ር) ታድገውታል። 

በዚህ ሁሉ ሂደት ውስጥ አልፎም ዛሬ ግድቡ 
እውን ሆኗል። ግድቡ ለኢትዮጵያውያን ትርጉሙ ብዙ 
ነው። በታላቁ ወንዛቸው አባይ ለዘመናት ሳይጠቀሙ 
መቆየታቸው በእጅጉ ሲያንገበግባቸው የኖሩት 
ኢትዮጵያውያን፤ ያንን ቁጭታቸውን ተወጥተውበታል። 
በእልህ በቁጭት ተረባርበው ግድቡን እውን አርገውታል። 
በዚህ ወንዛቸው እንዳያለሙ ሲያደርጓቸው የኖሩትን 
ጠላቶቻቸውንም ድል አድርገውበታል። 

አይገነቡትም፣ አቅሙ የላቸውም፤ አይሞክሩትም፤ 
እንሞክር ቢሉ እንኳ ያላቸውን አቅም የሚያጡባቸውን 
ጥፋቶች ከጀርባ ሆነን እንፈጽምባቸዋለን ያሉ ጠላቶቻቸው 
እንኳን የሆነውን ማመን እስኪያቅታቸው ድረስ ግድቡን 
ሰርተው አሳይተዋል። ለጠላቶቻቸው፣ ለአፍሪካም 
ለዓለምም ሕዝብን አስተባብሮ ግዙፍ ፕሮጀክት መስራት 
አንደሚቻል አሳይተዋል። 

እንዲህ ያሉ መሰረተ ልማቶች ሲገነቡ ዓለም አቀፍ 
የፋይናንስ ተቋማት ብድርና እርዳታ እንደሚያደርጉ 
ቢታወቅም፣ የግድቡን እውን መሆን የማይፈልጉ እንደ 
ግብጽ ያሉ ሀገሮችና ወዳጆቻቸው በሚፈጥሩት ጫና 
ገንዘብ ማግኘት እንደማይቻል መንግስት በሚገባ ተገንዝቦ 
መላ ያስቀመጠለትን ግድብ ነው ሀገሪቱ የገነባችው። 
በዚህ ዘዴም ለግንባታው የሚያስፈልገው ሀብት የተገኘው 
በራሳቸው በኢትዮጵያውያንና በመንግስታቸው ብቻ 
ነው። የቀድሞው ጠቅላይ ሚኒስትር መለስ ዜናዊ ፣ 
የግንባታው ፋይናንስ ምንጭ እኛው፣ የግንባታው 
ባለቤትም እኛው፣ የግንባታው መሃንዲሶች እኛው፣ … 
ያሉትም ይህንኑ ያመለክታል። 

መላ ኢትዮጵያውያንም መንግስት ግንባታውን 
ይፋ ካደረገበት መጋቢት 24 ቀን 2003 ዓ.ም አንስቶ 
ለግንባታው አስፈላጊውን ድጋፍ ለማድረግ የገቡትን 
ቃል ፈጽመዋል። በእዚህ ግድብ ግንባታ ላይ አሻራውን 
ያላኖረ ኢትዮጵያዊ የለም። ሕጻናት፣ የጉልት ነጋዴዎች፣ 
የመንግስትና የግል ድርጅት ሰራተኞች፣ ጡረተኞች፣ 
አርሶ እና አርብቶ አደሮች፣ የመከላከያ፣ የፖሊስ 
አባላት፣ መንግስታዊና መንግስታዊ ያልሆኑ ተቋማት፣ 
ዲያስፖራዎች ቦንድ በመግዛትና በመለገስ ላለፉት 13 
ዓመታት የፋይናንስ ድጋፍ አድርገዋል። በሕዳሴው 
ዋንጫ፣ በአጭር የጽሑፍ መልእክት፣ ወዘተ. በኩልም 
የፋይናንስ ድጋፎች ተደርገዋል። አሁንም እያደረጉ 
ይገኛል። 

ኢትዮጵያውንና መንግስታቸው የዓለም አቀፍ 
ፋይናንስ ቢያጡም፣ ጠላቶቻቸውና የሀገር ውስጥ 
ተላላኪዎቻቸው ሊያሰናክሏቸው ብዙ ቢወድቁ ቢነሱም፣ 
ይህን በሀገርም በዓለም አቀፍም በአህጉራዊ መለኪያም 
ግዙፍ የሆነ ፕሮጀክት እውን አርገውታል። ግድቡም 
በየትኛውም መለኪያ ጥያቄ ውስጥ የሚገባ ፕሮጀክት 
አይደለም። ግብጾች የግድቡን ጥራት እንደሚጠራጠሩት 
ቢገልጹም፣ አጥብቀው ያልሄዱበት ምክንያትም ይሄው 
ነው። እናም የሙግት አቅጣጫቸውን ከግድቡ ጥራት 
ጉዳይ አንስተው ወደ ታሪክና የቅኝ ግዛት ዘመን ውል 
ወደማድረግ ገቡ።

በአባይ ወንዝ ሳይጠቀሙ ዘመናት ማለፋቸው 
ያንገበገባው ኢትዮጵያውያንና መንግስታቸው በቁጭት 
ተነሳስተው የገነቡት ይህን ግዙፍ ግድብ እውን ለመሆን 
ነገሮች አልጋ ባልጋ የሆኑት አልነበረም። ግብጾች ሲፈጽሙ 
ከቆዩት አሉታዊ ጫና በተጨማሪ በሀገር ውስጥም ቀበኛ 
ተፈጥሮበት ነበር። ይሁንና ኢትዮጵያውያን የፋይናንስ 
ድጋፋቸውን በማጠናከር፣ የግብጽንና አጋሮቿን 
የዲፕሎማሲ ጫና በማምከን አንድ ሆነው ልክ እንደ 
ዓድዋ ድል ሁሉ የአንድነታቸው መገለጫ የሆነ ተግባር  
አከናውነውበታል። ‹‹እንደጀመርነው እንጨርሰዋለን›› 
በሚል መርህ ግንባታውን አጠናክረው በመቀጠል 
ለፍጻሜ እያበቁትም ነው።  

በእነዚህ እና ሌሎች የበዙ ምክንያቶችም ለእኔ 
ሕዳሴ ግድብ  እንድ ፕሮጀክት ብቻ አይደለም፤ ዘርፈ 
ብዙ ፕሮጀክቴ ነው። ይህ ከአምስት ሺህ አንድ መቶ 

በላይ ሜጋ ዋት የኤሌክትሪክ ኃይል እንደሚያመነጭ 
የሚጠበቀው ግድብ የብዙ ኤሌክትሪክ ማመንጫ ግድቦች 
ሁሉ ግምት ተደርጎ ይወሰዳል። እዚህ ላይም  በየግድቦቹ 
የተያዘውን የውሃ መጠን፣ ግድቦቹ የሚያመነጩትን 
የኤሌክትሪክ ኃይል እየደመሩ መድረስ ይቻላል።  በሀገሪቱ 
በተለያዩ የኤሌክትሪክ ኃይል ማመንጫዎች የሚገኘውን 
የኤሌክትሪክ ኃይል ምርት የሚያህል የሚያመርት መሆኑ 
ግዝፈቱን ያመለክታል። 

በመሰረቱ ግድቡ ከሀገር ውስጥ የኃይል ማመንጫ 
ግድቦች ጋር የሚወዳደርም አይደለም፤ ለመወዳደር 
የሚመጥኑትም በአፍሪካ እንዲሁም በዓለማችን የተገነቡ 
ግዙፍ የሚባሉቱ ግድቦች ናቸው። በሚይዘው የውሃ 
መጠን ከግብጹ አስዋን ይልቃል። አስዋን 44 ቢሊየን 
300 ሚሊየን ሜትር ኩብ የሚይዝ ሲሆን፣ የኛው ታላቁ 
የኢትዮጵያ ሕዳሴ ግድብ ግን 74 ቢሊየን ሜትር ኩብ ውሃ 
መያዝ ይችላል። በኤሌክትሪክ ኃይል ማመንጨት በኩልም 
ከአምስት ሺህ አንድ መቶ በላይ ሜጋ ዋት የኤሌክትሪክ 
ኃይል የሚያመነጭ ነው፤ ይህም በሀገሪቱ በተለያዩ 
የኤሌክትሪክ ኃይል ማመንጫዎች ከሚመነጨውም በላይ 
ነው። በሚያመነጨው የኃይል መጠንም በአፍሪካም 
ግንባር ቀደሙ እንደሆነ ይነገርለታል።    

ግድቡ የሀገሪቱን የኤሌክትሪክ ፍላጎት የሚያሽር፣ 
ለጎረቤት ሀገሮች ለሚቀርበው ኃይልም ከፍተኛ አስተዋጽኦ 
ማድረግ የሚችል ነው። በዚህ ደግሞ የኤሌክትሪክ ብርሃን 
አይተው የማይውቁትን ኢትዮጵያውያን ከኤሌክትሪከ 

ብርሃን የሚያገናኝና ከኩራዝ ጭስ የሚታደግ ብቻ ሳይሆን፤ 
በኩበትና በመሳሰለው የማገዶ ጭስ የሚደርስበትን ችግር 
የሚያስቀርም ነው። እያደገ የሚመጣውን የከተሞችንና  
የኢንዱስትሪዎችን ፍላጎት የሚመልስ፣ የሕዝቡን አዳዲስ 
ፍላጎት የሚሞላ ነው።  

ይህ ብቻ አይደለም የግድቡ ፋይዳ፤ ከዚህ ሁሉም 
ይሻገራል። በግድቡ የተፈጠረው የውሃ አካል ግዙፍ 
እንደመሆኑ ለዓሣ ሀብት ለማልማት፣ የአየር ንብረት 
ለውጥን ለመታደግ፣ በሚፈጠሩት በርካታ ደሴቶች 
የቱሪዝም መሰረተ ልማቶችን በመገንባት አካባቢውን 
ልዩ የቱረስት መስህብ ለማድረግ ትልቅ አቅም መፍጠር 
የሚችልም ነው።  ወደ ግድቡ በሚወስዱ መንገዶች ላይ 
ከተሞች እንዲመሰረቱ፣ ያሉትም ይበልጥ እንዲስፋፉ 
በማድረግ ለከተሜነት የበለጠ መስፋፋትና መጎልበትም 
አስተዋጽኦ ያበረክታል። 

ግድቡ እየተገነባ ያለው በጣልያኑ ሳሊኒ ኩባንያ 
እንደሆነ ይታወቃል። በግንባታው የበርካታ ሀገሮች 
ዜጎችም ተሰማርተውበታል። ይህ ሁኔታ ለልምድ፣ 
ለተሞክሮና ቴክኖሎጂ  ልውውጥ ምቹ መሆኑ 
ይታመናል። የሕዳሴ ግድብ ግንባታ የኤሌክትሪክ ኃይል 
ማመንጫ ግንባታ ትምህርት ቤት ሊባል የሚችል ነው። 
ለዚያውም ተግባር ላይ የተመሰረተ። 

የግድቡ ግንባታ በኃይል ልማት ዘርፍ ትልቅ አቅም 
እንደሚገኝበት ይጠበቅ እንደነበረው ሁሉ ትልቅ 
አቅም የተገነባበትም መሆን ችሏል። የሀገሪቱ በርካታ 
ኢንጂነሮች አቅም አጎልብተውበታል፤ ሌሎች በርካታ 
ኢትዮጵያውያንም የኤሌክትሪክ መሰረተ ልማት 
ግንባታ ባለሙያ መሆን ችለዋል። በአንድ መድረክ ላይ 
ጠቅላይ ሚኒስትር ዶክተር ዐቢይ አሕመድ ሲናገሩ 
እንደተደመጠው፣ ግድቡ ትልቅ አቅም የተፈጠረበት 
ነው። ይህ አቅም እንዳይበተን ማድረግ ደግሞ የሁሉም 
የቤት ስራ ነው።  

በእርግጥም በእዚህ ስፍራ ላለፉት 13 ዓመታት 
የተፈጠረውን አቅም ደምሮ ለቀጣይ የኤሌክትሪክ 
ኃይል ልማት ሁነኛ ተቋራጮችን ለመፍጠር መስራት 
ያስፈልጋል። ሀገራችን በገነባቻቸው የኤሌክትሪክ 
ኃይል ማመንጫዎች ብዛት የራሴ የምትላቸው የዘርፉ 
ተቋራጮችን አላፈራችም። እርግጥ ነው በጥገና 
በማስተዳደር በኩል ትልቅ አቅም እንደ ተፈጠረ ይገለጻል። 
እንዳንድ ስራዎችንም በከፊል ኮንትራት የሚሰሩ ድርጅቶች 
ሊኖሩን ይችሉ ይሆናል። ከዚህ ውጪ ግን በራስ አቅም 
የኤሌክትሪክ ኃይል ማመንጫ ግድብን በመገንባት በኩል 
ያፈራችው ኩባንያ ስለመኖሩ እጠራጠራለሁ። 

የኤሌክትሪክ ኃይል በማመንጨት የምትታወቅ ሀገር 
ይህን የሚገነባ ተቋራጭ አለማፍራት ደግሞ አስገራሚም፣ 
አነጋጋሪም  ሊሆን ይችላል። በቀጣይ ግን በዓባይ ግድብ 
ግንባታ ወቅት ባለፉት ዓመታት የተፈጠረውን አቅም 
ሰብሰብ አድርጎ ይዞ አንድ ኩባንያ መመስረት ላይ መስራት 
ይገባል። 

የኤሌክትሪክ ኃይል ልማቱ ከዚህ በኋላም 
የሚፈጠረውን ፍላጎት ታሳቢ ባደረገ መልኩ እንደሚቀጥል 
ይጠበቃል። ሊዚያ  ልማት የሚሆን ኩባንያ ሁሌም 
ከውጪ ማማተር ያስፈልጋል ብዬ አላምንም። እናም 
ሀገራዊ አቅም መፍጠር ያስፈልጋል። ለዚህ ደግሞ እስከ 
አሁን በሀገሪቱ በተካሄዱ ግንባታዎች የተፈጠረው አቅም 
አንድ ነገር ሆኖ፤ በሕዳሴ ግድብ ግንባታ የተፈጠረው 
አቅም ብቻውን በቂ ነው።

አሁን ላይ የዓባይ/ታላቁ የኢትዮጵያ ሕዳሴ ግድብ 
ግንባታ እየተጠናቀቀ ነው። ሆኖም ግንባታው እየተካሄደ 
ባለበት ወቅት ብዙ እድሎችን ፈጥሯል። ግንባታው 
ባልተጠናቀቀበት ሁኔታም ባለፈው ዓመት በሁለት 
ተርባይኖች ከ700 ሜጋ ዋት በላይ የኤሌክትሪክ ኃይል 
ማምረት ጀምሯል።  

ባለፉት 13 ዓመታት ለብዙ ሺህ ኢትዮጵያውያን 
የስራ እድል ፈጥሯል፤ ከፍ ብዬ እንደገለጽኩትም 
የብዙዎችን የዘርፉን ሙያ ስጋ አልብሶታል፤ አዳዲስ 
የኤሌክትሪክ ኃይል ባለሙያዎችን ማፍራት አስችሏል። 
ሌላም ሌላም ትሩፋቶችን ለግሷል። ግድቡ በቀጣይም 
ከዋናው ኃይል ማመንጫ ስሪቱ በተጨማሪ ሌሎች ብዙ 
ብዙ እድሎችን ይዞ የመጣ ታላቅ ፕሮጀክት ነው። እነዚህን  
እድሎችም በሚገባ መጠቀም ቀጣዩ ስራ ይሆናል።

የአድዋ ድል የሀገር 
ሉዓላዊነት ማስጠበቂያ፣ 

ከድህነት የመውጫ ልማት 
ከፍታ ልኬት አድርገውታል። 
እንደ ሀገር የሚታሰበውን፣ 

የሚታቀደውን ልማት ተሻጋሪ 
እንዲሆን ሲታሰብ መለኪያው 

የዓድዋ ድል ሆኗል። 
በዓድዋ ልክ አስቦ መስራትን 
ኢትዮጵያውያን ባህላቸው 

እያደረጉ መጥተዋል   



     አዲስ ዘመን  ረቡዕ መጋቢት 18 ቀን 2016 ዓ.ም  ገጽ 9

ዓለም አቀፍ 

መዝናኛ

ማረፊያ/ትዝብት
ዋለልኝ አየለ

በብዙ የቴሌቪዥን ጣቢያዎች ስለምግብ አዘገጃጀት 
የሚሠሩ ፕሮግራሞችን አያለሁ። አንዳንዶቹ ቋሚ 
የምግብ አዘገጃጀት ፕሮግራም ሲሆኑ አንዳንዶቹ ደግሞ 
ለሌላ ፕሮግራም ማድመቂያ የሚዘጋጁ ናቸው። መቼም 
የምግብ ነገር በየትኛውም ሁኔታ ውስጥ ያለ ነውና 
ምግብ ነክ ነገር መኖሩ ‹‹ለምን ይሆን?›› አያሰኝም። 
በተለይም እንግዳ የሚጋበዝባቸው አንዳንድ ፕሮግራሞች 
(በተለይም የመዝናኛ ፕሮግራሞች) ምግብ ሲዘጋጅ 
አያለሁ። 

በዚህ ሁሉ ውስጥ ግን አንድ የሚገርመኝ ነገር 
የሚዘጋጁት ምግቦች ናቸው። አብዛኞቹ ኢትዮጵያ 
ውስጥ የማውቃቸው አይነት አይደሉም። በብዙ ሰው 
ቤት ውስጥ የሚገኙ አይደሉም። ይህንን ስል ከራሴ 
ኑሮ ጋር አነፃፅሬ አይደለም። ከእኔ የተሻለ የኑሮ ደረጃ 
ላይ ባሉት ሰዎች ቤት ውስጥ ከማየው ጋር አነፃፅሬ 
ነው። በቴሌቪዥን ሲዘጋጁ የሚታዩ ምግቦች በብዛት 
በውጪው ዓለም የሚሠሩ እና በተለያዩ የሚዲያ 
አማራጮች የሚኮረጁ ናቸው። 

እዚህ ላይ ግን አንድ የማደንቀው ነገር አለ። ቋሚ 
የምግብ አዘገጃጀት ከሆኑት ፕሮግራሞች ይልቅ በተጋባዥ 
እንግዳ ፕሮግራሞች ላይ የሚታዩ የእግረ መንገድ 
የምግብ አዘገጃጀቶች ሀገርኛ ይዘት አላቸው። የሚታወቁ 
ምግቦች ናቸው። ከዚያ ውጭ ያሉት ግን ተጠቀሙ እያሉ 
የሚናገሯቸው ግብዓቶች ራሱ በብዙው ኢትዮጵያዊ 
ዘንድ የማይታወቁ ናቸው። 

‹‹ቀላል የምግብ አዘገጃጀት››ተብለው የሚነገሩ 
አዘገጃጀቶች ቀላል የተባለው ምናቸው እንደሆነ 
አይገባኝም። የሚወስዱት ጊዜ ወይስ የሚጠቀሙት 
ግብዓት? ‹‹ማንኛውም ሰው በቤቱ የሚያገኛቸው…›› እያሉ 

‹‹የቀላል ምግቦች አዘገጃጀት›› 
ይናገራሉ፤ ኧረ ተዉ አንዳንድ ግብዓቶችን ማንኛውም 
ሰው ሊያገኛቸው አይችልም። እንዲያውም መባል 
የነበረበት ‹‹ሀብታም የሆነ ብቻ ሊያዘጋጀው የሚችል 
እና ድሃ ደግሞ በቴሌቪዥን እያየ ምራቁን የሚውጥበት 
የምግብ አዘገጃጀት›› ነው መባል ያለበት። እና ታዲያ ያ  
ምግብ በማንኛውም ሰው ቤት የሚዘጋጅ ነው?

የሆቴል ምግብ አዘገጃጀት የሚማሩ ተማሪዎች 
ላይ የሰማሁት አንድ ነገር  አለ። የሚማሩት ትምህርት 
በውጭው ሥርዓተ ትምህርት የተቀረጸ ነው። የሀገር 
ውስጥ ምግቦች ራሱ መጠሪያቸው በውጭ ቋንቋ 
ነው። በዚያ ላይ የሀገራችን የባሕል ምግቦች በሥርዓተ 
ትምህርቱ ውስጥ ያላቸው ድርሻ በጣም ውስን ነው። 
እንደ ቂጣ፣ ጨጨብሳ፣ ፍርፍር ያሉ ምግቦች ዓለም 
አቀፍ ሆቴሎቻችን ውስጥ የሉም፤ ቢኖሩም እንደ ሌሎች 
የውጭ ምግቦች ታስቦባቸው የተሠሩ አይደሉም። 

ምክንያታቸው ግልጽ ነው። የሚያዘጋጁት ለዓለም 
አቀፉ ማኅበረሰብ ስለሆነ ነው። እንግዳ ማለት ግን የውጭ 
ሀገር ሰው ብቻ አይደለም፤ የሀገር ውስጥ ሰውም ዓለም 
አቀፍ ሆቴሎቻችን ውስጥ ያርፋል። ሲቀጥል ለውጭ 
አገር ሰዎች የሀገራችንን የባሕል ምግቦች ማስተዋወቅ 
ያለብን በእንዲህ አይነት ሆቴሎች ነው። ለጉብኝት ወደ 
ኢትዮጵያ የመጣ እንግዳ የሀገሩን ምግብ ብቻ አይቶ 
የሚሄድ ከሆነ ምኑን ጎበኘው? እንዲያውም እዚህ ላይ 
አንድ የሰማሁት ገጠመኝ ነበር።

አንድ ፈረንጅ ነው አሉ። አንድ ምግብ ቤት ውስጥ 
ገባ። አስተናጋጇ መጥታ ‹‹ምን ልታዘዝ›› ስትለው ምን 
ምን እንዳለ ጠየቃት። እሷም በፈረንጅ አፍ የሚገቡትን 
ብቻ ዘረዘረች። ከዚያማ ፈረንጁ ስሙን ጠርቶ ‹‹ሽሮ 
የለም?›› አላት አሉ። ምናልባት ይሄ ፈረንጅ ሽሮ መብላት 
አስቦ ቢሆንስ የገባ? ባይሆን የፈረንጁንም የሐበሻውንም 

ዝርዝር ተናግሮ ምርጫውን ለእሱ መተው አይሻልም 
ነበር? እሷ ንቃ ያልጠራችውን ሽሮ ፈረንጁ ፈለገው 
ማለት ነው። 

የምግብ አዘገጃጀት ፕሮግራሞች በሥርዓተ 
ትምህርቱ ውስጥ ያለውን የአሠራር መመሪያ ተከትለው 
ነው የሚናገሩት። ይህ ግን ከአብዛኛው የኢትዮጵያ 
ባሕላዊ የምግብ አዘገጃጀት ጋር አይሄድም። ምክንያቱም 
የኢትዮጵያ የባሕል ምግቦች በዘመናዊው ሥርዓተ 
ትምህርት ውስጥ የሉም። የኢትዮጵያ ሕዝብ ግን 
የሚያውቀው የራሱ ሀገር በቀል አሠራር እና ጣዕም 
የሆኑትን የባሕል ምግቦች ነው። ስለዚህ በቴሌቪዥን 
የሚነገሩ አሠራሮች ለፈረንጆቹ ይሆን? ከሐበሻ ተምረው 
ምግብ እንዲያዘጋጁ? በአማርኛ የሚተላለፈውን 
ፕሮግራም ወደ እንግሊዘኛ አስተርጉመው 
እንዲጠቀሙበት?

የፈረንጅ የምግብ አሠራሮች አይታወቁ ማለት 
አይደለም፤ ሐበሻ ሆኖ የፈረንጅ ምግብ የሚመገብ 
ይኖራል። ዳሩ ግን ለሀገር ውስጥ ማኅበረሰብ ከሆነ፣ 
የሀገር ውስጡን ማስቀደም አይሻልም ወይ? ቢያንስ 
እኩል ቢሄዱ።

እዚህ ላይ አንድ ነገር ይባል ይሆናል። የሐበሻ 
የምግብ አዘገጃጀት እንዴት ለራሱ ለሐበሻ ይነገረዋል? 
የሚል ጥያቄ ይነሳል። ዳሩ ግን የሰሜኑ ለደቡቡ፣ 
የምዕራቡ ለሥሥራቁ፣ የገጠሩ ለከተማው…. የተለያዩ 
ናቸው። ለምሳሌ ከሰሜን ወደ ደቡብ ወይም ከደቡብ 
ወደ ሰሜን የሄደ ሰው ‹‹እንዲህ የሚባል የበላሁት 
ምግብ…›› ብሎ ሊደነቅ ይችላል። ይህ ሰው በእንግድነት 
በሄደባቸው ቀናት የዚያን ምግብ አሠራር ሊያውቅ 
አይችልም። ስለዚህ በቴሌቪዥን ቢከታተል ሊያዘጋጀው 
ይችላል ማለት ነው። 

ከከተማ ወደ ገጠር የሄዱ ሰዎች የገጠር ምግቦችን 
ቀምሰው ሊጣፍጣቸው ይችላል። ያንን ምግብ ማዘጋጀት 
ይፈልጋሉ። ስለዚህ በቴሌቪዥን ቢያገኙት ጥሩ 
ነበር ማለት ነው። እንዴት የገጠር ምግብ አዘገጃጀት 
የቴሌቪዥን ፕሮግራም ይሆናል? ይባል ይሆናል። ምግቡ 
ከተወደደ እና ሰዎች ከፈለጉት ምን ችግር አለው? ራሳቸው 
ያዘጋጁትን ሰዎች ሲያዘጋጁ በመቅረጽ ወይም የምግብ 
ባለሙያ የሆነ ሰው ሄዶ በመልመድ ቢያስተዋውቀው 
ምን ችግር አለው? የምግብ አዘገጃጀቱስ ከጤና አንፃር 
ቢጠና ምን ችግር አለው?

በነገራችን ላይ ዘመናዊ የተባሉትም ከልማድ ያደጉ 
ናቸው። ምናልባትም ዘመናዊ የተባሉት ለሐበሻ ሊሆን 
ይችላል። ለፈረንጆች ምናልባትም እንደ ኢትዮጵያ 
የባሕል ምግቦች የዕለት ከዕለት መደበኛ ምግብ ነው። 

በዚህ በኩል ከዋናዎቹ የመገናኛ ብዙኃን ይልቅ 
የማኅበራዊ መገናኛ ዘዴዎች ሳይሻሉ አልቀሩም። 
የየአካባቢውን ባሕላዊ ነገር ያሳያሉ። ስለአንድ ነገር 
አሠራር ለማወቅ ቴሌቪዥን ከመክፈት ይልቅ የማኅበራዊ 
መገናኛ ዘዴ መክፈት የተሻለ ይሆናል ማለት ነው። 
በመሰረቱ ግን አገራዊ ነገሮች ላይ ማተኮር እና ማስተዋወቅ 
የነበረባቸው ከማኅበራዊ ገጾች ይልቅ ቴሌቪዥኖች 
መሆን ነበረባቸው። 

አገር በቀል ነገሮችን ማስተዋወቅ ያለብን ለባሕል 
ምግቦች ብቻ አይደለም፤ ለሌሎችም ነገሮች ነው። 
ለምሳሌ፤ ግብርናን በተመለከተ የአርሶ አደሩ ልማዳዊ 
ዘዴዎች መጠናት አለባቸው። አዋጪ የሆነውን 
በመጠቀም፣ ስህተት የሆነውን ደግሞ ለማረም ያመቻል። 

ሲጠቃለል፤ የምግብ አዘገጃጀት ፕሮግራሞቻችን 
ባሕላዊ የሆኑትን አገር በቀል አሠራሮችንም ቢያስተዋውቁ 
ተመልካች ያገኛሉ! 

በጋዜጣው ሪፖርተር 

ኔታንያሁ የእስራኤልን የልዑካን ቡድን የዋሽንግተን 
ጉዞ እቅድ መሰረዛቸው አሜሪካን አስቆጣ።

አሜሪካ በተመድ በቀረበው የተኩስ አቁም የውሳኔ 
ሀሳብ ላይ ድምፀ ተዓቅቦ ካደረገች በኋላ ጠቅላይ 
ሚኒስትር ቤንያሚን ኔታንያሁ ከፍተኛ የእስራኤል 
የልዑካን ቡድን በዋሽንግተን ሊያደርገው የነበረውን የጉዞ 
እቅድ ሰርዘዋል።

አሜሪካ በእሥራኤል ድርጊት ከፍተኛ ብስጭት 
እንደተሰማት ገልጸለች።

“ይህ በጣም የሚያበሳጭ ነው። በራፋ ስላለው 
ሁኔታ አማራጮችን ለመፈለግ የሚያስችል ውይይት 
እንድናካሂድ የሚያስችለንን የዋሽንግተን ጉዞ 
በመሰረዛቸው በጣም ተበሳጭተናል” ብለዋል፡፡  
የዋይትሀውስ ቃል አቀባይ ጆን ክርቢይ።

ክርቢይ እንደተናገሩት ከፍተኛ የአሜሪካ 
ባለሥልጣናት ለሥራ ጉብኝት አሜሪካ ከሚገኙት 
የእስራኤሉ የመከላከያ ሚኒስትር ዩአቭ ጋላንት ጋር 
በታጋቾች፣ በሰብዓዊ እርዳታ አቅርቦት እና በራፋ 
ለንጹሐን ሊደረግ ስለሚገባው ከለላ ጉዳይ ተገናኝተው 
ይወያያሉ።

ክርቢይ አሜሪካ በተመድ ድምፀ ተዓቅቦ ብታደርግም 
የአሜሪካ ፖሊሲ አልተቀየረም ብለዋል።

የአሜሪካ ባለሥልጣናት እስራኤል በጋዛ ጉዳይ 
በምታራምደው ፖሊሲ ዙሪያ ያላቸውን ስጋት 
ማንሳታቸውን ይቀጥላሉ ሲሉ ክርቢይ ተናግረዋል።

ኔታንያሁ የእስራኤልን የልዑካን ቡድን 
የዋሽንግተን ጉዞ እቅድ መሰረዛቸው 

አሜሪካን አስቆጣ

ክርቢይ “በራፋ ሊደረግ የሚችል የእግረኛ ጦር 
ጥቃት ትልቅ ስህተት ነው የሚለውን እይታችንን 
የሚቀይረው ምንም ነገር የለም” ብለዋል።

እስራኤል በጋዛ ድንበር የምትገኘዋን እና ጦርነት 
ሸሽተው የተፈናቀሉ ሰዎች የተጠለሉባትን በግብፅ ድንበር 
የምትገኘውን የራፋ ከተማን ለማጥቃት የያዘችውን እቅድ 
በቅርቡ ማፅደቋ ይታወሳል።

ግብጽን ጨምሮ እስራኤልን እና ሀማስን እያደራደሩ 
ያሉ አካላት ይህን የእሥራኤልን እቅድ የከፋ አደጋ 
ያስከትላል በሚል ተቃውመውታል።	

በጋዜጣው ሪፖርተር

ደቡብ ሱዳን በሱዳን በኩል ነዳጅ ወደ ውጭ 
የምትልክበት ዋነኛ ማስተላለፊያ ቱቦ አገልግሎት 
መስጠቱን አቆመ።

ደቡብ ሱዳን በሱዳን በኩል ነዳጅ ወደ ውጭ 
የምትልክበት ዋነኛ ማስተላለፊያ ቱቦ የሱዳን ጦር 
እና ፈጥኖ ደራሽ ኃይሎች ከሚያደርጉት ጦርነት ጋር 
በተያያዘ አገልግሎት መስጠቱን ማቆሙን ሦስት የሱዳን 
ባለሥልጣናት ተናግረዋል።

ነዳጅ በቀይ ባሕር ዳርቻ ፖርት ሱዳን አቅራቢያ 
ወደሚገኘው ማጠራቀሚያ የሚያስተላልፈው ቱቦ ሥራ 
ማቆሙን ሮይተርስ የሱዳን ፔትሮሊየም ሚኒስቴርን ጠቅሶ 
ዘግቧል።

 የፅዳት ሥራ ባለመሠራቱ ምክንያት ማስተላለፊያ 
ቱቦው አንድ ቦታ ላይ ፍንዳታ ማጋጠሙም ተገልጿል።

ይህ ችግር ያጋጠመው ጦርነት በተካሄደባቸው እና 
የግንኙነት አገልግሎቶች ለሳምንታት በተቋረጡባቸው 
ቦታዎች መሆኑን ዘገባው ጠቅሷል። በችግር በነዳጅ ጥራት 
ላይ እና በገቢ ላይ ያደረሰው ኪሳራ ምን ያህል እንደሆነ 

ደቡብ ሱዳን በሱዳን በኩል ነዳጅ የምትልክበት 
ማስተላለፊያ አገልግሎት መስጠቱን አቆመ

አልታወቀም።
ደቡብ ሱዳን በ2011 ከካርቱም በተገነጠለችበት ጊዜ 

በወጣው ቀመር መሠረት በቀን 150 ሺህ ድፍድፍ ነዳጅ 
በሱዳን በኩል ለውጭ ገበያ ስታቀርብ ቆይታለች።

የነዳጅ ኤክስፖርት ለደቡብ ሱዳን እና የማሸጋገሪያ 
ወይም ትራዚት ክፍያ ለምትቆርጠው ሱዳን ወሳኝ የገቢ 
ምንጭ ነው።

የሱዳን ጦር ለማስተላለፊያ ቱቦ ሥራ ማቆም ፈጥኖ 
ደራሽ ኃይሎች ተጠያቂ አድርጓል።

ነገርግን ፈጥኖ ደራሽ ኃይሎች ለችግሩ መፈጠር 
እጃቸው እንደሌለበት አስተባብለዋል።

የደቡብ ሱዳን ፔትሮሊየም ሚኒስትር ተፈጥሯል 
በተባለው ችግር ዙሪያ እስካሁንም ያለው ነገር የለም 
ተብሏል። 

አገልግሎቱን ያቋረጠው ይህ ቱቦ ከደቡብ ሱዳን 
ሜሉት ቤዚን ወደ ፖርት ሱዳን የተዘረጋው በቻይናው 
ሲኤንፒሲ እና ሲኖፔክ እንዲሁም በማሌዥያው ፔትሮናስ 
ሲሆን 1500 ኪሎ ሜትር ርዝመት አለው።

ከደቡብ ሱዳን ዩኒቲ ግዛት ነዳጅ ወደ ፖርት ሱዳን 
የሚያደርስ ሌላ ማስተላለፊያ ቱቦም እንዳላት ይታወቃል።

ንግድና ግብይት 
የጥራት መሠረተ ልማት ተቋማቱ ተጠቃሽ ውጤት

ፍሬሕይወት አወቀ

ኢትዮጵያ ከምርትና አገልግሎት ጥራት ጋር ተያይዞ 
የሚገጥሟትን ችግሮች ለመፍታት፣ በዓለም አቀፍ ገበያ 
ተወዳዳሪ ለመሆንና ያላትን የኢኮኖሚ ድርሻ ለማሳደግ 
እየሠራች ትገኛለች።የአገር ውስጥ አምራቾችና ላኪዎች 
በዓለም አቀፍ የገበያ መዳረሻዎች የዓለምን ገበያ ሰብረው 
መግባት እንዲችሉ በተለይም ከጥራት ጋር ተያይዞ 
እየገጠማቸው ያለውን ፈተና ለማሸነፍ ብቃት ያላቸው 
የብሔራዊ የጥራት መሠረተ ልማት ተቋማት መኖራቸው 
የግድ ነው።

ለዚህም የኢትዮጵያ አክሪዲቴሽን አገልግሎትን 
በማጠናከር ኢትዮጵያ በዓለም አቀፍ ገበያ ላይ ያላትን 
የኢኮኖሚ ድርሻ ማሳደግ እንድትችል ሰፋፊ ሥራ እየተሰሩ 
ስለመሆናቸው መረጃዎች ይጠቁማሉ።በተለይም በዓለም 
ገበያ ተወዳዳሪ ለመሆን አክሪዲቴሽን ግዴታ እየሆነ 
በመጣበት በዚህ ወቅት፣ ኢትዮጵያም በዚህ በኩል ዘመኑን 
የዋጀ አሰራር በመከተል አበረታች ውጤት እያስመዘገበች 
ስለመሆኑ የንግድና ቀጣናዊ ትስስር ሚኒስቴር መረጃ 
ያመላክታል።

የንግድና ቀጣናዊ ትስስር ሚኒስቴር ሰሞኑን በሰጠው 
መግለጫ የሚኒስቴሩ የብሔራዊ የጥራት መሠረተ 
ልማት ማረጋገጫ ዘርፍ ሚኒስትር ዴኤታ አቶ እንዳለው 
መኮንን፤ ኢትዮጵያ ብሔራዊ የጥራት መሠረተ ልማት 
ተቋም ከገነቡ ስድስት የአፍሪካ ሀገራት አንዷ መሆን 
መቻሏን  አብስረዋል።በዚህም  የጥራት መሠረተ ልማት 
ደረጃን ከሚያሟሉ፣ በጣም የለማና በእጅጉ ያደገ አቅም 
ካላቸው ከእነዚህ ሀገሮች  መካከል ተጠቃሽ መሆኗን 
አስታውቀዋል።

እሳቸው እንዳሉት፤ “ፓን አፍሪካን ኳሊቲ 
ኢንፍራስትራክቸር” የተሰኘ ተቋም በየዓመቱ የአፍሪካን 
የጥራት መሠረተ ልማት ደረጃን በአራት ነጥብ ከፋፍሎ 
የሚመዝን ተቋም ነው።በመሆኑም ተቋሙ በ2023 
ባወጣው ሪፖርት ኢትዮጵያ ባከናወነቻቸው ጠንካራ 
የተቋማት ሥራዎች ሶስት ነጥብ አራት ውጤት በማምጣት 
እንደ አፍሪካ ከተመረጡ ስድስት የለሙ፣ ያደጉና አቅም 
ያላቸው ሀገራት ተርታ ተመድባለች። 

ሀገሪቱ  በጥራት መሠረተ ልማት ልኬት እኤአ በ2014 
እና 2017 በነበራት ሪፖርት ሁለት ነጥብ አራት ወይም 
በከፊል የለሙ እና የጥራት መሠረተ ልማት አገልግሎት 
ከሚሰጡ ሀገራት ደረጃ ተርታ ተሰልፋ እንደነበር 
አስታውሰው፣  በ2020 በተለያየ ዘርፍ  የጥራት መሰረተ 
ልማቷን በማሳደግ ከፍ ያለ ዕድገት በማስመዝገብ 
ሶስት ነጥብ ሁለት ውጤት አስመዝግባ እንደነበርም 
ገልጸዋል።በዚያም ቢሆን በከፊል መልማት ከሚለው 
ደረጃ የተሻገረች አልነበረችም ያሉት አቶ እንዳለው፤ 
በተከናወነው ጠንካራ የተቋማት አደረጃጀት ሥራ በ2023 
ሶስት ነጥብ አራት በማምጣት እንደ አፍሪካ ከተመረጡ 
ስድስት የተሻለ አገልግሎት ሰጪ ሀገራት መካከል አንዷ 
ሆናለች ሲሉ አብራርተዋል፡፡

ኢትዮጵያ፤ ይህንን ደረጃ ያገኘችው በሀገር ውስጥ 
ባለው እንቅስቃሴዋ ብቻ ተመዝኖ ሳይሆን በአህጉራዊና 
በዓለማቀፋዊ ዕይታ ጭምር ታይቶ እንደሆነ የገለጹት 
አቶ እንዳለው፤ የተመዘገበው ውጤት በዘፈቀደ የተገኘ 
እንዳልሆነ ተናግረዋል።መንግሥት ላለፉት አራትና አምስት 
ተከታታይ ዓመታት ባደረገው መጠነ ሰፊ የተቋማት 
ሪፎርም ሥራ የተገኘ ውጤት መሆኑን አስታውቀዋል።

ይህ የተቋማት ሪፎርም ሥራ አበረታች ውጤት 
ማስመዝገብ ችሏል ሲሉ ጠቅሰው፣ ለተመዘገበው 
አበረታች ውጤትም ገለልተኛ የሆኑ ተቋማት ምስክርነት 
መስጠታቸውን ተናግረዋል፤ እነዚህ ተቋማት ኢትዮጵያ 
በብሔራዊ ጥራት መሰረተ ልማት በዓለም አቀፍ እንዲሁም 
በአህጉር ደረጃ ያለችበትን የአቅም ደረጃ በሪፖርት 
ማስታወቃቸውን አመልክተዋል፡፡

‹‹የጥራት ጉዳይ የሁሉም የማኅበረሰብ አካል ጉዳይ 
ነው፤ ጥራት የኢኮኖሚው የጀርባ አጥንት ነው›› ያሉት 
አቶ እንዳለው፤ ሁሉም ዜጋ ተቋማቱ ያሉበትን ደረጃ 
ማወቅ እንዳለበት አስገንዝበዋል።ጥራት የሌለውን ምርት 
የትኛውም የገበያ መዳረሻ ወስዶ መሸጥ እንደማይቻል  
ጠቅሰው፤ ኢትዮጵያ ብሔራዊ የጥራት መሠረተ ልማት 

ተቋማትን ገንብታ በአፍሪካ ይህን መስፈርት ካሟሉ 
አገራት መካከል አንዷ መሆኗ ዘርፈ ብዙ ጠቀሜታ 
እንደሚኖረውም ገልጸዋል። 

እሳቸው እንዳሉት፤ ከጠቀሜታዎቹ አንደኛው 
የኢንዱስትሪም ሆነ የግብርና ምርቶችን የጥራት ደረጃ 
በመቆጣጠር ማኅበረሰቡ ከጤና፣ ከአካባቢና ከደህንነት 
አንጻር ደህንነታቸው የተጠበቀ ማናቸውንም አይነት 
ምርቶች ማግኘት እንዲችል ያደርጋል።ሁለተኛ ኢትዮጵያ 
ወደ ውጭ ገበያ የምትልካቸውን የግብርና፣ የኢንዱስትሪና 
የማዕድን ምርቶችን ተቀባይ አገራት በሚፈልጉት የጥራት 
ደረጃ መላክ ያስችላል።ይህም እንደ ተቋም ተቋማትን 
ተወዳዳሪ የሚያደርግና እንደ አገርም አገር ተወዳዳሪ 
እንድትሆን በዚህም የአገር ኢኮኖሚ እንዲያድግ ከፍተኛ 
አስተዋጽኦን ያበረክታል ነው ያሉት።

የማንኛውም ምርት መወዳደሪያው ጥራት አልያም 
ዋጋ ነው ያሉት አቶ እንዳለው፤ ይህን ጥራት ሊያረጋግጡ 
የሚችሉ የብሔራዊ የጥራት መሰረተ ልማት ተቋማት 
አራት ቴክኒካል ተቋማት መሆናቸውን ተናግረዋል።

እሳቸው እንዳብራሩት፤ ከእነዚህ ተቋማት መካከልም 
አንደኛው፤ የኢትዮጵያ ደረጃዎች ኢንስቲትዩት ሲሆን፣ 
ይህም ደረጃዎችን የሚያወጣና ያወጣቸውን ደረጃዎች 
እንዲተገበሩ የቴክኒክ ድጋፍና ስልጠና የሚሰጥ 
ነው።ሁለተኛው የኢትዮጵያ የተስማሚነትና የዘና 
ድርጅት ነው።ይህ ተቋም ምርቶች የተቀመጠላቸውን 
መስፈርት ማሟላት አለማሟላታቸውን የሚያረጋግጥ 
ነው።ሶስተኛው መሳሪያዎች በትክክል ስለመስራታቸው 
በካሊቢሬሽን የሚያረጋግጠው የኢትዮጵያ የስነ-ልክ 
ኢንስቲትዩት ሲሆን፣ አራተኛው ምስክርነት የሚሰጠው 
የኢትዮጵያ አክሪዲቴሽን አገልግሎት ነው።እነዚህ አራት 
ተቋማት ከጥራት ጋር ተያይዞ ቴክኒካል ሥራ የሚሠሩ 
ተቋማት ናቸው።

ከዚህ ባለፈም ሁሉም ሚኒስቴር መስሪያ ቤቶች 
የቁጥጥር ሥራ እንደሚሠሩ የጠቀሱት አቶ እንዳለው፤ 
በተለይም በንግድና ቀጠናዊ ትስስር ሚኒስቴር መስሪያ 
ቤት በህጋዊ ስነ-ልክ ሚዛኖች፣ መስፈሪያዎች፣ ነዳጅ 
የሚጭኑ ቦቴ ተሽከርካሪዎች፣ የነዳጅ ማደያዎችና፣ 
ማኅበረሰቡ በየዕለቱ የሚጠቀምባቸው ሚዛንና 
መስፈሪያዎች ትክክለኛነትን የማረጋገጥ ሥራ በሕጋዊ ስነ-
ልክ በኩል እንደሚሰራ አብራርተዋል።

ተቋማቱ በአገር አቀፍ ደረጃ ከፍተኛ መጠን ያለው 
መዋዕለ ንዋይ ወጥቶባቸው ሪፎርም ሲደረግባቸውና 
አቅማቸው ሲገነባ መቆየቱን የጠቀሱት አቶ እንዳለው፤ 
ተቋማቱን በአገር ውስጥ ማቋቋም ብቻ በቂ አይደለም 
ይላሉ።በአህጉር ደረጃ ከፍ ማለት እንዲችሉ በአህጉርና 
በዓለም አቀፍ ደረጃ ትስስር በመፍጠር በዓለም አቀፍና 
በአህጉር ደረጃ ከሚገኙ ተቋማት ጋር በቀጥታ ተወዳዳሪ 
መሆን ተችሏል ነው ያሉት።እነዚህ በብሔራዊ፣ በአህጉርና 
በዓለም አቀፍ ደረጃ የሚገኙ ተቋማት ገለልተኛ በሆነው 
በአፍሪካ ኳሊቲ ኢንዴክስ 2023 ተገምግመዋል። 

ተቋማቱ እኤአ በ2014 እና በ2017 ተገምግመው 
ሁለት ነጥብ አራት ያስመዘገበችው ኢትዮጵያ፣ በወቅቱ 
በከፊል ከለሙ ተቋማት ተርታ እንደነበረች አቶ 
እንዳለው አስታውሰዋል።በ2020 መንግሥት በዘርፉ 
ሰፋፊ ሥራዎችን ማለትም የሰው ኃይልና መሰረተ 
ልማትን በማሟላት እንዲሁም የአሰራር ስርዓታቸውን 
በማሻሻል በተለይም የአገልግሎት ወሰናቸውን በማስፋት 
ከዚህ ቀደም ሲሰጡ የነበረውን አገልግሎት በአይነትም 
በመጠንም በማሻሻል ተቋማቱ ከነበሩበት ደረጃ ከፍ 
ማለት ችለዋል ብለዋል፡፡

እኤአ በ2014፣ በ2017 እና በ2020 ኢትዮጵያ 
የብሔራዊ ጥራት መሰረተ ልማት ተቋም ከገነቡ አራት 
አገራት ተርታ መሰለፍ አልቻለችም ነበር ሲሉ ጠቅሰው፣ 
ይሁንና በ2023 ኢትዮጵያ የተሻለ ውጤት ማስመዝገብ 
ችላለች ሲሉ አቶ እንዳለው ተናግረዋል። በመንግሥት 
ቁርጠኝነት ከስድስት የአፍሪካ አገራት መካከል አንዷ 
መሆን እንደቻለች ገልጸው፤ ይህም በአሁኑ ወቅት በአገሪቱ 
እየተከናወነ ያለውን የመሰረተ ልማት ማስፋፋት ተግበር 
ሳያካትት የተገኘ ውጤት እንደሆነ ተናግረዋል፡፡

በቅርቡ ሀገሪቱ በጥራት መሰረተ ልማት ያሳየችው 
ለውጥ የሀገሪቱ የጥራት መሰረተ ልማት በአጠቃላይ 

በጣም በፍጥነት እያደገ መሆኑን እንደሚያሳይ  የጠቀሱት 
አቶ እንዳለው፤ ደረጃ አራት ላይ ለመድረስ በቀጣይ 
የሚሠሩ ሥራዎች ስለመኖራቸውም ገልጸዋል።

እሳቸው እንዳሉት፤ ማስፋፊያ እየተደረገባቸው 
ከሚገኙ ሰፋፊ መሰረተ ልማቶች መካከል ዓለም አቀፍ 
ደረጃቸውን ጠብቀው በቅርቡ የሚመረቁ 13 የላቦራቶሪ 
አገልግሎት የሚሰጡ ህንጻዎች ይገኛሉ።ይህም ስራ 
ከአምስት ቢሊዮን ብር በላይ ተመድቦለት በፍጥነት 
እየተሠራ ሲሆን፣ ግንባታዎቹ ሙሉ ለሙሉ ሲጠናቀቁ 
ተቋማቱ የሚጠቀሟቸው ይሆናል።በመሆኑም በቀጣይ 
በሚኖረው ግምገማ ኢትዮጵያ ቀዳሚ በመሆን በአፍሪካ 
አቅም የገነቡ የብሔራዊ ጥራት መሰረተ ልማት ተቋማት 
ካላቸው አገራት ተርታ የሚያሰልፋት ይሆናል በማለት 
ያላቸውን ዕምነት ገልጸዋል።

እንዲህ ያለ ትልቅ አቅም በኢትዮጵያና በዙሪያዋ 
በሚገኙ ጎረቤት አገራትና በቀጠናው ጭምር ባለመኖሩ 
ኢትጵያን ጨምሮ አፍሪካ አገራት አብዛኞቹን የፍተሻ 
አገልግሎቶች የሚያገኙት ደቡብ አፍሪካ እንዲሁም 
አውሮፓ (ጀርመን) ድረስ በመላክ እንደነበር ያጠቀሱት 
አቶ እንዳለው፤ በአሁኑ ወቅት ግን ወደ ውጭ ተልከው 
የሚሰሩ በርካታ ሥራዎች በራስ አቅም እየተሠሩ እንደሆነ 
ተናግረዋል።ይህም ለማምረቻ ተቋማት ትልቅ ዕድል 
የሚፈጥርና ተቋማት ተወዳዳሪ መሆን እንዲችሉ ትልቅ 
አበርክቶ ያለው መሆኑንም አያይዘው ገልጸዋል።ይህም 
መንግሥት በወሰደው ጠንካራ የተቋማት ሪፎርም ሥራ 
የተገኘ ውጤት ነው ብለዋል። 

አቶ እንዳለው እንዳብራሩት፤ የጥራት መሠረተ 
ልማት እውን መሆን እንደ ሀገር የሚያስገኘው ጥቅም 
ዘርፈ ብዙ ነው።ተቋማትንና ሀገርን ተወዳዳሪ በማድረግ 
ጠንካራ ኢኮኖሚን መገንባት ይቻላል።በተለይም ከደረጃ 
በታች የሆነ ምርት ወደ ሀገር ውስጥ እንዳይገባ በማድረግ 
የዜጎችን ጤና ይታደጋል።

የምርት ጥራት ጉዳይ በሰዎች የሕይወት እንቅስቃሴ 
ውስጥ ወሳኝ ነው።ሰዎች ከምግብና መጠጥ ጀምሮ 
የሚጓጓዙባቸው ተሽከርካሪዎችና የሚሰሩባቸው 
አካባቢዎችና ህንጻዎች እንዲሁም የሚወጡባቸውና 
የሚወርዱባቸው  የትኛዎቹም መሰረተ ልማቶች ሙሉ 
ለሙሉ ከጥራትና ደረጃ ጋር የተገናኙ ናቸው።ስለዚህ 
ጥራት ላይ በአግባቡ መሥራት  ኢኮኖሚን ከማሳደግ ባለፈ 
የሰዎችን ደህንነት መጠበቅ ያስችላል፤ የአካባቢን ደህንነት 
ከማረጋገጥ አኳያም እንዲሁ የማይተካ ሚና ይኖረዋል።   

ኢትዮጵያ ውስጥ የተገነባው የጥራት መሠረተ ልማት 
አቅም ናሙና ልኮ በአንድ ጊዜ ውጤቱን ለማግኘት፤ 
ለሌሎች ሀገራት የባለሙያ ሥልጠና ለመስጠት፤ 
ለሀገሪቱ አምራቾች፣ ላኪና አስመጪዎችም ትልቅ 
እድል የሚፈጥር ነው። ከዚያም አልፎ ለጎረቤት ሀገራት 
አገልግሎት ለመስጠት የሚያስችል ሁኔታ ያመቻቻል። 
በተለይም በደረጃ ከኢትዮጵያ ያነሱ ሀገራትን ለመሳብና 
ተጠቃሚነትን ለማስፋት ትልቅ አቅም በመፍጠር  
መፍትሔ መስጠት የሚችል ነው፡፡

ኢትዮጵያ ብሔራዊ የጥራት መሠረተ ልማት 
ተቋማትን ገንብታ በአፍሪካ መስፈርቱን ካሟሉ ስድስት 
አገራት መካከል አንዷ መሆን መቻሏ የዓለም የንግድ 
ድርጅት አባል ለመሆንም እያደረገች ያለችውን ጉዞ 
የሚያፋጥን እንደሆነም ገልጸዋል።ከዚህ በተጨማሪም 
የኢትዮጵያ ምርት የትኛውም የአፍሪካ መዳረሻ ላይ 
ተመራጭ እንዲሆንና እንዲላክም ጥሩ መደላደልን 
የሚፈጥር ነው። 

ይሁንና ኢትዮጵያ አሁን የደረሰችበትን ደረጃ የበለጠ 
ከፍ ለማድረግና ደረጃ አራት ላይ ለመድረስ ጠንካራ 
ሥራ መሥራት ያስፈልጋታል ያሉት  አቶ እንዳለው፤ 
በተለይም ከሕጋዊ ሥነ-ልክ አኳያ ከኢትዮጵያ የሥነ-ልክ 
ኢንስቲትዩት ጋር ተያይዞ የታዩና የተነገሩ ግብረመልሶች 
ላይ ትኩረት በማድረግ መሥራት ተገቢ ነው ብለዋል። 

አሁን የተጀመሩ የማስፋፊያ ሥራዎችም ተጠናክረው 
መቀጠል እንዳለባቸው አስገንዝበው፣ በዚህ ዓመት 
ለማጠናቀቅ በእቅድ የተያዙ ሰፋፊ መሠረተ ልማቶች 
እንዳሉም ጠቅሰዋል።ይህም  ኢትዮጵያ በቀጣዩ ግምገማ 
አሁን ካለችበት ደራጃ ከፍ ማለት እንድትችል ፋይዳ 
እንዳለው  ያላቸውን ዕምነት ገልጸዋል፡፡

መረጃዎች እንዳስታወቁት፡ የውድድሩ ተሳታፊ 55 
የአፍሪካ አገራት ሲሆኑ ከእነዚህ መካካልም 10 የሚደርሱ 
አገራት የጥራት መሰረተ ልማት ተቋም የላቸውም በሚባል 
ደረጃ በጣም ጥቂት እንቅስቃሴ የሚያደርጉ ናቸው።13ቱ 
በጣም ውስንነት ያለበት አገልግሎት የሚሰጡ ሲሆኑ፣ 
በከፊል አገልግሎት ያላቸውና የተሟላ መሰረተ ልማት 
የሌላቸው አገራትም እንዲሁ 13 መሆናቸው ተጠቁሟል። 
ተቀባይነት ያለውና አገልግሎት መስጠት የሚያስችል 
መሰረተ ልማት ያሟሉና ጥሩ ተቋማት ያላቸው 13 ብቻ 
ናቸው።በደንብ የለሙና ብሔራዊ የጥራት መሠረተ ልማት 
ተቋም በመገንባት የተሟላ አገልግሎት መስጠት የቻሉት 
አገራት ደግሞ ኢትዮጵያን ጨምሮ ስድስት አፍሪካ አገራት 
ናቸው።    

በብርሃንና ሰላም ማተሚያ ድርጅት ታተመ

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ረ
ቡ

ዕ

አዲስ ዘመን   ረቡዕ መጋቢት 18 ቀን 2016 ዓ.ም

ብርሃን ፈይሳ

የከፍተኛ የትምህርት ተቋማት ሚና ከመማር 
ማስተማር ባለፈ በጥናትና ምርምር እንዲሁም 
ማኅበረሰብ አቀፍ አገልግሎት የመስጠትም ትልቅ 
ኃላፊነት አለባቸው። አንጋፋው የአዲስ አበባ 
ዩኒቨርሲቲ በስፖርት ሳይንስ ትምህርት ክፍሉ በኩል 
ከመጀመሪያ ዲግሪ እስከ ሦስተኛ ዲግሪ ተማሪዎችን 
ተቀብሎ በእውቀት ያንጻል። ከዚህ ባሻገር በኢትዮጵያ 
ስፖርት ውስጥ ሊነሱ የሚችሉ ችግሮችን ለይቶ በጥናት 
የተደገፈ ምላሽ በመስጠት እንዲሁም ስፖርቱንና 
የስፖርት ማኅበረሰቡን በማገልገል ረገድ የበኩሉን 
አስተዋፅዖ በማበርከት ላይ ይገኛል። ከዚህም ባሻገር 
እንደ አንድ ከፍተኛ የትምህርት ተቋም የወጣቶች 
ማዕከል እንደመሆኑም በርካታ ምርጥ ስፖርተኞችንም 
ለኢትዮጵያ ስፖርት አበርክቷል። 

ፈር ቀዳጁ ከፍተኛ የትምህርት ተቋም ለረጅም ጊዜ 
አቋርጦት የቆየውን የተማሪዎች ስፖርታዊ ውድድር 
በቅርቡ በማካሄድ ለሌሎች የትምህርት ተቋማት 
ተምሳሌት የሚያደርገውን ሥራ ማከናወኑ የሚታወስ 
ነው። በመማር ማስተማሩ ሂደትም በትምህርት 
ደረጃቸው እንዲሁም በልምድ የላቀ ደረጃ መድረስ 
የቻሉ መምህራን ያሉት ይህ ዩኒቨርሲቲ ለወጣት 
ስፖርተኞች ምቹ ሁኔታን ከመፍጠር ባለፈ በስፖርት 
ሳይንስ ትምህርት ክፍሉ ስር ተማሪዎችን በከፍተኛ 

    አንጋፋው ዩኒቨርሲቲና የኢትዮጵያ ስፖርት

ደረጃ (እስከ ሦስተኛ ዲግሪ) በመቀበልም ቀዳሚው ነው። 
በዩኒቨርሲቲው የተማሩ ባለሙያዎችም ወደሌሎች 

ከፍተኛ የትምህርት ተቋማት በመግባት በመምህርነት 
ሌሎች የስፖርት ባለሙያዎችን በማፍራት እንዲሁም 
የስፖርት ትምህርት ክፍል በሁለተኛ እና ሦስተኛ ዲግሪ 
እንዲጀመር አስተዋፅዖ እያደረጉ ይገኛሉ።

በአዲስ አበባ ዩኒቨርሲቲ የስፖርት ሳይንስ ትምህርት 
ክፍል መምህርና የድህረ ምረቃ አስተባባሪ ዶክተር 
አስጨናቂ ታደሰ፤ በዚህ ወቅት 36 የሚሆኑ የሦስተኛ 

ዲግሪ ተማሪዎች በዩኒቨርሲቲው ትምህርታቸውን 
እየተከታተሉ መሆኑን ይጠቁማሉ። በመጀመሪያ ዲግሪና 
ድህረ ምረቃም በተመሳሳይ በርካቶችን እያስተማረ 
ይገኛል።   

ትምህርት ክፍሉ በስሩ ከሚቀበላቸው ተማሪዎች 
ባለፈ በሁሉም የዩኒቨርሲቲው ትምህርት ክፍሎች ስፖርት 
ሳይንስ እንደ አንድ የትምህርት ዓይነት (common 
course) ይሰጣል። ቀድሞ በሁሉም ከፍተኛ የትምህርት 
ተቋማት ይህ አካሄድ ተግባራዊ ሲደረግ ቢቆይም 
ከዓመታት በፊት ተቋርጧል። አብዛኛዎቹ በድጋሚ 
ባያስጀምሩትም አንጋፋው የትምህርት ተቋም ግን 
በድጋሚ ወደ ሥርዓተ ትምህርቱ በማካተት ተማሪዎች 
በንድፍ እና በተግባር ትምህርቱን እንዲያገኙ ይደረጋል። 
የአካል ብቃት እንቅስቃሴ በሕይወት ዘመን ሁሉ ሊተገበር 
የሚገባና ጠቀሜታውም ከፍተኛ መሆኑን በመረዳትም 
ዩኒቨርሲቲው ትኩረት አድርጎበታል። ይህም በሌሎች 
ከፍተኛ የትምህርት ተቋማትም መለመድ የሚገባው 
ቢሆንም፤  ከአንደኛ ደረጃ አንስቶ ሊተገበር የሚገባው 
መሆኑን ዶክተር አስጨናቂ ያሰምሩበታል። የስፖርት 
ጠቀሜታ ምርታማ፣ በአካልና በአዕምሮ ንቁ የሆነ 
ትውልድ እስከማፍራት የሚደርስ በመሆኑ መንግሥት 
ልዩ ትኩረት በማድረግ በመላ ሃገሪቱ ሊያስፋፋ የሚገባው 
መሆኑንም እንዲሁ። 

የተማረ ዜጋ በምክንያት የተገፋ ሲሆን ሳይንሳዊ 
የሆነ አካሄድንም ይከተላል። በመሆኑም በከፍተኛ 

የትምህርት ተቋማት ተማሪዎች ችግር ፈቺ የሆኑ 
ጥናትና ምርምር ላይ እንዲያከናውኑ ይጠበቅባቸዋል። 
በትምህርት ክፍሉ ከመጀመሪያ እስከ ሦስተኛ ዲግሪ 
የተለያዩ የጥናትና ምርምር ይሠራሉ። ከእነዚህም 
መካከል አብዛኛዎቹ መሠረታዊ የሆኑና በኢትዮጵያ 
ስፖርት ውስጥ ያሉ ችግሮችን የሚያመላክቱ እንዲሁም 
መፈታት የሚችሉበትን መፍትሔዎችም የሚያመለክቱ 
ናቸው። ይሁንና እነዚህን የምርምር ሥራዎች ተቀብሎ 
በተግባራዊነቱ ላይ የሚሠራ አካል አለመኖሩ በበርካቶች 
ዘንድ ወቀሳ ይቀርባል። ዶክተር አስጨናቂም በዚህ 
ይስማማሉ። 

በእርግጥ አብዛኛዎቹ የኢትዮጵያ ስፖርት ችግሮች 
በግልጽ የሚታዩና ጥናትና ምርምር ሳያስፈልጋቸው 
ሊፈቱ የሚችሉ ቢሆኑም፤ ከዚህ የተሻገረውን ግን 
በስፖርት ማኅበራቱ አመራሮች በኩል ባለው ቁርጠኝነት 
ላይ የተወሰነ ይሆናል።        

ማኅበረሰብ አቀፍ አገልግሎትን በሚመለከትም 
ከዩኒቨርሲቲው የሚወጡ ባለሙያዎች በሃገር አቀፍ 
የስፖርት ማኅበራት ውስጥ ገብተው በአማተርነት 
እየሠሩ መሆኑን መምህሩ ያስታውሳሉ። ከዚህ ባለፈ 
በተቋሙ ያሉ የስፖርት ማዘውተሪያ ስፍራዎችን 
ለተለያዩ የስፖርት ባለሙያዎች አገልግሎት እንዲሰጡ 
በማድረግም ሚናውን ይወጣል። በሌላ በኩል የስፖርት 
ክለቦችን በመመሥረትና በውድድሮች ላይ በመሳተፍም 
ለስፖርቱ እድገት የድርሻውን እያበረከተም ነው።  

ባለውለታዎቻችን
የሁሉም ኢትዮጵያውያን አሻራ ያረፈበት ተቋም 

 ክብረአብ በላቸው 

በኢትዮጵያ በአመሠራረታቸው ቀደምት ከሆኑና 
ለኢትዮጵያውያን ጉልህ አገልግሎት ከሰጡ የሕዝብ 
ተቋማት መካከል የጥቁር አንበሳ ስፔሻላይዝድ ሆስፒታል 
በግንባር ቀደምትነት የሚጠቀስ ነው።

ከአራቱም የሀገሪቱ ማዕዘን ለተሻለና ለከፍተኛ 
ሕክምና የሚመጡ ታካሚዎች መዳረሻ የነበረው  ‹‹አንድ 
ለእናቱ›› ጥቁር አንበሳ ሆስፒታል ቀድሞ “የልዑል 
መኮንን መታሰቢያ ሆስፒታል” ይባል ነበር። ሆስፒታሉ 
አሁን ያለውን ስያሜ ያገኘው በ 1967 ዓ.ም ሲሆን  
“ጥቁር አንበሳ” ማለት በሆለታ ገነት ጦር ትምህርት 
ቤት ለመጀመሪያ ጊዜ ሥልጠና የወሰዱ ወጣቶች ስያሜ 
ነበር። ፋሺስት ጣሊያንን በሽምቅ ውጊያ ተፋልመው 
ድል ላደረጉ ጀግኖች አርበኞች መታሰቢያ ይሆን ዘንድም 
ሆስፒታሉ ጥቁር አንበሳ ሊባል ችሏል። 

ግርማዊ ንጉሠ ነገሥት ቀዳማዊ ኃይለ ሥላሴ  
ጥቅምት 23 ቀን 1954 ዓ.ም። ዕለተ -ሐሙስ የያኔውን 
የልዑል መኮንን ኃይለ ሥላሴ መታሰቢያ፣ የዛሬውን 
የጥቁር አንበሳ ሆስፒታል ግንባታ የመሠረት ድንጋይ 
አኑረዋል። የመሠረተ ድንጋይ በተጣለበት በዓል 
ላይም ክቡራን ሚኒስትሮች፣ የወቅቱ መኳንንቶች 
የሆስፒታል ዳይሬክተሮች፣ ሐኪሞች እንዲሁም በርካታ 
ኢትዮጵያውያንና የውጭ ሀገር ሰዎች ተገኝተው ነበር። 
በዕለቱም የመታሰቢያ ሆስፒታሉ ቦርድ ፕሬዚዳንት 
የነበሩት ክቡር ከንቲባ ዘውዴ ገብረሕይወት ባደረጉት 
ንግግር ሆስፒታሉ ሊሠራበት የታቀደው ቦታ ለዩኒቨርሲቲ 
እንዲሆን ታስቦ እንደነበር አውስተው፤ በሥፍራው 
የሚተካው ታላቅ ሥራ ለተወዳጁ ለልዑል መኮንን ኃይለ 
ሥላሴ መስፍን ሐረር መታሰቢያ የኢትዮጵያ ሕዝብ 
የሚያሠራው ሆስፒታል መሆኑን ገልጸው ነበር።

ከንቲባው በንግግራቸው አያይዘው እንደገለጹት 
በተወዳጁ መስፍን ስም ለሚቆመው ሆስፒታል ማሠሪያ 
በወቅቱ የተሰበሰበው የገንዘብ መዋጮ ዝርዝር፡- ከአዲስ 
አበባ ነዋሪ ሕዝብና ከመንግሥት ሠራተኞች ሁለት 
ሚሊዮን 436 ሺህ 515 ከ 64 ሳንቲም፤ ከኤርትራ 302 
ሺህ 557 ከ 25 ሳንቲም፤ ከሐረርጌ 252 ሺህ 862  ከ 53፤ 
ከሸዋ 238 ሺህ 909 ከ 05፤ ከሲዳሞ 208 ሺህ 632 ከ 
60፤ ከከፋ 188 ሺህ 898፤ ከወለጋ 128 ሺህ 182 ከ 77፤ 
ከኢሉባቦር 118 ሺህ 17  ከ 22፤ ከቤጌምድርና ከሰሜን 107 
ሺህ 631፤ ከትግሬ 104 ሺህ 100፤ ከወሎ 103 ሺህ 859፤ 
ከአሩሲ 18 ሺህ 626፤ ከጎጃም 92 ሺህ 863፤ ከገሞ  ጎፋ 
59 ሺህ 900፤ ከባሌ 47 ሺህ 328 ከ 50 ተዋጥቷል። 
ከዚህ በተጨማሪ በወቅቱ ልዩ ልዩ ወዳጅ ሀገሮች የሰጡት 
እርዳታም ነበር።

በ1965 ዓ.ም አንድ መቶ ሃያ ሶስት ሺ ስኩየር ሜትር 
ከሆነው የሙሉ ጊቢው ስፋት አርባ አምስት ሺ ስኩየር 
ሜትርን ቦታ የያዘ ባለስምንት ፎቅ ሕንጻ ግንባታ ተከናወነ። 
ለሕንጻው ግንባታ እና አንዳንድ የሕክምና ግብዓቶችን 
ለማሟላት የፈጀው ብር ሃያ አንድ ሚሊዮን ስድስት መቶ 
አምስት ሺ ሶስት መቶ  ዘጠና ዘጠኝ (21,605,399) 
ነበር። ይህም ገንዘብ ከመንግሥት ሠራተኛ፣ ከነጋዴ፣ 
ከገበሬና ከተለያዩ የማኅበረሰብ ክፍሎች የተሰበሰበ እና 
ከመንግሥትም ተመድቦ በጊዜው ተቋቁሞ በነበረ ከፍተኛ 
ኮሚቴ በኩል የተሰበሰበ ነበር።

ዘመናዊና በቂ የሕንፃ ግንባታ ግብዓት፣ የቴክኖሎጂ 
ዕድገት፣ በዘርፉ የሠለጠነ የሰው ኃይል ባልነበረበት 
በዚያ ዘመን ዛሬ ለብዙዎች የፈውስ ማዕከል የሆነው ይህ 
ዘመን ተሻጋሪና ታሪካዊ ሆስፒታል በ12 ዓመት ተገንብቶ 
ተጠናቋል። የሕዝብን ፈቃደኝነትና ትብብር አግኝቶ 
የተገነባውን የዛሬው ጥቁር አንበሳ የያኔው የልዑል መኮንን 
መታሰቢያ ሆስፒታልን ግርማዊ ንጉሠ ነገሥት ቀዳማዊ 
ኃይለ ሥላሴ ጥቅምት 24 ቀን 1966 ዓ.ም፣ ቅዳሜ 
ከቀትር በፊት መርቀው ከፍተዋል። ሆስፒታሉ ተመርቆ 
ወደ ሥራ በገባበት ዘመን በግዙፍነቱ ከአፍሪካ ተወዳዳሪ 
ያልተገኘለት ነበር።

በወቅቱ ሆስፒታሉ ተመርቆ ወደ ሥራ ሲገባ 
የሕክምና ሕንፃው 500 አልጋዎች እንዲይዝ የተደራጀ  
ሲሆን፣ በዘመናዊ መልኩ የተደራጁ የተመላላሽ ሕሙማን 
ሕክምና ክፍሎች፤ እንዲሁም ሰባት የኤክስሬይ፣  ዘጠኝ 
የኦፕራሲዮንና ሁለት የላብራቶሪ ክፍሎች ነበሩት። 
ከዚህ በተጨማሪ ለሕክምናና ለነርስ ትምህርት ቤት፣ 
ለሐኪሞችና ለአስታማሚዎች መኖሪያ የሚሆኑ አራት 
ዘመናዊ ሕንፃዎች የተሠሩለት ሲሆን፤ በሕክምናው 

ድርጅት ሕንፃ ካሉት 500 አልጋዎች 25ቱ ነፃ ሕክምና 
የሚሰጥባቸው ነበሩ።

የሕክምና ድርጅት ሕንፃውን ጨምሮ በጠቅላላው 
አምስቱን ሕንፃዎች ለመሥራትና ከአንዳንድ  ከፍተኛ 
የሕክምና አገልግሎት መስጫ ቁሳቁስ የማሟያ ዋጋ 
ጭምር 21 ሚሊዮን 605 ሺህ 399 ብር ወጪ ነበር 
በጊዜው ሆስፒታሉ የተገነባው። 

በምርቃት ሥነ-ሥርዓቱ ላይ ከንጉሣዊ ቤተሰቦችና 
ሹማምንቱ ባለፈ በወቅቱ ኢትዮጵያን በመጎብኘት ላይ 
የነበሩት ብፁዕ አቡነ መቃርዮስ የቆጵሮስ ሪፐብሊክ 
መንግሥት ፕሬዚዳንት እና በ1966 ዓ.ም የቀዳማዊ ኃይለ 
ሥላሴ ሽልማት ድርጅት የአፍሪካ ጥልቅ ምርምር ተሸላሚ 
የነበሩት የሴኔጋል ሪፐብሊክ መሪ ክቡር ዶክተር ሊዋፖ 
ልድ ሴዳር ሴንጎር ተገኝተው ነበር። 

ከመላው የኢትዮጵያ ሕዝብና መንግሥት እንዲሁም 
ከልዩ ልዩ ወዳጅ ሕዝቦችና መንግሥታት በተገኘው 
የገንዘብ መዋጮ የተሠራውን ይህን ሆስፒታል ግርማዊ 
ንጉሠ ነገሥት በመረቁበት ጊዜ ተቋሙ ለሀገር ብሎም 
ለኅብረተሰቡ የሚሰጠውን ፋይዳ በሚመለከት 
እንደተናገሩት፤ ‹‹ሆስፒታሉ ከፍተኛ የሕክምና ተግባር 
በመፈፀም፤ የሕክምና ባለሙያዎችን በማሠልጠንና 
ችሎታቸውን በማጎልመስ፤ እንደዚሁም ልዩ ልዩ 
ምርምርና ጥናት በማድረግ የሚያበረክተው አገልግሎት 
ለመላው የኢትዮጵያ ሕዝብ የጤና ይዞታ መሻሻል ከፍተኛ 
ጥቅም እንዲሰጥ ተስፋ የተጣለበት ድርጅት ነው። 

ሐኪሞችን በማሠልጠንና የሕክምና ምርምር 
በማድረግ ወደፊት የሚፈጸመው ተግባር ጥቅሙ 
በኢትዮጵያ ብቻ ሳይሆን ለአፍሪካ ሀገሮችም ጭምር 
አገልግሎቱን እንደሚያበረክትና ለመላው ዓለም 
ኅብረተሰብ ደህንነት በሚከናወነውም ዓለም አቀፍ የጤና 
ጥበቃ ተግባሮች ተሳታፊ እንደሚሆን ተስፋ እናደርጋለን፤ 
ለዚህም የሕንፃው ትልቅነትና የዕቃው መደራጀት ብቻ 
ከታሰበው ግብ ሊያደርስ ስለማይችል የሚመለከታቸው 
ኃላፊዎች፤ ሆስፒታሉን ለመምራትና ለማካሄድ ኃላፊነት 
የተሰጣቸውን ባለሥልጣኖች ጥረትና ትጋት የሚጠይቅ 
ስለሆነ የሚጠበቅባቸውን ግዳጅ ፈጽመው እንዲገኙ ከፍ 
ያለ አደራ ተጥሎባቸዋል›› በማለት በጊዜው አሳስበው 
ነበር። 

ንጉሠ ነገሥቱም አክለው፤ “ዘመናዊው የሳይንስና 
የቴክኖሎጂ ጥበብ የሀገራችን የወሰን ክልል ዘልቆ ብርሃኑን 
በመዘርጋት በአሁኑ ጊዜ፤ በምድር ላይ የሚኖሩ ሕዝቦች 
ሁሉ በቦታ ርቀትና በሀገር ድንበር መጋረጃነት ሳይለያዩ 
በጉርብትና የሚኖሩ የአንድ ዓለም ቤተሰቦች ናቸው። 
በሽታም በሀገር ወሰን የማይገታ ስለሆነ የሰው ልጅ 
ጉልበቱንና ኃይሉን አስተባብሮ የጋራ ጠላቱ የሆነውን 
በሽታን ለማጥፋት የሚያደርገው ጥረት ከፍ ያለ ጥቅም 
እንደሚያስገኝ የታወቀ ነው። 

የስዊስ መንግሥትና የበርን ካንቶን ለዚህ ሆስፒታል 

ስላደረጉት ከፍ ያለ እርዳታና ዜጎቹም በተለይም ፕሮፌሰር 
ሙለር በዚህ ጠቃሚ በሆነ የመተባበር ሥራ ስላደረጉት 
ጥረት እናመሰግናለን። ይህ ሆስፒታል አገልግሎቱን 
እንዲጀምር በማድረግ በኩል የስዊስ መንግሥትና 
ሕዝብ ያደረገው የመተባበር እርዳታና ያሳየው በጎ 
ፈቃድ በኢንተርናሽናል ደረጃ የሚደረግ መተባበር ከፍ 
ያለ ጥቅም የሚሰጥ ለመሆኑ የሰው ልጅ ያለውን ጽኑ 
እምነት በተጨማሪ የሚያረጋግጥ ነው። ከዚህም በላይ 
ይህ መተባበር በኢትዮጵያና በስዊስ መንግሥትና ሕዝብ 
መካከል ለብዙ ጊዜ ጸንቶ ለኖረው የቅርብ ወዳጅነት 
ዓይነተኛ ምስክር ነው።

የኢትዮጵያ ሕዝብ ለልጃችን ለልዑል መኮንን ባለው 
የፍቅር ስሜት ተነሣሥቶ ይህ ሆስፒታል ለመታሰቢያው 
እንዲውል በበጎ ፈቃድ ያዋጣውን ገንዘብ እንደታሰበው 
ከፍጻሜ ለማድረስ ከፍ ያለ ጥረታቸውን ያስተባበሩትን 
ሁሉ፤ እንደዚሁም የመሥሪያም ሆነ የገንዘብ ርዳታ 
የሰጡትን የወዳጅ ሀገሮችና በተለይም የጀርመን ፌዴራል 
ሪፐብሊክን፣ የሶቪዬት ኅብረትንና ታላቋን ብሪታኒያን፣ 
በኢትዮጵያ ያሉ የውጭ ሀገር ሰዎችንና ኮሚኒቲዎችን 
ሁሉ ከልብ አመሰግናለሁ” ሲሉ ንጉሠ ነገሥቱ በምረቃ 
ሥነ ሥርዓቱ ወቅት ተናግረው ነበር። 

በወቅቱ የሕዝብ ጤና ጥበቃ ሚኒስትር የነበሩት 
ክቡር አቶ ከተማ አበበ ባደረጉት ንግግር ደግሞ 
“እንደሚታወቀው ሁሉ ጤንነት በሽታን የማስወገድ 
ጉዳይ ብቻ ሳይሆን፤ የአካልና የአእምሮ ደኅንነትን 
ማግኘት ነው። የዕለቱንም ሆነ የከርሞውን ሰላምታ 
የምንለዋወጠው “ጤና ይስጥልኝ” በሚል መልካም ምኞት 
ስለሆነ፤ እኛ ኢትዮጵያውያን ለጤና የምንሰጠው ዋጋ ከፍ 
ያለ መሆኑን ያስታውሰናል። 

ጤንነቱ ያልተጠበቀ ሕዝብ፤ አእምሮው ሊጎለምስና 
የዕውቀትና የጥበብ ባለቤት ሊሆን አይችልም። 
ለኅብረተሰቡም ሆነ ለሀገሩ ልማት መላ ጉልበቱንና ኃይሉን 
አስተባብሮ በቂ የሥራ ፍሬ ለማበርከት እንደማይችል 
የታወቀ ነው። የሕዝብን ጤንነት ለመጠበቅ፤ የጤና 
አገልግሎት ድርጅትን ብቻ ማስፋፋት በቂ ስለማይሆን፤ 
ልዩ ልዩ ሥራዎችን በአንድነት መፈጸም አስፈላጊ ይሆናል›› 
ሲሉ አሳስበዋል።

‹‹ይህ ታላቅ ሆስፒታል የተሠራው ከፍተኛ የሕክምና 
አገልግሎት እንዲሠጥና የወደፊት የኢትዮጵያ ሐኪሞች 
የሚማሩበት እንዲሆን ግርማዊነትዎ በሰጡት መሪ 
ትእዛዝ መሠረት ሲሆን፤ በሁለቱም አቅጣጫ ጥሩ ውጤት 
እንደሚያስገኝ ታምኖበታል›› በማለትም ተናግረው ነበር። 

በምርቃት ሥነ ሥርዓቱ ወቅት ንግግር ካደረጉት 
የውጭ ዜጎች መካከል በኢትዮጵያ የስዊዝ መንግሥት 
አምባሳደር የነበሩት ክቡር ሚስተር ለንገንባኽር ባደረጉት 
ንግግር “የዚህን ታላቅ ዕቅድ ሥራ ለመጀመር እዚህ 
የሚገኙት ስዊስና ኢትዮጵያውያን የሚጠቀሙባቸው 
ቋንቋዎች አማርኛና ስዊስ መሆናቸው ቢታወቅም፤ ይህን 

ከፍተኛ ክብር የተቀዳጀውን ሥራ በሚያከናውኑበት 
ወቅት ግን የሚወያዩትና የሚግባቡት የማንኛውም 
ሥልጣኔ መገናኛ በሆነው በሰብአዊ ስሜት ቋንቋ ነበር›› 
ሲሉ አምባሳደሩ መግለጻቸው ይታወሳል። 

ሆስፒታሉ ተመርቆ ወደ ሥራ ከገባ ጊዜ ጀምሮ 
ባለፉት 50 ዓመታት በሕክምናው ዘርፍ  ለማኅበረሰቡ 
ከፍተኛ ግልጋሎት ከሚሰጡ ተቋማት ግንባር ቀደም 
ነው። ከሕክምናው ሥራ ጎን ለጎንም  አንቱታን ያተረፉ 
የሕክምና ጠበብቶችንና አጀብ ያስባሉ ዶክተሮችን 
አፍርቷል። እያፈራም ይገኛል። በዚህም  ሀገሪቱ ዛሬ 
ላይ በዘርፉ ለደረሰችበት የሕክምና ደረጃ የማይተካ ሚና 
በመጫወት ላይ ይገኛል። የኢትዮጵያ  ሕዝብ ቁጥር 20 
ሚሊዮን በሚገመትበት ዘመን በሕዝብ የተባበረ ክንድ 
የተሠራው ይህ ሆስፒታል፤ ዛሬ ላይ በትንሹ በዓመት 
500 ሺህ ተመላላሽ እና 20 ሺህ ተኝተው የሚታከሙ 
ህሙማንን እያገለገለ ይገኛል። 

የጥቁር አንበሳ ስፔሻላይዝድ ሆስፒታል በተለያዩ 
የሕክምና ዘርፎች ለሕብረተሰቡ የላቀ አገልግሎት 
በመስጠት ፈር ቀዳጅ ነው። ለአብነትም ለካንሰር 
ሕመምተኞች የጨረርና የኒኩሊየር ሕክምና በመስጠት  
ለብዙዎች ሕይወት መቀጠል ምክንያት ሆኗል። በአሁኑ 
ወቅት በዓመት ሕመሙ እንዳለባቸው ለመጀመሪያ  ጊዜ 
ያወቁ ከስምንት ሺህ በላይ አዳዲስ ታካሚዎች ከተለያዩ 
የሀገሪቱ ክፍል በመምጣት የተቋሙን በር ያንኳኳሉ። 
ሆስፒታሉ እነዚህን አዳዲስ ታካሚዎች ጨምሮ ሕመሙ 
እንዳለባቸው አውቀው የፀረ ካንሰር መድኃኒት (ኬሞ 
ቴራፒ) እና የጨረር ሕክምና ለሚወስዱ በድምሩ በዓመት 
ከ15 ሺህ በላይ ለሚሆኑ የካንሰር ሕሙማን የሕክምና 
አገልግሎት ይሰጣል። 

በልብ ሕክምና እንዲሁ ሆስፒታሉ ለኢትዮጵያውያን 
አበርክቶው ከፍተኛ ነው። የልብ ቀዶ ጥገና  ሕክምና 
በመስጠት በሀገር አቀፍ ደረጃ ቀደምት እንደመሆኑ 
ከሀገሪቱ ከአራቱም ማዕዘን በልብ ሕመም የሚሰቃዩ 
ወገኖች መዳረሻ ነው። 

ጥቁር አንበሳ ስፔሻላይዝድ ሆስፒታል በግርማዊ 
ንጉሠ ነገሥት ቀዳማዊ ኃይለ ሥላሴ ጥቅምት 24 
ቀን 1966 ዓ.ም ተመርቆ ወደ ሥራ ከገባ ጊዜ ጀምሮ 
ባለፉት 50 ዓመታት በሕክምናው ዘርፍ ለማኅበረሰቡ 
ከፍተኛ ግልጋሎት ከሚሰጡ ተቋማት ግንባር ቀደም 
ነው። ተቋሙ የሆስፒታሎች ሁሉ ቁንጮ ስፔሻላይዝድ 
ሪፈራል ሆስፒታል በመሆኑ፤ በሀገሪቱ የጤና አገልግሎት 
ቅብብሎሽ ሥርዓት ውስጥ የመጨረሻውና ከፍተኛው 
የጤና ክብካቤ መስጫ ነው።

እኛም በዚህ የባለውለታዎቻችን ዓምድ በሁሉም 
ኢትዮጵያውያን ጥረት የተገነባውንና ለዘመናት ከአራቱም  
ማዕዘናት ለሚመጡ የከፍተኛ ሕክምና ፈለጊዎች አለኝታ 
ሆኖ ያገለገለውን አንጋፋ ተቋም  አመሰገንን። ሰላም!

